
Brollach

Nuair a céadtoghadh mise go Dáil Éireann in 1999, bhí mé ar dhuine amháin 
den bheirt bhan is fiche a shuigh sa 28ú Dáil (arbh ionann muid, ag an am, 
agus 13% de Dháil Éireann). Tá go leor athruithe tar éis tarlú i dTithe an 
Oireachtais le 20 bliain anuas. Suíonn seachtar ban is tríocha anois sa Dáil, 
sin 23% dá comhaltas, agus iad go léir ag saothrú chun ionadaíocht a 
dhéanamh dóibh sin a chónaíonn ina ndáilcheantair.

Is é a mbímid go léir ag dréim leis, mar pharlaimint náisiúnta, ná an éagsúlacht 
ina huile riocht – táimid ag dréim le níos mó ban a bheith againn, níos mó 
daoine atá faoi mhíchumas, níos mó daoine óga, níos mó daoine ón Lucht 
Siúil, níos mó daoine ó chúlraí eitneacha difriúla. Táimid ag dréim leis seo nó 
is amhlaidh go dtógfaidh na daoine sin ó chúlraí éagsúla ceisteanna beartais 
leo a bhaineann go traidisiúnta lena gcúlra féin. Ina theannta sin, cuirfidh siad 

a dtaithí saoil féin i bhfeidhm ar gach gné den bheartas poiblí, mar shampla, ar dhíospóireachtaí ar an 
mbuiséad, ar reachtaíocht fostaíochta, ar bheartas sláinte agus tithíochta, ar na gnáthcheisteanna go léir 
a mbíonn Tithe an Oireachtais ag plé leo, agus tabharfaidh siad leo, i rith an ama, peirspictíochtaí úra a 
threoróidh a rannpháirtíocht. Ar feadh an phróisis seo, níl aon amhras orm ná go dtabharfaidh siad 
bearnaí, laigí nó éagothroimí cuir chuige faoi deara agus go gcuirfidh siad le caighdeán na roghanna 
beartais agus na reachtaíochta a chuirfear i bhfeidhm don uile dhuine againn.

Is dúshlán suntasach é seo, mar atá, méadú a dhéanamh ar líon na dTeachtaí Dála agus na Seanadóirí 
a thoghfar as cúlraí éagsúla, agus is dúshlán é ar fhéach forais eile, lena n-áirítear Tionól na Saoránach 
ar an gComhionannas Inscne, a tháinig le chéile le déanaí, le dul i ngleic leis. Mar aon leis an dúshlán sin, 
tá roinnt gnéithe de ról an ionadaí thofa agus den timpeallacht a bhaineann leis an obair sin, a chuirfeadh 
as don mhuintir sin a bheadh ag smaoineamh ar sheasamh le haghaidh toghcháin nó ar ghairm sa saol 
poiblí. Tá sé tábhachtach aghaidh a thabhairt orthu seo nó rachadh sé chun sochair dúinn go léir dá 
mbeifí leis an ionchur inár gcuid próiseas beartais agus reachtaíochta a neartú. Ba cheart go mbeimis 
go léir ag iarraidh go gcuirfeadh iarrthóirí ó chúlraí éagsúla iad féin os comhair na dtoghthóirí. Ba cheart 
dúinn go léir a bheith ag iarraidh go mbeadh daoine ó chúlraí éagsúla ag iarraidh oibriú i dTithe an 
Oireachtais nó bheadh sé le leas an uile dhuine againn. Dhírigh an Fóram ar na gnéithe sin agus d’fhéach 
le dul i ngleic le cuid acu.

Is áit oibre neamhghnách iad Tithe an Oireachtais, agus idir phobal ilghnéitheach na parlaiminte agus 
go leor páirtithe leasmhara eile ag cur le hobair na dTithe. Is féidir go bhfágfadh an tslí a bhfeidhmíonn 
Tithe an Oireachtais saol oibre chomhaltaí uile phobal na parlaiminte dúshlánach, agus é níos deacra 
cothromaíocht a fháil idir saol na hoibre agus saol an bhaile agus an teaghlaigh, níos deacra freastal ar 
fhreagrachtaí cúraim agus níos deacra deiseanna eile a thapú le freastal ar spéiseanna eile. Is féidir na 
dúshláin seo a bheith chomh mór sin go gcoiscfeadh an patrún oibre rannpháirtíocht do go leor daoine 
a mbeadh ionchur thar a bheith úsáideach le tairiscint acu.

Bhunaigh an Ceann Comhairle an Fóram seo agus d’iarr orainn teacht aníos le moltaí praiticiúla 
inréadaithe a dhéanfadh áit oibre níos cuimsithí, níos báúla don teaghlach agus níos íogaire ó thaobh 
inscne, de Thithe an Oireachtais. Sa ‘Litir Oscailte do Chomhaltaí an Oireachtais’ acu, bhreithnigh Tionól 
na Saoránach ar an méid a bhí ag teastáil chun gur mó a léireodh na hinstitiúidí polaitíochta sochaí na 
hÉireann agus shainaithin an gá atá le hathrú a bheadh uaillmhianach agus ní incriminteach agus léirigh 
go bhfuil gá le gníomh láithreach. Glacann an Fóram leis an dearcadh gur ceart an t-amscála le haghaidh 
gnímh sa réimse sin agus sna réimsí ar bhreithnigh an Fóram orthu a bheith gairid. Shainaithin muid 
freisin roinnt gníomhartha ‘níos lú’ a d’fhéadfaí a dhéanamh i rith an bhealaigh, nó, go dtí go mbeidh 
athruithe níos suntasaí i bhfeidhm. Ní hé go gcreidimid gur gníomhartha iad seo ‘ar dheas iad a bheith 
ann’, is amhlaidh go gcreidimid anois ‘gur riachtanach iad a bheith ann’.

Ní thiocfaidh mórán dár gcuid moltaí gan choinne. Is é an difear suntasach a bheidh ann ná gur 
scríobhadh an Tuarascáil seo lena cur ar fáil go díreach don Cheann Comhairle, go gcuire seisean faoi 
bhráid Choimisiún an Oireachtais í le gur féidir breithniú a dhéanamh uirthi. I ndeireadh na dála, nuair 
a chuirtear le chéile iad, tá d’acmhainn ag na moltaí seo athrú ó bhonn a thabhairt isteach do Thithe an 
Oireachtais agus dóibh sin a fhreastalaíonn agus a oibríonn ansin. Cé gurb ann don fhéidearthacht difear 
cruthanta a dhéanamh, ní rachaidh sé chun tairbhe d’aon duine mura gcuireann na Tithe de cheangal 

orthu féin na hathruithe a chur i bhfeidhm agus, trína dhéanamh sin, daoine eile a threorú chun na 
céimeanna riachtanacha a ghlacadh. Is faoin gCeann Comhairle agus faoin gCoimisiún a d’fhág muid 
an cén tslí den chur i bhfeidhm, mar atá, an chuma a bheadh ar an struchtúr iomchuí maoirseachta a 
bheadh ag teastáil lena chinntiú go gcoinneofar na pleananna ar an mbóthar ceart agus lena chinntiú 
go gcuirfear i bhfeidhm iad, nó is iadsan is fearr a mbeadh a fhios acu cé na nithe a n-éireodh leo. Ní 
dhearna an Fóram aon chostáil ach an oiread ar na moltaí seo agus is cinnte go dtiocfaidh impleachtaí 
airgeadais le cuid acu de réir mar a bheidh siad á rolladh amach. Aithnímid gur toisc é seo ar gá don 
dream a ghlacfaidh le dúshlán a gcurtha i bhfeidhm breithniú uirthi. Cé go bhfuil tábhacht leis na 
ceisteanna airgeadais, bheinn féin den bharúil gur mhó i bhfad an costas deiridh a bheadh ann mura 
ndéanfaí aon rud in aon chor anois agus mura dtabharfaí aghaidh ar na ceisteanna anois, ná mar a 
bheadh ann dá mbeifí le dul i ngleic leis an dúshlán.

Rinne an Fóram a chuid oibre go léir tríd an teicneolaíocht chianda a úsáid. Cé nach raibh sé seo 
idéalach, d’éirigh linn. Chonacthas dúinn gur bua ar leith dúinn comhdhéanamh chomhaltas an Fhóraim 
nó chuimsigh sé Comhaltaí na dTithe, saineolaithe seachtracha agus baill eile de phobal na parlaiminte. 
Phléigh muid éagsúlacht mhór d’ábhair agus thástáil muid smaointe agus na bealaí a gcuirfí i bhfeidhm 
iad agus ba mhaith liom buíochas faoi leith a ghabháil le comhaltaí ‘seachtracha’ an Fhóraim as an bplé 
a bhrú le go bhféadfaimis a bheith cróga uaillmhianach agus ceisteanna a chur faoin tslí agus faoi na 
cúiseanna a ndéantaí rudaí roimhe seo. Tá mé buíoch de Chomhaltaí ‘inmheánacha’ an Fhóraim ar 
Comhaltaí den Oireachtas nó baill foirne de chuid an Oireachtais nó de chuid grúpaí polaitíochta iad 
freisin as a bheith oscailte do na smaointe sin agus as fiosrú a dhéanamh ar an tslí a bhfeidhmeodh cúrsaí 
ar bhonn praiticiúil san eagraíocht chasta seo ar a dtugaimid Tithe an Oireachtais. Cruthaíodh sineirge 
tríd an bplé seo agus tríd an obair seo. Gabhaimse buíochas pearsanta do gach uile Chomhalta den 
Fhóram a roinn go fial dá chuid ama agus dá shaineolas.

Bhí an Fóram thar a bheith buíoch go bhfuarthas a oiread sin aighneachtaí ó ghrúpaí sainleasa, ó 
shaineolaithe agus ó dhaoine a bhí bainteach ar dhóigheanna éagsúla leis na Tithe. Rinne cuid de na 
daoine sin cur i láthair dúinn freisin nó phléigh go díreach linn ag cruinnithe. Chuaigh bhur spéis in bhur 
gcuid oibre, an méid a bhí le rá agaibh agus bhur gcuid smaointe chun sochair dúinn go suntasach sa 
mhéid a bhí muid ag iarraidh a bhaint amach. Thar ceann chomhaltaí uile an Fhóraim – gabhaim buíochas 
libh as an am a ghlacadh lena dhéanamh sin. Chuir sé le saibhreas agus doimhne ár gcuid oibre.

Gabhaimse buíochas pearsanta don Rúnaíocht as an tacaíocht a thug siad dár gcuid iarrachtaí. Chuidigh 
a dtiomantas, a saineolas agus a ndúthracht go mór liom féin mar Chathaoirleach an Fhóraim. Ba mhaith 
liom aitheantas faoi leith a thabhairt d’obair Breda Burke agus a foirne – Charlotte Cousins, Heidi 
Lougheed, Adele McKenna agus Caoímhe O’Rourke. Ba mhór liom a ngairmiúlacht i rith an ama agus 
an tuarascáil seo á soláthar.

Faoi dheireadh, gabhaimse buíochas leis an gCeann Comhairle, an tUasal Seán Ó Fearghaíl TD, as 
an tionscnamh seo agus as a iarraidh ormsa a bheith rannpháirteach ann. Is maith agus is mór liom an 
cheannasaíocht a léirigh sé nuair a d’aithin sé dúshlán suntasach don institiúid seo dár thiomnaigh sé a 
oiread sin dá shaol oibre agus as an misneach a bheith aige ionchur uaillmhianach a iarraidh orainne agus 
gan a fhios aige cén toradh a bheadh ar ár gcuid oibre. Tá súil agam gur ábhar machnaimh úsáideach a 
bheidh anseo dó.

Aithnítear go forleathan na buntáistí a thagann le níos mó cuimsitheachta agus éagsúlachta in áiteanna 
oibre agus i gcomhlachtaí. Aithnítear go forleathan na buntáistí a thagann le níos mó cuimsitheachta 
agus éagsúlachta i gceapadh beartas poiblí. Tá buntáistí na cuimsitheachta agus na héagsúlachta 
méadaithe sa pharlaimint náisiúnta soiléir, ach na deiseanna sin a thapú.

Mary Upton 
An Cathaoirleach

Comhaltas an Fhóraim

Uruemu Adejinmi,  
Comhairleoir agus  
Cathaoirleach Chomhairle 
Bardasach an Longfoirt 

An Dr Fiona Buckley,  
léachtóir sa Roinn Rialtais  
agus Polaitíochta, Coláiste  
na hOllscoile, Corcaigh, ag 
speisialú i bpolaitíocht inscne

Holly Ní Chiaráin,  
TD 
 
 

Norah Casey,  
Bean Ghnó agus Craoltóir 
 
 
 

Lisa Nic Ambróis,  
Seanadóir 
 
 
 

Jim Clarken, Príomhoifigeach 
Feidhmiúcháin Oxfam Ireland, 
Stiúrthóir Feidhmiúcháin ar Oxfam 
International agus Coimisinéir de 
chuid Choimisiún na hÉireann um 
Chearta an Duine agus Comhionannas

Alison Cowzer,  
Cathaoirleach,  
Women for Election 

Róisín Deery,  
Oifigeach Comhionannais, 
Éagsúlachta agus Cuimsithe, 
Seirbhís Thithe an Oireachtais

Tom Mallon,  
Abhcóide 

Ronan Murphy, Eolaí Polaitíochta 
– bainistiú athchóiriú na seirbhíse 
poiblí agus bainistiú athruithe, 
Seirbhís Thithe an Oireachtais

Cáit Nic Amhlaoibh, 
Comhairleoir agus Riarthóir 
Beartais Polaitíochta 

Fiona O’Loughlin,  
Seanadóir agus Cathaoirleach 
Chácas Parlaiminte na mBan 
in Éirinn

Néil Richmond,  
TD

Mary Upton,  
Cathaoirleach, iar-TD

Fintan Warfield,  
Seanadóir



6

Achoimre Fheidhmeach

Achoimre Fheidhmeach

Is mian le Tithe an Oireachtais agus is gá dó an éagsúlacht atá ann in Éirinn a léiriú ina hiomláine ina 

gcuid oibre, meas agus tuiscint a léiriú ar na riachtanais éagsúla atá ag daoine difriúla agus an t-eolas 

seo a úsáid d’fhonn an ceapadh beartais agus reachtaíochta in Éirinn a fheabhsú. Ar bhonn praiticiúil, 

is féidir an saol oibre i dTithe an Oireachtais a bheith trom tiarálach. Chuala an Fóram fianaise maidir 

lena dhúshlánaí a bhíonn sé do Chomhaltaí, dá mbaill foirne, d’fhoireann na státseirbhíse agus do 

chonraitheoirí. Ba mhaith linn go mbeadh an pharlaimint náisiúnta againn ag tacú leis an éagsúlacht 

agus á spreagadh, d’fhoinn réimse agus doimhne phróiseas na cinnteoireachta a shíneadh agus le gur 

parlaimint éifeachtach a bheidh ann. Tá an obair sin ar siúl cheana agus is ionann an tuarascáil seo 

agus treochlár le haghaidh na chéad chéime eile den aistear do Thithe an Oireachtais.

Parlaimint atá báúil don teaghlach a mhúnlú don 21ú haois

Ní bhreathnaíonn reachtaíocht na hÉireann ar Chomhaltaí Thithe an Oireachtais mar fhostaithe, sa chiall 

thraidisiúnta. Ceann d’iarmhairtí an stádais sin ná nach ann d’aon fhoráil fhoirmeálta le go bhféadfaidh 

Comhaltaí den Oireachtas saoire a ghlacadh a bheadh ar aon dul leis an tsaoire mháithreachais, saoire 

atharthachta, saoire uchtála, saoire do thuismitheoirí, saoire force majeure, saoire chúramóra, agus saoire 

bhreoiteachta. Is gnáthrud é saoire a ghlacadh sna cásanna seo agus is rud é a mbítear ag dúil leis, a 

mholtar agus a shainordaítear go dlíthiúil d’fhostaithe in áit oibre an lae inniu. Fágann nádúr ról 

na bparlaiminteoirí agus an chaoi a bhfeidhmítear Tithe an Oireachtais go mbíonn sé níos casta tacú 

lena leithéid de thréimhsí saoire ná mar a bheadh sé i mbunús na n-áiteanna oibre in Éirinn.

Trí shaol oibre na parlaiminte a nua-aoisiú, cruthófar timpeallacht ina n-éascófar do réimse níos éagsúla 

de dhaoine smaoineamh go dáiríre faoi ghairm bheatha san ionadaíocht phoiblí, rud a rachaidh chun 

sochair dúinn go léir. Tá na moltaí atá á ndéanamh ag an bhFóram seo le dul i ngleic leis an dúshlán 

seo suntasach, nó, ar na nithe atá san áireamh orthu, tá: réimse de shaoirí a bheadh ar aon dul le saoirí 

cosantacha do Chomhaltaí a chruthú; córas seachvótála a thabhairt isteach i gcúinsí teoranta; córas 

foirmeálta ‘péireála’ a chruthú; agus lán sochair a bhaint as an dul chun cinn sa teicneolaíocht le go 

bhféadfaí suí hibrideach parlaiminte a éascú. Tá na hathruithe seo suntasach agus beidh sé dúshlánach 

iad a chur i bhfeidhm.

Éifeacht na socruithe maidir le suíonna do Chomhaltaí agus don fhoireann uile

Ar dhá cheann de na ceisteanna is minice a thóg na baill foirne agus na páirtithe leasmhara a bhí 

ag plé leis an bhFóram, bhí na huaireanta déanacha dothuartha a bhain le suíonna parlaiminte. 

Tá an dúshlán seo ar cheann de na dúshláin is deacra le réiteach. Léirigh COVID-19 dúinn mar is féidir 

athruithe suntasacha a chur i bhfeidhm. De réir mar a thagann áiteanna oibre nua iar-COVID chun cinn, 

d’fhéadfadh sé go mbeadh Tithe an Oireachtais ag iarraidh leas a bhaint as cuid de na hathruithe sin 

chun parlaimint éifeachtach éifeachtúil a chruthú. Ba cheart do Sheirbhís Thithe an Oireachtais aghaidh 

a thabhairt anois ar na réimsí sin ina mbíonn ar bhaill foirne uaireanta atá iontach fada déanach 

do-thuartha a oibriú. Ba cheart do Chomhaltaí agus do pháirtithe agus grúpaí polaitíochta freisin 

oibriú solúbtha agus cianda a éascú dá gcuid ball foirne.

Gach peirspictíocht a bheith san áireamh agus reachtaíocht á rith

Is leis an Oireachtas amháin agus go heisiach a luíonn cumhachtaí ceaptha agus déanta dhlíthe an Stáit. 

Tá sé tábhachtach go mbeadh an próiseas a bhaineann le breithniú a dhéanamh ar dhréacht-reachtaíocht 

chomh stóinsithe agus is féidir. Trí chur leis an ionchur grinnscrúdaithe ó dhaoine a mbeadh taithí saoil 

éagsúil acu, ar feadh an phróisis reachtaíochta, déanfar difear inbhraite do na dlíthe a achtófar. Ní mór 

cur le héagsúlacht chomhaltas na dTithe agus a gcuid Coistí.

Drochíde ar líne agus sábháilteacht Chomhaltaí agus Fhoireann an Oireachtais

Is féidir go bhfágfadh leibhéil arda na drochíde polaitiúla ar líne a mbíonn ar Chomhaltaí plé léi, fadhb 

atá ag dul in olcas, go mbeadh drogall ar dhaoine iad féin a chur chun tosaigh le haghaidh toghcháin 

nó le haghaidh a n-atofa. Is féidir go n-eascródh drochíde phearsanta agus buarthaí i dtaca le bagairtí 

fisiceacha do Chomhaltaí, do dhaoine ar mhaith leo a bheith ina gComhaltaí, dá dteaghlach agus dá 

bhfoireann, as an drochíde ar líne seo. Tugann an fhianaise le tuiscint go mbíonn ar dhaoine ó chúlraí 

níos éagsúla, mná go háirithe, cur suas le timpeallacht atá dian go maith. Cé go mbaineann sé sin le 

treocht níos leithne a théann níos faide ná an dioscúrsa polaitiúil agus na hionadaithe poiblí, beidh 

tionchar díreach ag iarmhairtí an chineáil drochíde seo ar éagsúlacht Thithe ár nOireachtais.

Féachann an 51 moladh atá sa tuarascáil seo le dul i ngleic leis na dúshláin a bhaineann le háit oibre 

chuimsitheach a chruthú don uile dhuine i bpobal na parlaiminte, áit oibre a bheadh báúil don teaghlach 

agus íogair ó thaobh inscne.

ACHOIMRE AR NA MOLTAÍ

Moltaí Tosaíochta – Reifreann le plé le hoibriú cianda agus seachvótáil

Le linn an 33ú Dáil, reifreann bunreachta a thabhairt isteach chun Airteagal 15 a leasú lena chur 
ar chumas Thithe an Oireachtais seachvótáil a thabhairt isteach (i gcás Saoire Mháithreachais, 
Atharthachta agus Bhreoiteachta) agus socruithe le gur féidir le Comhaltaí a bheith rannpháirteach 
go cianda agus pribhléid pharlaiminteach acu i ngnóthaí áirithe de chuid an Oireachtais. (Moladh 17)

Más féidir, faoi dheireadh théarma an 33ú Dáil, nó go dtí gur féidir Reifreann a reáchtáil le hAirteagal 
15 a leasú, agus ag glacadh leis go mbeidh toradh dearfach ann, Tithe an Oireachtais le suíonna 
hibrideacha a thabhairt isteach le haghaidh gnó áirithe de chuid na Dála, an tSeanaid agus a gcuid 
Coistí, mar a mbeidh Comhaltaí in ann a bheith rannpháirteach sa ghnó sin go cianda nó a bheith 
i láthair go fisiceach. (Moladh 18)

Más féidir, faoi dheireadh théarma an 33ú Dáil, nó go dtí gur féidir Reifreann a reáchtáil le hAirteagal 
15 a leasú, agus ag glacadh leis go mbeidh toradh dearfach ann, Tithe an Oireachtais le moil 
réigiúnacha a thabhairt isteach, a bheadh lonnaithe i bhfoirgnimh Stáit eile, ina bhféadfadh Comhaltaí 
as na dáilcheantair máguaird a bheith rannpháirteach i ngnóthaí áirithe de chuid na Dála, an tSeanaid 
nó a gcuid Coistí agus gan d’iallach orthu a bheith i láthair go fisiceach i gcoimpléasc na parlaiminte. 
(Moladh 19)

Moltaí Tosaíochta – Méadú ar ionadaíocht na mban ar Choistí Oireachtais

Ní mór go mbeadh bean amháin ar a laghad ó gach Teach ar gach Coiste sna coistí a bhunaíonn an 
34ú Dáil agus an 27ú Seanad. Tar éis an chéad toghcháin eile, 50% de na Cathaoirligh Coiste le bheith 
ina bhfir agus 50% le bheith ina mná agus cothromaíocht inscne 40% le bheith ann ar gach Coiste. 
Tá tacaíocht bhreise Cúntóra Parlaiminte le cur ar fáil do na Cathaoirligh mná go dtí gur mná iad 40% 
de na Comhaltaí a toghfar. (Moladh 42)

Moltaí Tosaíochta – Seachtainí ina mbeidh suíonna fada déanacha do-thuartha a laghdú

Le héifeacht láithreach, Comhaltaí agus páirtithe agus grúpaí polaitíochta le socruithe oiriúnacha 
solúbtha oibre agus socruithe oibre cianda a éascú dá gcuid ball foirne le dul i ngleic leis na huaireanta 
fada suí, go dtí go gcuirfear i bhfeidhm moltaí eile chun uaireanta fada a dhíothú. (Moladh 13)

Seirbhís Thithe an Oireachtais le haghaidh a thabhairt ar na réimsí sin ina mbíonn ar bhaill foirne 
uaireanta atá iontach fada déanach do-thuartha a oibriú. D’fhéadfadh sé go gcuimseodh sé sin baill 
foirne bhreise, uainchláir a úsáid, agus/nó róil a athdhearadh. (Moladh 10)

Faoi mhí an Mhárta 2022, Seirbhís Thithe an Oireachtais le socruithe solúbtha hibrideacha oibre a chur 
chun cinn agus a éascú do bhaill foirne státseirbhíse, nuair is cuí agus i gcomhréir le treoirlínte na 
Roinne Caiteachais Phoiblí agus Athchóirithe (RCPA). (Moladh 11)

Moladh Tosaíochta – Cur leis an éagsúlacht i bpobal na parlaiminte

Sa chéad toghchán eile, sonraí le bailiú maidir le haois, le hinscne, agus le stádas mionlaigh atá ag 
iarrthóirí agus ag na Comhaltaí a thoghfar chun na Dála agus chun an tSeanaid, ar bhonn deonach, 
agus iad a fhoilsiú in éineacht le torthaí oifigiúla an toghcháin. (Moladh 41)

Tuairisciú éagsúlachta bliantúil lena chur san áireamh i Straitéis Comhionannais, Éagsúlachta agus 
Cuimsithe Thithe an Oireachtais i gcomhréir le Straitéisí Cuimsithe Náisiúnta (Inscne, Míchumas, an 
Lucht Siúil & Romaigh, Imeascadh Imirceach agus LADTI) (Tuarascáil Bhliantúil Thithe an Oireachtais). 
(Moladh 43)

Moladh Tosaíochta – Bearta d’fhonn sábháilteacht phearsanta Comhaltaí agus a gcuid ball 
foirne a chinntiú

Slándáil phearsanta iomchuí a sholáthar do Chomhaltaí agus dá bhfoireann. Tacaíochtaí tiomnaithe 
a bhunú do Chomhaltaí agus dá bhfoireann a mbeadh drochíde nó ciapadh á ndéanamh orthu – 
idir thacaíocht theicniúil agus tacaí meabhairshláinte. Tacaí breise lena gcur ar fáil do Chomhaltaí 
nuathofa. (Moladh 24)

Moltaí eile de chuid an Fhóraim

1. Le héifeacht láithreach, Coistí an Oireachtais le cloí le sliotáin ama le haghaidh cruinnithe.

2. Faoi dheireadh 2021, an dá Theach chun tiomantas láidir a léiriú sna Buan-Orduithe i leith 
cleachtais/suíonna a bheadh báúil don teaghlach. Promhadh inscne le déanamh ar Bhuan-
Orduithe gach uair a leasaítear iad.

3. Faoi mhí Eanáir 2022, Dáil Éireann le cloí le ham atráthaithe mar atá leagtha amach sna 
Buan-Orduithe. Sa chás ina gcuirfí gnó breise le sceideal na Dála, gnó eile lena chur ar athló 
go dtí lá suí eile.

4. Faoi mhí Mheán Fómhair 2022, an Dáil, an Seanad agus a gcuid Coistí le féilire suíonna a 
fhoilsiú don bhliain, agus seachtainí sosa a bheith ag teacht le saoirí scoile ag an Cháisc, ag an 
tSamhain agus ag an Nollaig, mar a bheadh leagtha amach i gciorcláin na Roinne Oideachais.

5. Faoi mhí Mheán Fómhair 2022, an Seanad le hamanna atráthaithe a bhunú do na laethanta suí 
sna Buan-Orduithe agus bloc vótála a thabhairt isteach a ghlacfaí tráthnóna ar lá suí.

6. Faoi mhí Mheán Fómhair 2022, bloc vótála na Dála lena aistriú laistigh den sceideal seachtainiúil 
le go ndéanfaí é tráthnóna.

7. Le linn an 33ú Dáil, measúnú a dhéanamh ar a indéanta a bheadh sé sceideal coicísiúil nó 
míosúil a thabhairt isteach don Dáil, don Seanad agus dá gcuid Coistí. Faoi láthair, déanann 
Coiste Gnó na Dála an sceideal a leagan amach ar bhonn seachtainiúil.

8. Le linn an 33ú Dáil, córas iomchuí a bhunú d’fhonn amchláir Bhillí an Rialtais a bhainistiú.

9. Le linn an 33ú Dáil, breithniú a dhéanamh ar “phríomhchoiste” nua Dála a bhunú1 mar a 
bhféadfaí gnó áirithe neamh-vótála a láimhseáil, mar shampla, Ceisteanna Parlaiminte agus 
Saincheisteanna Tráthúla, nó gnó breise a chuirfí leis an sceideal.

12. Molann an Fóram go ndéanfaí athbhreithniú ar scálaí pá agus ar phróifílí róil na gCúntóirí 
Rúnaíochta agus go méadófaí an tuarastal tosaigh, i bhfianaise na gcomparáidí a d’fhéadfaí 
a dhéanamh le tuarastail agus le próifíl róil na gCúntóirí Parlaiminte.

14. Seirbhís Thithe an Oireachtais le beartas ‘ceart dínasctha’ a fhorbairt agus a chur chun cinn 
lena n-iarrfaí ar Chomhaltaí agus ar bhaill foirne gan aon ríomhphoist ná aon scairteanna 
neamhphráinneacha a chur ar chomhghleacaithe ag amanna áirithe den lá nó ag an deireadh 
seachtaine (mar shampla, idir 7pm agus 8am ar laethanta na seachtaine).

1  Le “Príomhchoiste” nua Dála a bhunú, d’fhéadfadh sé gur ghá ath-earraíocht a bhaint as seomra Coiste a bheadh ann cheana, as an seomra 
Closamhairc nó as spás oiriúnach eile.

15. Na Rialacháin um an Oireachtas (Oifigí Aireachta agus Parlaiminte) (Saoráidí Rúnaíochta), 
2021 lena leasú d’fhonn saoráidí breise rúnaíochta a chur ar fáil go ceann tréimhse coicíse 
do Chomhaltaí a bheadh ar shaoire atharthachta. Tá foráil sna rialacháin reatha le haghaidh 
saoráidí breise rúnaíochta do Chomhaltaí a bheadh ar shaoire mháithreachais go ceann 
26 seachtain.

16. Faoi mhí Mheán Fómhair 2022, córas foirmeálta péireála a fhorbairt lena éascú do Chomhaltaí 
saoire mháithreachais, saoire atharthachta nó saoire bhreoiteachta a ghlacadh, nó taisteal a 
dhéanamh ar ghnó riachtanach Rialtais. B’fhearr painéal rothlach de phéirí ná socrú péireála 
a mbeadh beirt Chomhaltaí ag baint leis. Nóta foirmeálta a bheith ann ar thaifead vótála 
Comhaltaí a léireodh aon saoire agus aon rannpháirtíocht i socruithe péireála ag Comhaltaí. 
Faisnéis don phobal a chur ar shuíomh gréasáin an Oireachtais a mhíneodh an dóigh a 
bhfeidhmítear na socruithe.

20. Go dtí gur féidir Reifreann a reáchtáil chun Airteagal 15 a leasú, nó sa chás go ndiúltófaí don 
Reifreann, an Dáil le Buan-Orduithe a leasú le go ndéanfar suíonna Dála a eagrú de réir sceidil 
a bheadh báúil don teaghlach: a) d’fhonn gnáthghnó neamhvótála a shainaithint a d’fhéadfaí 
a aistriú ó Sheomra na Dála go dtí “príomhchoiste” nua Dála ina bpléifí le gnóthaí neamhvótála 
nach n-éileodh aon chinneadh ón Dáil agus a mbeadh ballraíocht sholúbtha aige, b) sa chás 
ina mbeadh gnó práinneach le cur leis an sceideal, phléifí leis sa “phríomhchoiste” nua Dála 
nó dhéanfaí gnó a bheadh ar an sceideal cheana féin a aistriú chuig an “bPríomhchoiste” 
nua Dála.

21. Faoi Nollaig 2022, Seirbhís Thithe an Oireachtais le breithniú a dhéanamh ar leasú a dhéanamh 
ar an dóigh a gcuirtear Saoire Chúramóra i bhfeidhm le go bhféadfaidh gach ball foirne Saoire 
Chúramóra a ghlacadh de réir mar a bheadh sí ag teastáil uathu.

22. Faoi mhí Mheán Fómhair 2022, spásanna oiriúnacha compordacha a sholáthar ina bhféadfaí 
naíonáin a bheathú, agus a chinntiú go mbeadh saoráidí iomchuí ann ina bhféadfaí friotháil a 
dhéanamh ar naíonáin agus comharthaí a bheith ann lena bhfógairt le mbeadh a fhios ag baill 
foirne, Comhaltaí agus cuairteoirí an áit a bhfuil siad. Seomra Teaghlaigh tiomnaithe a chur ar 
fáil freisin (a bheadh suite, go hidéalach, cóngarach do na Seomraí) do pháistí na gComhaltaí.

23. Faoi mhí na Nollag 2022, athbhreithniú iomlán a dhéanamh ar an naíolann lena chinntiú go 
bhfuil sí ag freastal ar riachtanais phobal na parlaiminte trí go leor spásanna a bheith ar fáil 
agus iad a bheith ar fáil ag amanna a oireann do shuíonna na dTithe agus d’obair bhainteach 
na parlaiminte.

25. Faoi mhí Mheán Fómhair 2022, athbhreithniú a dhéanamh ar na cóid iompair reatha i dtaca 
le hiompraíocht iomchuí do Chomhaltaí Thithe an Oireachtais agus smachtbhannaí soiléire 
a leagan amach sa chás go sárófaí aon cheann de na cóid sin.

26. Ó 2022 i leith, suirbhéanna a reáchtáil ar Chomhaltaí, foireann na parlaiminte, foirne polaitiúla 
agus conraitheoirí gach 3 bliana d’fhonn forfheidhmiú leantach an Ráitis leasaithe Prionsabal 
agus an Bheartais um Dhínit agus Meas a threorú agus chun athbhreithniú a dhéanamh ar 
inrochtaineacht na dtacaíochtaí uile.

27. Faoi mhí Mheán Fómhair 2022, iniúchadh inrochtaineachta ar choimpléasc na parlaiminte le cur 
i gcrích lena chinntiú go bhfuil sé go hiomlán inrochtana – lena n-áirítear Seomraí na Dála agus 
an tSeanaid. Ba cheart go gcomhlíonfadh coimpléasc na parlaiminte an caighdeán inrochtana 
maidir le Dearadh Uilíoch.

28. Faoi mhí Eanáir 2022, athbhreithniú le déanamh ar shaoráidí leithris lena chinntiú go bhfuil 
sciar leordhóthanach ann de leithris inrochtana do dhaoine atá faoi mhíchumas, de leithris do 
mhná agus d’fhir agus de leithris gan inscne agus de shaoráidí inrochtana athraithe do chách. 
Ba cheart go mbeadh saoráidí ina bhféadtar friotháil a dhéanamh ar naíonáin inrochtana ag 
aithreacha agus ag máithreacha. Ba cheart táirgí míostraithe saor in aisce agus boscaí bruscair 
sláintíochta a bheith ar fáil i ngach leithreas i gcoimpléasc na parlaiminte.

29. Seirbhís Thithe an Oireachtais le teanga neamh-idirdhealaitheach agus teanga inscne-chuimsitheach 
a úsáid ina cuid cáipéisíochta.

30. Seirbhís Thithe an Oireachtais le cloí le caighdeáin maidir le Béarla simplí agus Gaeilge shimplí 
ina cuid cáipéisíochta.

31. Faoi mhí na Nollag 2022, tabhairt faoi Mheasúnú ar Íogaireacht ó thaobh Inscne de chuid an 
Aontais Idirpharlaimintigh agus, sna sála air sin, plean gníomhaíochta dhá bhliain a bheith ann 
lena n-áirítear spriocanna agus gealltanais tuairiscithe.

32. Faoi mhí Eanáir 2022, an Rialtas le Measúnachtaí Tionchair Comhionannais Inscne a fhoilsiú 
in éineacht leis an dréacht-reachtaíocht.

33. Seirbhís Thithe an Oireachtais le foráil a dhéanamh le haghaidh rochtain ar shaineolas 
seachtrach ar chúrsaí inscne, comhionannais agus éagsúlachta do Chomhaltaí agus iad ag 
breithniú dréacht-reachtaíochta.

34. Seirbhís Thithe an Oireachtais le saineolas inmheánach a fhorbairt ar chúrsaí inscne, 
comhionannais agus éagsúlachta sa bheartas poiblí.

35. Coistí Thithe an Oireachtais le héagsúlacht na ngrúpaí a chuirtear san áireamh i 
gcomhairliúcháin phoiblí ar a gcuid oibre a mhéadú, agus le tuairisciú a dhéanamh ar bhonn 
bliantúil ar éagsúlacht na liostaí finnéithe.

36. Ba cheart do choistí Thithe an Oireachtais leanúint den rannpháirtíocht chianda le finnéithe, 
nuair is cuí, agus a chinntiú go mbíonn tacaíocht stóinsithe TF i bhfeidhm d’fhonn 
rannpháirtíocht iomlán a éascú.

37. Ba cheart do Choistí Thithe an Oireachtais aird a bheith acu ar an tionchar féideartha 
éagsúlachta a bheadh ag dréacht-Bhillí Rialtais le linn an bhreithnithe Réamh-reachtaíochta 
ar Bhillí agus ar Bhillí Comhaltaí Príobháideacha le linn grinnscrúdú roimh Chéim an Choiste.

38. Tá páirtithe polaitíochta le spriocanna a shocrú i dtaca le hionadaíocht ó mhionlaigh eitneacha 
laistigh de chuótaí inscne na bpáirtithe polaitíochta.

39. Trí 11 ainmní an Taoisigh, tá ionadaithe ó phobail mionlaigh eitnigh le ceapadh chuig an 
Seanad.

40. Tá páirtithe polaitíochta le spriocanna a shocrú i dtaca le hionadaíocht ó mhionlaigh eitneacha. 
Sa chás nach mbeidh aon dul chun cinn déanta i ndiaidh an chéad togh-thimthrialla eile, ní mór 
reachtaíocht a fhorbairt, i gcomhairle leis na grúpaí bainteacha, agus í a cheapadh ar bhealach, 
ó thaobh a deartha deiridh de, nach n-eisiann aon ghrúpa.

44. Athbhreithniú a dhéanamh ar phróisis earcaíochta le haghaidh fhoireann na Státseirbhíse agus 
na foirne polaitiúla, chun aon leatrom comhfhiosach nó neamh-chomhfhiosach a íoslaghdú mar 
go bhféadfadh a leithéid cur isteach ar earcú lucht saothair a bheadh éagsúil agus ionadaíoch 
sna Tithe.

45. Oiliúint chuimsitheach éigeantach chuimsitheachta agus éagsúlachta a fhorbairt agus a 
sholáthar do gach Comhalta agus don fhoireann ar fad.

46. Tacair de chláir socrúcháin oibre a fhorbairt ina mbeidh béim ar rochtain chothrom 
thrédhearcach, ar chaighdeáin dea-chleachtais agus ar thorthaí maithe foghlama.

47. Faireachán le déanamh ar an Straitéis Comhionannais, Éagsúlachta agus Cuimsithe agus 
ar Straitéis Sláinte, Folláine agus Cuimsithe 2021-23 de chuid an Oireachtais agus measúnú 
le déanamh ar a gcur i bhfeidhm chun dréachtú na straitéisí amach anseo a threorú.

48. Athbhreithniú le déanamh ar rialacha a bhaineann le hainmneacha a thabhairt ar na grúpaí 
deonacha, na cumainn agus na líonraí a bhunaíonn Comhaltaí agus baill foirne Thithe an 
Oireachtais. Próiseas le bunú ionas go bhféadfaidh na grúpaí sin iarratas a dhéanamh le go 
mbeidh baint fhoirmeálta acu le Tithe an Oireachtais trí fhaomhadh a lorg ó fhoras cuí agus 
gealltanas a tabhairt maidir le Cód Cleachtais.

49. Aitheantas a bheith ann laistigh de ghnás feistis an Oireachtais d’fheistis náisiúnta mar aon le 
haitheantas do laethanta náisiúnta/idirnáisiúnta ceiliúrtha, rud a léireodh sochaí nua-aimseartha 
na hÉireann ar bhonn ní ba chothroime.

50. Athbhreithniú le déanamh ar íomhánna agus ar shiombailí i gcoimpléasc na parlaiminte agus 
ar suíomh gréasáin an Oireachtais lena chinntiú go léiríonn siad spriocanna cuimsitheachta. 
Leanúint de na tionscnaimh ‘mná ar bhallaí’ agus iad a leathnú chun íomhánna de ghrúpaí 
eile atá faoi ghannionadaíocht a chur san áireamh.

51. Coimisiún Thithe an Oireachtais le hathbhreithniú a dhéanamh ar chur i bhfeidhm mholtaí an 
Fhóraim gach sé mhí agus le tuairisciú ar an dul chun cinn trína Thuarascálacha Bliantúla go 
ceann ceithre bliana.

Léiríonn na huimhreacha uimhriú na Moltaí i gcorp na tuarascála.

Is é Ceann Comhairle an 33ú Dáil, Seán Ó Fearghaíl, T.D., a bhunaigh an Fóram um Parlaimint 

Ionchuimsitheach atá Báúil don Teaghlach (‘an Fóram’). Thionóil an Fóram an chéad chruinniú dá gcuid 

ar an 23 Márta 2021, agus reáchtáil cruinnithe ar bhonn rialta go dtí deireadh mhí Dheireadh Fómhair 

2021. Mar gheall ar phaindéim COVID-19, reáchtáladh gach cruinniú ar líne.

Agus é ag oscailt an Fhóraim, dúirt an Ceann Comhairle go raibh sé ag súil, i gcaitheamh a gcuid 

oibre, le go dtiocfadh an Fóram aníos le “moltaí praiticiúla inréadaithe a chothóidh agus a thacóidh le 

timpeallacht oibre níos cuimsithí agus níos báúla don teaghlach don uile dhuine a oibríonn i bpobal na 

parlaiminte againn” agus go ndéanfadh an Fóram, ina dtuarascáil deiridh moltaí a chur chun tosaigh 

a dhéanfadh rogha ghairme “níos tarraingtí, níos tairbhí agus níos inrochtana de phobal na parlaiminte 

d’fhir agus do mhná de gach aoisghrúpa agus ó gach cúlra saoil” agus a chinntiú go mbíonn “pobal na 

parlaiminte sa pharlaimint náisiúnta atá báúil don teaghlach agus cuimsitheach ina chomhdhéanamh, 

a struchtúr, a chuid oibríochtaí agus a chuid modhanna oibre”.

Ag a gcéad chruinniú, rinne an Fóram cur síos ar a bhfís do Thithe an Oireachtais gur pobal parlaiminte 

ceannródaíoch a bheadh ann mar a mbeadh ionadaíocht chothrom ann don uile dhuine, comhionannas 

deiseanna acu agus braistint muintearais acu. Féachann an Fóram lena chinntiú go mbeadh timpeallacht 

oibre dhinimiciúil éagsúil i dTithe an Oireachtais mar a mothódh gach uile dhuine go bhfuil fáilte rompu, 

cumhacht acu agus luach leo as a dtaithí saoil phearsanta, as a gcuid barúlacha agus as a rannpháirtíocht.

As an 51 moladh a rinne siad, rinne an Fóram tosaíocht de chúig réimse:

n	Reifreann le leasú a dhéanamh ar Airteagal 15 den Bhunreacht d’fhonn seachvótáil a cheadú mar aon 

le rannpháirtíocht chianda i ngnóthaí áirithe de chuid na Dála agus an tSeanaid nó ligfeadh sé seo do 

Chomhaltaí saoire mháithreachais, atharthachta agus bhreoiteachta a ghlacadh agus chuirfeadh sé ar 

chumas Thithe an Oireachtais agus na gCoistí, chomh maith, na seachtainí suí a atheagrú le go 

bhféadfaí imeacht ó na huaireanta fada do-thuartha suí.

n An gá atá leis an gcothromaíocht inscne ar Choistí an Oireachtais a fheabhsú ó thaobh an chomhaltais 

agus na cathaoirleachta ar Choistí de agus, chomh maith leis sin, i dtaca leis na daoine a thugann 

fianaise do Choistí. I bhfianaise na hoibre grinnscrúdaithe mionsonraithe a dhéanann na Coistí, tá sé 

riachtanach go ndéanfaí machnamh iomlán ar dhearcthaí inscne éagsúla.

n Ceist eile a bhaineann leis na huaireanta suí ná an gá atá le bearta a thabhairt isteach a chuirfeadh 

deireadh leis na huaireanta fada déanacha do-thuartha a bheadh le hoibriú ag baill foirne le freastal 

ar shuíonna. D’fhéadfadh sé go gcuimseodh sé sin baill foirne bhreise, uainchláir a úsáid, agus/nó róil 

a athdhearadh;

n An gá a bheadh le hathruithe ar éagsúlacht phobal na parlaiminte a rianú trí shonraí ar éagsúlacht 

Chomhaltas Thithe an Oireachtais agus fhoireann na státseirbhíse a bhailiú agus a thuairisciú de réir 

mar is iomchuí;

n	Bearta le Comhaltaí agus a bhfoireann a chosaint ar an bhforéigean agus an ciapadh polaitiúil san 

fhíorshaol agus ar líne.

Tithe an Oireachtais, an pharlaimint agus áit oibre

Is institiúid í Parlaimint na hÉireann atá ag croí shaol na hÉireann. Ó bunaíodh í beagán le cois 100 bliain 

ó shin, tá go leor athruithe i ndiaidh titim amach in Éirinn agus tá an daonra i ndiaidh fás agus éirí níos 

éagsúla. Cé go ndéantar níos mó ban a thoghadh chun na Dála sa lá atá inniu ann, go háirithe ó tugadh 

isteach na cuótaí inscne le haghaidh iarrthóirí na bpáirtithe polaitíochta, is mór idir 23% agus léiriú cuí 

ar dhaonra na mban in Éirinn. Ag Daonáireamh 2016, bhí 53,009 níos mó ban ann in Éirinn ná mar a 

bhí d’fhir. Is gá níos mó a dhéanamh le cur le líon na mban a thoghtar. Tá Éire rangaithe sa 100ú háit 

ar domhan ó thaobh líon na mban sa pharlaimint náisiúnta de.2 Tá gá freisin le hidirdhealú dearfach ó 

thaobh ionadaíocht na ngrúpaí mionlaigh de chun léiriú níos fearr a dhéanamh ar shochaí na hÉireann.

Is áit oibre chasta iad Tithe an Oireachtais ina bhfuil roinnt fostóirí éagsúla mar aon le 1,300 duine atá 

ag feidhmiú i róil éagsúla. Tá na Comhaltaí den dá Theach ann agus an fhoireann pholaitiúil a bhíonn 

fostaithe acu, foireann na státseirbhíse a fhreastalaíonn ar an bparlaimint agus na hiriseoirí a thuairiscíonn 

ar na himeachtaí, mar aon leis na baill foirne a bhíonn fostaithe ar conradh. Tá teaghlach agus saol 

lasmuigh den obair ag gach duine a oibríonn sa pharlaimint.

Chuimsigh an Fóram um Parlaimint Ionchuimsitheach atá Báúil don Teaghlach 15 dhuine agus dearcthaí 

éagsúla acu ar an dóigh ar cheart agus a bhféadfadh an pharlaimint a cuid cleachtas a athrú le gur áit 

oibre níos fearr a bheadh ann, áit oibre a bheadh oiriúnach do theaghlaigh, agus pobal parlaiminte 

cuimsitheach a léireodh sochaí na hÉireann. Leagtar amach sna haguisíní na sainmhínithe ar theaghlach, 

parlaimint atá báúil don teaghlach, comhionannas, parlaimint a bheadh íogair ó thaobh inscne, agus 

éagsúlacht agus cuimsitheacht, lenar oibrigh an Fóram.

Chuala an Fóram barúlacha ó réimse leathan de pháirtithe leasmhara a shainaithin fadhbanna agus a 

chuir réitigh chun tosaigh. Dúradh leis an bhFóram gur cheart gur áit oibre eiseamláireach a bheadh san 

Oireachtas. Dúradh leis an bhFóram nach gcuireann iarrthóirí féideartha spéis i seasamh i dtoghcháin 

nuair a fheiceann siad na huaireanta diana nó an ciapadh polaitiúil a mbíonn ar pholaiteoirí plé leo agus 

an tionchar a bhíonn acu ar an rannpháirtíocht sa saol teaghlaigh. Dúradh leis an bhFóram chomh maith 

nach leor é go rithfeadh Comhaltaí reachtaíocht d’oibrithe ar bhonn ginearálta d’fhonn téarmaí agus 

coinníollacha a fheabhsú faoin Acht um Eagrú Ama Oibre. Ní mór go mbeadh na cearta sin ag na daoine 

a oibríonn i dTithe an Oireachtais freisin.

Rinne an Fóram machnamh ar mhodhanna nua oibre agus ar ionchais na bhfostaithe agus Tithe an 

Oireachtais á ndéanamh níos báúla don teaghlach agus níos cuimsithí. Chríochnaigh sé le 51 moladh. 

Is féidir an chuid is mó de na moltaí a chur i bhfeidhm taobh istigh de Thithe an Oireachtais. Teastaíonn 

reifreann bunreachtúil chun na fadhbanna a chruthaíonn na huaireanta fada suí a réiteach chomh maith 

le roinnt solúbthachta a chur ar fáil do Chomhaltaí.

2 https://data.ipu.org/women-ranking

https://data.ipu.org/women-ranking

Struchtúr na tuarascála

Leagtar an tuarascáil agus moltaí an Fhóraim amach de bhunú na dtrí sprioc atá leagtha amach ina 

théarmaí tagartha:

 Sprioc 1: Tithe an Oireachtais a dhéanamh níos cuimsithí, níos báúla don teaghlach agus níos íogaire 

ó thaobh inscne mar áit oibre do phobal na parlaiminte.

 Sprioc 2: a chinntiú go dtugtar tacaíocht agus acmhainní do Thithe an Oireachtais chun deacrachtaí 

inscne agus comhionannais a chur san áireamh nuair a bhíonn reachtaíocht á rith.

 Sprioc 3: éagsúlacht phobal na parlaiminte a fheabhsú chun léiriú níos fearr a thabhairt ar shochaí 

na hÉireann.

Leagtar réimse moltaí amach sa tuarascáil; idir mholtaí a d’fhéadfaí a chur i bhfeidhm ar an bpointe boise 

agus tograí fadtéarma a dteastaíonn athchóiriú bunreachtúil agus athrú sonrach institiúideach 

lena n-aghaidh. Rinne an Tuarascáil seo iarracht na comhlachtaí faoi leith a mbeadh sé de chumas 

acu na moltaí a chur i bhfeidhm a shonrú (féach thíos). Déantar na moltaí a chatagóiriú mar chatagóirí 

gearrthéarmacha (12 mhí) nó meántéarmacha (3 bliana), rud a éascaíonn faireachán ar chur i bhfeidhm 

na moltaí céanna. D’fhéadfaí an t-amscála a shíneadh i ndiaidh na Dála reatha, an 33ú Dáil.

n	Déanann Dáil Éireann agus Seanad Éireann a rialacha nós imeachta ina mBuan-Orduithe faoi seach.

n Is é Coimisiún Thithe an Oireachtais an comhlacht rialaithe a dhéanann maoirseacht ar na seirbhísí 

a sholáthraíonn Seirbhís an Oireachtais do Thithe an Oireachtais.

n Cuireann Seirbhís Thithe an Oireachtais na seirbhísí comhairle agus tacaíochta ar fáil a choinníonn 

an tOireachtas ag obair mar is ceart.

n Bunaíonn an Dáil agus an Seanad Coistí Oireachtais.

n Bíonn an Roinn Caiteachais Phoiblí agus Athchóirithe freagrach as pá na seirbhíse phoiblí agus 

as forbairt agus cur i bhfeidhm beartais acmhainní daonna sa Státseirbhís.

n Is í Oifig na nOibreacha Poiblí (OOP) an ghníomhaireacht rialtais a bhainistíonn foirgnimh an stáit, 

lena n-áirítear Teach Laighean agus coimpléasc na parlaiminte.

n Tá Rannóg Saincheadúnais na Roinne Tithíochta, Rialtais Áitiúil agus Oidhreachta freagrach 

as maoirseacht a dhéanamh ar an gcóras toghcháin chomh maith leis an gcóras a fhorbairt.

n	Tá Coimisiún Toghcháin á bhunú faoi láthair chun maoirseacht a dhéanamh ar bhainistíocht 

toghchán in Éirinn.

Scríobhfaidh Cathaoirleach an Fhóraim chuig an Roinn Caiteachais Phoiblí agus Athchóirithe chun 

comhairle a thabhairt maidir lena moltaí faoi thuarastal agus próifíl róil na gCúntóirí Rúnaíochta i dTithe 

an Oireachtais, saoire do chúramóirí agus socruithe maidir le síneadh saoire atharthachta do Comhaltaí an 

Oireachtais. Mar an gcéanna, scríobhfaidh Cathaoirleach an Fhóraim chuig rannóga ábhartha na Roinne 

Tithíochta, Rialtais Áitiúil agus Oidhreachta agus iad siúd atá ag bunú Coimisiún Toghcháin in Éirinn 

faoina moltaí maidir le dlí toghcháin, bailiú sonraí faoi iarrthóirí agus Comhaltaí tofa agus chun cuid 

de na smaointe a chur chun cinn maidir leis an gcaoi chun tacú le haighneachtaí a fuair an Fóram. 

(Tá cóipeanna de na litreacha sin sna hAguisíní.)

Iarrtar sa mholadh deiridh ar Choimisiún Thithe an Oireachtais athbhreithniú a dhéanamh ar chur i 

bhfeidhm mholtaí an Fhóraim gach sé mhí agus chun tuarascáil a dhéanamh ar an dul chun cinn trína 

Thuarascálacha Bliantúla go ceann ceithre bliana.

Sprioc 1: Tithe an Oireachtais a dhéanamh níos 
cuimsithí, níos báúla don teaghlach agus níos íogaire 
ó thaobh inscne mar áit oibre do phobal na parlaiminte

Is foras lárnach iad Tithe an Oireachtais i gcóras polaitiúil na hÉireann, agus an áit oibre do go leor de 

phobal na parlaiminte freisin. In go leor áiteanna, ba ghnó í an pholaitíocht agus an pharlaimint a mbíodh 

fir amháin bainteach leis. Glactar le parlaimintí mar fhorais fhireanna mar gheall ar an gcaoi ar bunaíodh 

iad agus ar an gcaoi a mbíonn siad fós ag feidhmiú, go háirithe na hamanna agus na patrúin suí 

parlaiminte a éilíonn go n-oibreodh na polaiteoirí uaireanta fada agus iad scartha óna dteaghlaigh.3 

Ó thuairiscigh an Comhchoiste um Dhlí, Ceart, Comhionannas, Cosaint agus Cearta na mBan (2009)4 

ar rannpháirtíocht mná sa pholaitíocht agus obair an Aontais Idirpharlaimintigh ar Pharlaimintí Íogaire 

ó Thaobh Inscne in 20115, dhírigh tuarascálacha éagsúla ar líon na mban sa pholaitíocht/sa pharlaimint, 

go mór mór an tuarascáil dheireanach ó Thionól na Saoránach maidir le Comhionannas Inscne.6 Tagann 

an Fóram le moltaí Thionól na Saoránach ina leith sin (Féach ar na hAguisíní). Foilsíodh tuarascálacha 

éagsúla ar éagsúlacht eitneach a fheabhsú sa pharlaimint le gairid.7 Rinne an Fóram machnamh ar na 

moltaí sna tuarascálacha sin agus phléigh sé le cuid de na húdair, lena n-áirítear an Dr Catherine Day 

(Tionól na Saoránach), Ivana Bacik, TD agus an tOllamh Sarah Childs. Taobh amuigh de thuarascáil 

Thionól na Saoránach, dhírigh na Tuarascálacha sin ar dhálaí oibre na bpolaiteoirí. Thug an Fóram 

faoina chuid oibre ar an tuiscint gur áit oibre iad Tithe an Oireachtais do phobal na parlaiminte ar fad.

Áirítear na Comhaltaí agus an fhoireann le pobal na parlaiminte (foireann na státseirbhíse, foireann pholaitiúil 

agus foireann conartha) a chuimsíonn os cionn 1,300 duine, chomh maith le cuairteoirí. Bíonn dhá chineál 

cuairteora ann: a) na daoine atá ag freastal ar mhaithe le gnó, mar shampla finnéithe coiste, toscaireachtaí 

idirnáisiúnta, grúpaí sainleasa ionadaíochta agus grúpaí de bhunú dáilcheantair ag casadh lena n-ionadaithe 

tofa, agus b) cuairteoirí a thagann go Teach Laighean le haghaidh turais mar chuid de chláir for-rochtana 

Thithe an Oireachtais agus de chláir rannpháirtíochta poiblí (os cionn 40,000 duine in 2019).8

Is iad na príomhcheisteanna a bhaineann le Sprioc a hAon, na huaireanta fada suí atá éiginnte, socruithe 

cuí le haghaidh saoire máithreachais, atharthachta agus saoire eile le haghaidh Comhaltaí den Oireachtas, 

deiseanna le haghaidh obair hibrideach, bearta chun dul i ngleic le ciapadh agus bulaíocht, saoire 

chúramóra agus saoráidí cúraim leanaí agus srianta an ionaid pharlaimintigh fhisiciúil.

Uaireanta suí a bhíonn deireanach, fada agus dothuartha

Comhaontaíonn comhaltaí an Fhóraim gurb iad na huaireanta críochaithe i gcomhair shuíonna na Dála, 

an tSeanaid agus na gCoistí an bac is mó ar Thithe an Oireachtais a bheith cuimsitheach, báúil don 

teaghlach agus a bheith ina n-áit oibre atá íogair ó thaobh inscne. D’atreisigh na haighneachtaí a fuarthas 

é sin chomh maith leis na cuir i láthair a rinneadh don Fhóram. Imríonn na huaireanta deireanacha suí 

tionchar ar shaol oibre phobal iomlán na parlaiminte. Bíonn sé deacair pleananna a dhéanamh de bharr 

éiginnteacht na n-uaireanta críochnaithe, go háirithe pleananna faoi fhreagrachtaí cúraim agus pleananna 

i gcomhair cothromaíocht oibre is saoil.

3 Josefina Erikson, Cecilia Josefsson, The Parliament as a Gendered Workplace: How to Research Legislators’ (UN) Equal Opportunities to Represent, 
Parliamentary Affairs, 2020 https://doi.org/10.1093/pa/gsaa049

4 An Comhchoiste um Dhlí agus Ceart, Comhionannas, Cosaint agus Cearta na mBan (2009), an Dara Tuarascáil. Women’s participation in politics.

5 An tAontas Idirpharlaiminteach (2011) Gender Sensitive parliaments. A Global Review of Good Practice, An tAontas Idirpharlaiminteach (2011) 
Gender Sensitive parliament. Self-assessment toolkit

6 Report-of-the-citizens-assembly-on-gender-equality.pdf (citizensassembly.ie).

7 Comhairle Náisiúnta na mBan (2019) Women beyond the Dail: More women in local government, Comhairle Náisiúnta na mBan (2013) 
Parliament of all talents: Building a women friendly Oireachtas, Fiona Buckley agus Lisa Keenan (2020) More women. Changing the face of politics, 
Sarah Childs (2015) The Good Parliament, Sarah Childs (2017) Diversity Sensitive Parliaments, Parlaimint na Ríochta Aontaithe (2018) UK Gender 
Sensitive Parliament Audit 2018.

8 Tuarascáil Bhliantúil Thithe an Oireachtais 2019 Ní raibh aon turais i bpearsa ann in 2020 de bharr réamhchúraimí COVID-19.

https://doi.org/10.1093/pa/gsaa049
https://www.ipu.org/resources/publications/reports/2016-07/gender-sensitive-parliaments
https://www.ipu.org/resources/publications/toolkits/2016-11/evaluating-gender-sensitivity-parliaments-self-assessment-toolkit
http://citizensassembly.ie/en/about-the-citizens-assembly/report-of-the-citizens-assembly-on-gender-equality.pdf
https://www.nwci.ie/images/uploads/_NWCI_Research_Report_WEB.pdf
https://www.nwci.ie/images/uploads/A_Parliament_of_All_Talents.pdf
https://www.womenforelection.ie/wp-content/uploads/2021/07/WFE-More-Women-Changing-the-Face-of-Politics-small.pdf
https://www.bristol.ac.uk/media-library/sites/news/2016/july/20 Jul Prof Sarah Childs The Good Parliament report.pdf
http://mlkrook.org/pdf/Childs_2017.pdf
https://www.parliament.uk/globalassets/documents/lords-information-office/uk-parliament_-gender-sensitive-parliament-audit_report_digital.pdf
https://www.parliament.uk/globalassets/documents/lords-information-office/uk-parliament_-gender-sensitive-parliament-audit_report_digital.pdf
https://data.oireachtas.ie/ie/oireachtas/corporate/reports/2020/2020-07-02_houses-of-the-oireachtas-commission-annual-report-2019_en.pdf

Tagann Tithe an Oireachtais le chéile ón Máirt go dtí an Déardaoin go hiondúil; tugtar seachtain suí air 

sin. Le fiche bliain anuas bhí méadú seasta ar líon na n-uaireanta sa tseachtain nuair a tháinig an Dáil le 

chéile; tugtar uaireanta suí orthu sin. Leagtar amach na huaireanta agus na laethanta suí i mBuan-

Orduithe na Dála. In 2002, beartaíodh go suífeadh an Dáil ar feadh 23 uair an chloig agus 15 nóiméad 

thar thréimhse na seachtaine suí. Foráiltear sna Buan-Orduithe reatha (2021) gurb é 31 uair an chloig 

agus 35 nóiméad an t-am suí – is é sin méadú ocht n-uair an chloig agus fiche nóiméad gach seachtain. 

[Féach ar na hAguisíní – Uaireanta suí seachtainiúla]. Is minic go gcuirtear síneadh leis na huaireanta 

atá fada mar atá ar fhógra gearr chun dul i ngleic le míreanna breise gnó. I gcaitheamh na gceithre 

seachtaine go dtí saoire an tsamhraidh 2021, shuigh an Dáil ní ba dheireanaí ná mar a bhí beartaithe 

ar sheacht de na 13 lá suí. I gcaitheamh na gceithre seachtaine go dtí saoire na Nollag 2020, shuigh 

an Dáil ní ba dheireanaí ná mar a bhíothas ag súil leis ar 12 lá suí de na 15 lá suí. In 2020, le linn 

phaindéim COVID-19, shuigh an Dáil tar éis meán oíche ar ocht n-ócáid. I gcomparáid leis sin, shuigh 

an Dáil tar éis meán oíche timpeall oíche amháin gach bliain ó 2006-2019.

Tuigeann an Fóram go gcaithfidh an Dáil agus an Seanad dul i ngleic le míreanna práinneacha gnó 

náisiúnta de réir mar a thagann siad chun cinn. Mar sin féin, tá an Fóram den tuairim nár cheart go 

mbeartófaí a leithéid de ghnó ar bhealach go gcríochnódh sé ní ba dheireanaí ná mar atá beartaithe, 

ach ar chorruair. Ba cheart gnó eile a chur ar atráth nó díospóireachtaí a laghdú chun freastal ar ghnó 

práinneach.

Mar chuid de bhearta Athleasú na Dála a cuireadh i bhfeidhm in 2016, bunaíodh Coiste Gnó na Dála 

chun socruithe a dhéanamh go ndéanfaí míreanna gnó sa Dáil an tseachtain ina dhiaidh sin de réir na 

mBuan-Orduithe, i.e. reachtaíocht (Billí Comhaltaí Príobháideacha agus Rialtais), Tairiscintí agus Ráitis. 

Níl aon Choiste cosúil leis sa Seanad. Cuireann Treoraí an tSeanaid sceideal le chéile chun an gnó a 

bheartófar an tseachtain ina dhiaidh sin a thabhairt le fios, tar éis díospóireachtaí le ceannairí polaitíochta 

grúpa sa Seanad. Is iondúil, ach ní i gcónaí, gurb é Ord an Ghnó laethúil mar atá beartaithe ag Treoraí 

an tSeanaid faoi Bhuan-Orduithe a leagann amach an t-am críochnaithe i gcomhair gnó ar an lá sin. In 

amanna, ní thugtar an t-am críochnaithe mar go bhféadfadh an mhír ghnó atá á breithniú a bheith gan 

deireadh. Cé nach bhfuil aon am críochnaithe leagtha amach i gcomhair shuite an tSeanaid, ní bhíonn 

siad chomh fada ná chomh deireanach le suíonna na Dála. Tagann Coistí an Oireachtais le chéile ar 

laethanta suí, ón Máirt go dtí an Déardaoin. Ceadaíonn Meitheal na gCathaoirleach Coiste (WGCC) 

sliotáin cruinnithe a shannadh do Choistí ag tosach gach Dála agus déanann sé athbhreithniú air go 

tréimhsiúil. Is iondúil go n-eagraítear cruinnithe cúpla seachtain roimh ré, agus foilsítear sceideal 

seachtainiúil na gcruinnithe ar líne ar an Aoine roimhe. Tá sliotán ama trí uair an chloig ag gach Coiste 

Oireachtais gach seachtain, agus bíonn sliotáin ama bhreise ar fáil. Níl na hamanna cruinnithe le haghaidh 

Coistí Oireachtais chomh báúil don teaghlach agus a bhíodh chun freastal ar líon na gcruinnithe atá ag 

teastáil. Tá trí shliotán ama trí uair an chloig le haghaidh cruinnithe Coiste ar an gclár ama ar gach lá suí 

faoi láthair. Críochnaíonn na cruinnithe deiridh ag a 10pm Dé Máirt agus ag 8:30pm Dé Céadaoin agus 

Déardaoin. I gcomparáid leis sin in 2017 bhíodh dhá shliotán ama trí uair an chloig ann gach lá agus 

chríochnaíodh an dara cruinniú ag a 7/8pm Dé Máirt agus 4:30 Dé Céadaoin agus a 5pm Déardaoin.

In 2016 cuireadh bloc vótála i bhfeidhm i nDáil Éireann den chéad uair ionas go mbeadh sí níos báúla don 

teaghlach; rud a d’fhágfadh go mbeadh níos mó solúbthachta ag Comhaltaí maidir le tinreamh sa Seomra 

le linn na seachtaine suí, agus fios maith nach gcaillfí vóta ar bith. Tá bloc vótála na Dála le bheith ar siúl 

oíche Dé Céadaoin sa Dáil reatha. Níl aon socrú le haghaidh bloc vótála cosúil leis sa Seanad.

Bíonn dualgais dáilcheantair ar Chomhaltaí an Oireachtais chomh maith lena gcuid oibre sa pharlaimint. 

Go traidisiúnta, ba laethanta neamhshuí iad Dé Luain agus Dé hAoine chun freastal ar Chomhaltaí 

nuair atá siad ag gabháil do dhualgais dáilcheantair. Fuarthas amach i suirbhé a rinneadh in 2010 go 

gcaitheann Teachtaí Dála 53% den tseachtain oibre ag oibriú ar obair dháilcheantair, 38% ar obair 

reachtaíochta (ag labhairt agus rannpháirteach i ndíospóireachtaí Coiste agus iomlánacha, ag déanamh 

taighde ar reachtaíocht agus ar leasuithe, agus rannpháirteach i saol pháirtí na parlaiminte) agus 9% 

ar obair ‘eile’ lena n-áirítear ceapadh na mbeartas, gníomhaíocht pháirtí, obair aireachta agus casadh le 

grúpaí tacaíochta agus ionadaíochta náisiúnta.9 Tá ról dáilcheantair na dTeachtaí Dála cosúil le Teachtaí 

Parlaiminte i dtíortha eile, beag beann ar an gcóras toghcháin.10 I ndiaidh Olltoghchán 2011, fuarthas 

amach i suirbhé gur ‘ní mó ná sásta’ nó ‘ní sásta ar chor ar bith’ a bhí beagnach leath na dTeachtaí Dála 

nua leis na huaireanta suí agus bhí an-imní orthu faoi sheachtainí suí a mhairfeadh ar feadh ceithre lá. 11 

Bhí suíonna gach mí/gach coicís chun díospóireacht a dhéanamh ar Bhillí Comhaltaí Príobháideacha ar 

cheann de na hathchóirithe a cuireadh i bhfeidhm sa 31ú Dáil.12 Ní bhíodh aon vóta ar siúl le linn shuite 

na hAoine agus ní bhíodh mórán Comhaltaí ann. Cuireadh deireadh le suíonna ar an Aoine tar éis an 31ú 

Dáil. Bhain an Dáil triail as cruinnithe Coiste agus seisiúin iomlánacha a chur ar siúl ag amanna difriúla 

le linn na seachtaine suí sa 32ú Dáil, ach ceapadh go raibh sé sin róshriantach.

Mar bhonn eolais lena chuid oibre, rinne an Fóram machnamh ar an gcaoi a n-eagraíonn parlaimintí eile 

suíonna agus ar an gcaoi a ndéanann siad gnó parlaiminte a phleanáil. Roghnaíodh ocht bparlaimint ar 

leith chun cuir chuige dhifriúla a léiriú chun obair pharlaiminte a sceidealú le linn na seachtaine suí – an 

Danmhairg, an Eastóin, an Fhionlainn, an Ghearmáin, an Nua-Shéalainn, an Phortaingéil, an tSualainn 

agus an Ríocht Aontaithe.13 Is iondúil go suíonn na parlaimintí sin ar feadh trí nó ceithre lá i seachtain suí, 

rud a fhágann lá nó dhó le haghaidh obair dháilcheantair. Nuair a bhíonn gnó parlaiminte beartaithe thar 

thréimhse cúig lá, ní bhíonn tinreamh na gComhaltaí ar fad ag teastáil le haghaidh an ghnó ar an Luan/ar 

an Aoine.

n	 Is iondúil go gcríochnaíonn suí nó dhó deireanach san oíche ag a 10pm nó ag a 11pm, seachas in 

Bundestag na Gearmáine (9pm). Suíonn an Bundestag cúig lá sa tseachtain agus suíonn Teach na 

dTeachtaí ceithre lá sa tseachtain chomh maith le 13 suí bhreise ar an Aoine. Sa Danmhairg agus 

san Eastóin, leanann seisiúin iomlánacha ar aghaidh go dtí go mbeidh an gnó ar fad curtha i gcrích 

– ní bhíonn aon am críochnaithe leagtha amach.

n Sceidealaíonn roinnt parlaimintí suíonna coiste agus suíonna iomlánacha ag amanna difriúla; 

seachtainí coiste agus iomlánacha (Parlaimint na hEorpa), nó sliotáin dhifriúla ama i gcomhair 

cruinnithe iomlánacha agus coistí le linn na seachtaine suí (an Eastóin agus an Phortaingéil).

n	 Ceaptar go bhfuil amanna vótála seasta, mar a bhíonn i nDáil Éireann (oíche Dé Céadaoin), ina gcur 

chuige éifeachtach maidir le sceidealú iomlánach ó tharla go mbíonn a fhios ag na Comhaltaí nuair 

a chaithfidh siad freastal ar vóta agus mar sin éascaíonn siad rannpháirtíocht na gComhaltaí le 

9 An Comhchoiste ar an mBunreacht (2010), Third Report Article 16. Results of survey of Members of both House of the Oireachtas. The Electoral 
System, Representative Role of TDs and Proposals for Change. Interim Report.

10 Michael Gallagher & Lee Komito (2018) “Constituency role of Dáil deputies” in Coakley agus Gallagher Politics in the Republic of Ireland (lch 200).

11 Mary Murphy (2011) At home in the new house. A study of Ireland’s first-time TDs  
https://www.hansardsociety.org.uk/publications/briefings/at-home-in-the-new-house-a-study-of-ireland’s-first-time-tds

12 Bhíodh suíonna na hAoine ar siúl gach mí idir 2011 agus 2013 agus gach coicís ó mhí na Samhna 2013 agus 2016 – féach ar na hAguisíní.

13 Tá trí cinn de na parlaimintí a roghnaíodh taobh istigh den 12 pharlaimint is fearr san Aontas Idirpharlaiminteach maidir le hionadaíocht mná 
– an Nua-Shéalainn (48%), an tSualainn (47%) agus an Fhionlainn (46%).

https://www.hansardsociety.org.uk/publications/briefings/at-home-in-the-new-house-a-study-of-ireland’s-first-time-tds


20

Sprioc 1

gníomhaíochtaí parlaiminte eile. Ar an taobh eile, is lú an seans go n-éireodh le díospóireacht 

dul i bhfeidhm ar Chomhaltaí dá ndeighiltfí na vótaí ó na díospóireachtaí bainteacha. Mar sin féin, 

ó tharla go bhfuil sé de nós ag Comhaltaí vótáil de réir a bpáirtithe i seisiúin iomlánacha, is deacair 

a fháil amach go cinnte cén tionchar a bhíonn ag an vóta a dheighilt ón díospóireacht.

n	 Bhunaigh Teach Ionadaithe na hAstráile14 agus Teach na dTeachtaí sa Ríocht Aontaithe15 seomraí 

díospóireachta breise sna 1990idí mar réiteach ar na dúshláin a bhaineann le ham breise a chur ar 

fáil do raon srianta díospóireachtaí gan an tseachtain suí ná na laethanta suí a shíneadh amach. 

Rinne Teach Ionadaithe Cheanada machnamh ar an gcoincheap sin freisin.16 Bíonn na díospóireachtaí 

a bhíonn ar súil sna seomraí comhthreomhara ar bun ag an am céanna leis na díospóireachtaí sa 

phríomhsheomra. Ba cheart a shonrú nach mbíonn vóta ar bith ar ghnó sna seomraí 

comhthreomhara.

Is í an chomhairle dlí a tugadh don Fhóram a leag amach an ceanglas bunreachtúil atá ríthábhachtach go 

mbeadh Comhaltaí an Oireachtais i láthair go fisiciúil laistigh de na purláin pharlaiminteacha chun páirt 

a ghlacadh in imeachtaí na dTithe agus a gCoistí agus go mbeadh ar Chomhaltaí a bheith i láthair go 

fisiciúil laistigh den Seomra nó den seomra Coiste chun vóta a chaitheamh agus chun tairbhe a bhaint as 

an bpribhléid pharlaiminteach. Dá réir, is é tionchar an cheanglais bhunreachtúil sin ná go cuirtear bac ar 

chian-rannpháirtíocht Chomhaltaí an Oireachtais i ndíospóireachtaí na Dála agus an tSeanaid, imeachtaí 

Coiste, vótáil chianda d’aon chineál – seachvótáil (córas ina gceaptar Comhalta eile chun vóta a 

chaitheamh ar son an Chomhalta atá as láthair) nó vótáil chianda leictreonach d’aon chineál.

Ó tharla nach roghanna iad cian-rannpháirtíocht ná vótáil chianda faoi láthair, agus i ndiaidh breathnú cuí 

a dhéanamh, bheartaigh an Fóram gurb é seachtain suí a mhaireann trí lá an patrún is cuí chun éascaíocht a 

dhéanamh ar dhualgais pharlaiminteacha agus dáilcheantair Chomhaltaí an Oireachtais. Ach teastaíonn 

na bearta go géar chun méadú leanúnach na n-uaireanta suí a aisiompú agus chun na hamanna 

críochnaithe a chinntiú i gcomhair suíonna chun parlaimint atá báúil don teaghlach a chruthú. Mura féidir 

é sin a dhéanamh sa ghearrthéarma, ní mór stop a chur le méadú na n-uaireanta i rith na seachtaine suí.

Moltar cleachtaí parlaiminteacha nua, go mór mór córas amchláir do reachtaíocht an Rialtais agus 

machnamh ar “Phríomhchoiste” nua na Dála i gcomhair gnó Dála faoi leith nach féidir vóta a chaitheamh 

ina leith chun an brú a bhaineann le seomra na Dála agus leis an sceideal suíonna a laghdú. D’fhágfadh 

amchlár maidir le reachtaíocht an Rialtais go socrófaí tréimhse ama a bhfuil na Billí is mó ann, agus 

le ham faoi leith idir na céimeanna sa phróiseas reachtaíochta ionas go mbeadh na Comhaltaí agus 

a bhfoireann in ann ullmhú do na díospóireachtaí reachtaíochta. D’éascódh amchlár an tseirbhís 

pharlaiminteach chun doiciméid reachtaíochta a phróiseáil agus taighde agus anailís a chur ar fáil maidir 

le hábhar reachtaíochta atá le teacht taobh istigh de na gnáthuaireanta gnó. Ní chuirfeadh sé sin bac 

ar dhéileáil le Billí faoi leith go práinneach. D’fhéadfadh go n-úsáidfí “Príomhchoiste” breise na Dála 

i gcomhair gnó faoi leith nach féidir vóta a chaitheamh ina leith, mar shampla Ceisteanna Parlaiminte, 

Saincheisteanna Tráthúla, nó Ráitis (nuair a chuirtear Ráitis leis an sceideal ar fhógra gearr go háirithe).

14 An Astráil. Teach na nIonadaithe. Info Sheet 16 The Federation Chamber. 

15 Suíomh gréasáin Pharlaimint na Ríochta Aontaithe. Westminster Hall Debates. 

16 Ceanada. Teach na dTeachtaí. 98th Report of the Standing Committee on Procedure and House Affairs.

https://www.aph.gov.au/About_Parliament/House_of_Representatives/Powers_practice_and_procedure/00_-_Infosheets/Infosheet_16_-_The_Federation_Chamber
https://www.parliament.uk/about/how/business/debates/westminster-hall-debates/
https://www.ourcommons.ca/DocumentViewer/en/42-1/PROC/report-98/

MOLADH UIMH. 1 COISTÍ 12 MHÍ

Le héifeacht láithreach, Coistí an Oireachtais le cloí le sliotáin ama le haghaidh cruinnithe.

MOLADH UIMH. 2 AN DÁIL/AN SEANAD 12 MHÍ

Faoi dheireadh 2021, an dá Theach chun tiomantas láidir a léiriú sna Buan-Orduithe i leith cleachtais/
suíonna a bheadh báúil don teaghlach. Promhadh inscne le déanamh ar Bhuan-Orduithe gach uair 
a leasaítear iad.

MOLADH UIMH. 3 AN DÁIL 12 MHÍ

Faoi mhí Eanáir 2022, Dáil Éireann le cloí le ham atráthaithe mar atá leagtha amach sna Buan-Orduithe. 
Sa chás ina gcuirfí gnó breise le sceideal na Dála, gnó eile lena chur ar athló go dtí lá suí eile.

MOLADH UIMH. 4 AN DÁIL, AN SEANAD 
AGUS NA COISTÍ

12 MHÍ

Faoi mhí Mheán Fómhair 2022, an Dáil, an Seanad agus a gcuid Coistí le féilire suíonna a fhoilsiú don 
bhliain, agus seachtainí sosa a bheith ag teacht le saoirí scoile ag an gCáisc, ag an tSamhain agus ag 
an Nollaig, mar a bheadh leagtha amach i gciorcláin na Roinne Oideachais.

MOLADH UIMH. 5 AN SEANAD 12 MHÍ

Faoi mhí Mheán Fómhair 2022, an Seanad le hamanna atráthaithe a bhunú do na laethanta suí sna 
Buan-Orduithe agus bloc vótála a thabhairt isteach a ghlacfaí tráthnóna ar lá suí.

MOLADH UIMH. 6 AN DÁIL 12 MHÍ

Faoi mhí Mheán Fómhair 2022, bloc vótála na Dála lena aistriú laistigh den sceideal seachtainiúil 
le go ndéanfaí é tráthnóna.

MOLADH UIMH. 7 AN DÁIL, AN SEANAD 
AGUS NA COISTÍ

3 BLIANA

Le linn an 33ú Dáil, measúnú a dhéanamh ar a indéanta a bheadh sé sceideal coicísiúil nó míosúil 
a thabhairt isteach don Dáil, don Seanad agus dá gcuid Coistí. Faoi láthair, déanann Coiste Gnó na 
Dála an sceideal a leagan amach ar bhonn seachtainiúil.



22

Sprioc 1

MOLADH UIMH. 8 COIMISIÚN THITHE AN 
OIREACHTAIS/AN DÁIL/
AN SEANAD/AN RIALTAS

3 BLIANA

Le linn an 33ú Dáil, córas iomchuí a bhunú d’fhonn amchláir Bhillí an Rialtais a bhainistiú.

MOLADH UIMH. 9 COIMISIÚN THITHE AN 
OIREACHTAIS/AN DÁIL

3 BLIANA

Le linn an 33ú Dáil, breithniú a dhéanamh ar “phríomhchoiste” nua Dála a bhunú17 mar a bhféadfaí 
gnó áirithe neamh-vótála a láimhseáil, mar shampla, Ceisteanna Parlaiminte agus Saincheisteanna 
Tráthúla, nó gnó breise a chuirfí leis an sceideal.

Dálaí oibre a mbaineann uaireanta suí atá deireanach, fada 
agus dothuartha leo

Baineann tinreamh breise leis an státseirbhís, agus bíonn sé riachtanach oibriú san oíche i dTithe an 

Oireachtais ó am go chéile, obair lena dtéann pá ragoibre, am in lieu nó socruithe saoire cúití de réir 

reachtaíocht agus chiorcláin na státseirbhíse. Tá sé tábhachtach go dtabharfaí faoi deara nach mbíonn 

ragobair i gceist leis na gráid ná leis na rannóga ar fad. Chomh maith leis sin, tá scéim ama sholúbtha 

ar fáil d’fhoireann na státseirbhíse go dtí grád an Phríomhoifigigh Chúnta ach níl an grád céanna san 

áireamh. Bíonn obair ar an uainchlár i gceist do sheirbhísí faoi leith a sholáthraíonn an fhoireann oibre 

chun tacú le suíonna Thithe an Oireachtais, mar shampla gráid na nUiséirí, Oifig na nDíospóireachtaí, 

agus Rannóg an Aistriúcháin. Ach, tá cuid den fhoireann oibre ann a fhreastalaíonn ar ghnáthuaireanta 

oibre agus a leanann ar aghaidh ag obair píosa maith tar éis do na suíonna a bheith críochnaithe chun na 

cinntí a rinne na Tithe a phróiseáil agus chun ullmhú do shuí an lae amáraigh. Is iondúil gurb í an 

fhoireann oibre nóis imeachta a chaithfidh oibriú de réir spriocdhátaí gearra. Is minic go gcaithfidh an 

fhoireann oibre nóis imeachta obair a dhéanamh le linn gnáthuaireanta oibre an lá dár gcionn.

Tá an Fóram den tuairim go daingean go gcaithfidh Seirbhís Thithe an Oireachtais bearta a dhéanamh 

láithreach chun bac a chur ar uaireanta atá duainéiseach agus a sháraíonn an tAcht um Eagrú Ama Oibre, 

1997. Mheas an Fóram bearta chun deireadh a chur le huaireanta fada deireanacha oibre suí fhoireann na 

státseirbhíse, eadhon baill foirne bhreise, athdhearadh ról poist, úsáid níos mó a bhaint as uainchláir 

le haghaidh fhoireann na státseirbhíse agus cianobair. Is í an chianobair a bhí ag teastáil le linn Phaindéim 

COVID-19 a chruthaigh deis triail a bhaint as an modh oibre seo ar scála mór agus d’oibrigh sé go rathúil 

do go leor ról. Tá an Roinn Caiteachais Phoiblí agus Athchóirithe agus Seirbhís Thithe an Oireachtais ag 

forbairt beartais agus cleachtais chianoibre faoi láthair don todhchaí.

17 Le “Príomhchoiste” nua Dála a bhunú, d’fhéadfadh sé gur ghá ath-earraíocht a bhaint as seomra Coiste a bheadh ann cheana, as an seomra 
Closamhairc nó as spás oiriúnach eile.

MOLADH UIMH. 10 SEIRBHÍS THITHE 
AN OIREACHTAIS

12 MHÍ

Seirbhís Thithe an Oireachtais le haghaidh a thabhairt ar na réimsí sin ina mbíonn ar bhaill foirne 
uaireanta atá iontach fada déanach do-thuartha a oibriú. D’fhéadfadh sé go gcuimseodh sé sin baill 
foirne bhreise, uainchláir a úsáid, agus/nó róil a athdhearadh.

MOLADH UIMH. 11 SEIRBHÍS THITHE 
AN OIREACHTAIS

12 MHÍ

Faoi mhí an Mhárta 2022, Seirbhís Thithe an Oireachtais le socruithe solúbtha hibrideacha oibre a 
chur chun cinn agus a éascú do bhaill foirne státseirbhíse, nuair is cuí agus i gcomhréir le treoirlínte 
na Roinne Caiteachais Phoiblí agus Athchóirithe (RCPA).

Fostaíonn Comhaltaí agus páirtithe polaitíochta an fhoireann pholaitiúil faoi faoin scéim um chúnamh 

rúnaíochta a sholáthar do Chomhaltaí Thithe an Oireachtais agus do pháirtithe incháilithe.18 Cé go n-íocann 

Coimisiún Thithe an Oireachtais tuarastail na foirne polaitiúla, is í RCPA a leagann amach na téarmaí agus 

na coinníollacha maidir le fostaíocht an róil. Fostaíonn na Comhaltaí an fhoireann pholaitiúil chun tacú le 

Comhaltaí ina róil pharlaiminteacha agus ionadaíochta. D’fhéadfaidís a bheith bunaithe i dTeach Laighean 

nó in oifigí dáilcheantair timpeall na tíre agus braitheann na róil agus na freagrachtaí a dhéantar ar an 

gComhalta. Tá cead ag Teachtaí Cúntóir Parlaiminte agus Cúntóir Rúnaíochta a fhostú agus tá cead ag 

Seanadóirí Cúntóir Rúnaíochta amháin a fhostú. Bíonn an fhoireann pholaitiúil a fhostaíonn páirtithe /

grúpaí polaitíochta fostaithe ar ghráid agus ar róil dhifriúla. Caithfidh an fhoireann pholaitiúil oibriú taobh 

amuigh de ghnáthuaireanta agus is féidir leo éileamh a dhéanamh ar íocaíocht ragoibre le haghaidh suas 

le hocht n-uair an chloig sa tseachtain, seachas i gcás na ngrád is sinsearaí. Is faoin bpáirtí/faoin ngrúpa 

polaitíochta nó faoin gComhalta mar fhostóir solúbthacht i gcomhair na foirne polaitiúla.

Trí aighneachtaí agus trí chuir i láthair, fuair an Fóram eolas ar na dúshláin a bhíonn ag Cúntóirí Rúnaíochta 

de bharr an scála tuarastail faoi láthair, a thosaíonn ag pointe níos ísle ná an ‘pá maireachtála’. Cuireadh 

an Fóram ar an eolas faoin gcosúlacht idir an obair a dtugann Cúntóirí Rúnaíochta fúithi agus an obair 

a dtugann Cúntóirí Parlaiminte fúithi ar scála pá níos airde. Mhol an Fóram go ndéanfadh RCPA agus 

Coimisiún Thithe an Oireachtais athbhreithniú ar phróifílí róil agus ar scálaí tuarastail i gcomhair Cúntóirí 

Rúnaíochta agus Cúntóirí Parlaiminte chomh tapa agus is féidir. Is údar mór imní láithreach é pá agus 

dálaí oibre don fhoireann pholaitiúil atá ann faoi láthair agus d’fhéadfadh gur bac a bheadh ann maidir 

le baill foirne a earcú ó chúlraí níos éagsúla. D’ainmnigh roinnt den fhoireann pholaitiúil iad féin mar 

iarrthóirí ag toghcháin, agus mar sin, tá sé tábhachtach go gcuimhneodh daoine ó ghrúpaí faoi 

ghannionadaíocht cur isteach ar na poist sin mar bhealach chuig oifig tofa.

Chomh maith leis sin, molann an Fóram gur cheart do Chomhaltaí agus do pháirtithe agus grúpaí 

polaitíochta socruithe oibre solúbtha agus cianda a éascú dá bhfoireann pholaitiúil. D’fhágfadh a leithéid 

de sholúbthacht go mbeadh sé níos éasca don fhoireann pholaitiúil déileáil leis na laethanta fada suí.

18 Tithe an Oireachtais An Scéim um Chúnamh Rúnaíochta.

https://www.oireachtas.ie/ga/members/salaries-and-allowances/scheme-for-secretarial-assistance/

MOLADH UIMH. 12 COIMISIÚN THITHE AN 
OIREACHTAIS/RCPA

12 MHÍ

Molann an Fóram go ndéanfaí athbhreithniú ar scálaí pá agus ar phróifílí róil na gCúntóirí Rúnaíochta 
agus go méadófaí an tuarastal tosaigh, i bhfianaise na gcomparáidí a d’fhéadfaí a dhéanamh le 
tuarastail agus le próifíl róil na gCúntóirí Parlaiminte.

MOLADH UIMH. 13 PÁIRTITHE POLAITÍOCHTA/
COMHALTAÍ

12 MHÍ

Le héifeacht láithreach, Comhaltaí, páirtithe agus grúpaí polaitíochta le socruithe oiriúnacha solúbtha 
oibre agus socruithe oibre cianda a éascú dá gcuid ball foirne le dul i ngleic leis na huaireanta fada suí, 
go dtí go gcuirfear i bhfeidhm moltaí eile chun uaireanta fada a dhíothú.

Is éard atá i gceist leis an gCeart Dínasctha, ceart an fhostaí a bheith in ann stopadh ag obair agus gan 

a bheith rannpháirteach i gcumarsáidí leictreonacha a bhaineann lena chuid oibre, ar nós ríomhphost, 

glaonna teileafóin nó teachtaireachtaí eile, taobh amuigh de ghnáthuaireanta oibre19. Is é an cultúr a 

mbaineann uaireanta fada leis, de bharr na suíonna, a fhágann go bhfuil an ceart dínasctha thar a bheith 

tábhachtach don fhoireann státseirbhíse agus don fhoireann pholaitiúil.

Molann an Fóram go ndéanfadh Tithe an Oireachtais, i gcomhairle leis na baill foirne, Beartas um Cheart 

Dínasctha a fhorbairt agus feachtas feasachta a sheachadadh do na baill foirne ar fad agus comhairliúchán 

a chur ar fáil do Chomhaltaí ina ról mar fhostóirí maidir leis an gceart dínasctha. Tá sé tábhachtach freisin 

go ndéanfadh a leithéid de bheartas iarracht na noirm chultúrtha a athrú maidir leis an deacracht sin.

MOLADH UIMH. 14 SEIRBHÍS THITHE AN 
OIREACHTAIS/COMHALTAÍ/
PÁIRTITHE POLAITÍOCHTA

12 MHÍ

Seirbhís Thithe an Oireachtais le beartas ‘ceart dínasctha’ a fhorbairt agus a chur chun cinn lena 
n-iarrfaí ar Chomhaltaí agus ar bhaill foirne gan aon ríomhphoist ná aon scairteanna neamhphráinneacha 
a chur ar chomhghleacaithe ag amanna áirithe den lá nó ag an deireadh seachtaine (mar shampla, 
idir 7pm agus 8am ar laethanta na seachtaine).

19 An Coimisiún um Chaidreamh san Áit Oibre Code-of-practice-for-employers-and-employees-on-the-right-to-disconnect.pdf (workplacerelations.ie).

https://www.workplacerelations.ie/en/what_you_should_know/codes_practice/code-of-practice-for-employers-and-employees-on-the-right-to-disconnect.pdf

Saoire mháithreachais, atharthachta agus saoire eile do 
Chomhaltaí an Oireachtais

I ndiaidh na n-uaireanta suí, is é an easpa de shaoire mháithreachais, atharthachta, bhreoiteachta 

agus saoirí cosanta eile do na Comhaltaí, an dara bac is mó ar thimpeallacht oibre atá báúil don 

teaghlach, cuimsitheach agus atá íogair ó thaobh inscne do na Comhaltaí. Is follasaí an deacracht í 

saoire mháithreachais sa lá atá ann inniu agus níos mó ban á gcur iad féin chun cinn mar iarrthóirí don 

toghchán agus á dtoghadh. Tá an Fóram ar an eolas faoi dhá Bhille Comhaltaí Príobháideacha (BCPanna) 

a rinne iarracht saoire mháithreachais a thabhairt isteach le haghaidh na gComhaltaí. 20

Chuaigh an Fóram ar lorg comhairle dlí maidir le stádas fostaíochta na gComhaltaí agus an toradh atá 

ann de réir an stádais sin faoi dheacrachtaí a bhaineann le rudaí ar nós teidlíochtaí máithreachais agus 

atharthachta. Dheimhnigh an chomhairle dlí nach nglactar le Comhaltaí an Oireachtais mar fhostaithe 

agus, dá bharr, nach féidir leo cosaintí fostaí faoi leith a fháil agus nach rialaítear iad le reachtaíocht 

faoi leith a bhfuil baint aici le cearta agus le freagrachtaí fostaí. Agus an chomhairle sin ag an bhFóram, 

chuaigh sé ar lorg cur chuige malartacha maidir le saoire mháithreachais, atharthachta agus bhreoiteachta 

do Chomhaltaí.

Tá machnamh le déanamh ar thrí ghné nuair a thógann Comhaltaí aon tréimhse saoire: a dtuarastal agus 

a liúntais, ionadaíocht a dtoghthóirí, agus vótáil ar reachtaíocht agus ar chúrsaí eile sa Dáil, sa Seanad 

agus sna Coistí.

Toghtar Comhaltaí an Oireachtais agus coinníonn siad a bpoist de réir mhianta na dtoghthóirí. Faigheann 

siad tuarastal ón am a dtoghtar iad. Tá siad i dteideal liúntas (an Liúntas Taistil agus Cóirithe (LTC) a 

fháil chomh maith atá bunaithe ar thinreamh, agus is féidir an méid ar fad a íoctar a choinneáil nuair 

a fhreastalaíonn Comhaltaí ar Theach Laighean 120 lá ar a laghad sa bhliain. Faigheann na Comhaltaí a 

thógann saoire mháithreachais, atharthachta nó aon saoire eile a dtuarastal fós. Leantar dá LTC a íoc, ach 

ní mór do Chomhaltaí 1% de LTC a aisíoc i leith gach lae nach mbíonn siad i láthair níos lú ná 120 lá gach 

bliain. Níl an Fóram ag moladh aon rud faoin gcaoi a gcaitear le tuarastal na gComhaltaí nuair a thógann 

siad aon tréimhse saoire.

Faoi Ionstraim Reachtúil, cuireann Coimisiún Thithe an Oireachtais tacaí breise ar fáil do na Comhaltaí a 

thógann saoire mháithreachais agus saoire uchtála ach Cúntóir Rúnaíochta lánaimseartha a sholáthar ar 

feadh 26 seachtain nó 34 seachtain.21 Ní chuirtear a leithéid de chumhdach breise ar fáil do na Comhaltaí 

a thógann saoire atharthachta nó saoire bhreoiteachta. Molann an Fóram tacaíocht chomhionann a 

bhunú do Chomhaltaí a thógann saoire atharthachta, agus tugann sé ugach do na Comhaltaí a bheidh 

ina n-aithreacha a leithéid de shaoire a thógáil agus normalú a dhéanamh ar fhir ag cur isteach ar an 

gcleachtas sin go ginearálta. Tá saoire atharthachta ar fáil do lánúnacha comhghnéis freisin.

20 An Bille um Chosaint Mháithreachais (Comhaltaí de Thithe an Oireachtais), 2013 – Uimh. 26 de 2013 – Tithe an Oireachtais 
Urraitheoir: Seán Ó Fearghaíl. Buadh ar an mBille ag an dara céim. An Bille um Chosaint Mháithreachais (Comhaltaí de Thithe an Oireachtais), 2018 
– Uimh. 23 de 2018 – Tithe an Oireachtais Urraitheoirí: Niamh Smyth agus Anne Rabbitte. Ritheadh an Bille ag an dara céim sa Dáil agus thit sé ar 
lár le lánscor na Dála in 2020.

21 Na Rialacháin um an Oireachtas (Oifigí Aireachta agus Parlaiminte) (Saoráidí Rúnaíochta), 2021.

https://www.oireachtas.ie/ga/bills/bill/2013/26/?tab=debates
https://www.oireachtas.ie/ga/bills/bill/2018/23/
https://www.oireachtas.ie/ga/bills/bill/2018/23/
https://www.irishstatutebook.ie/eli/2021/si/89/made/en/print

MOLADH UIMH. 15 COIMISIÚN THITHE AN 
OIREACHTAIS/RCPA

12 MHÍ

Na Rialacháin um an Oireachtas (Oifigí Aireachta agus Parlaiminte) (Saoráidí Rúnaíochta), 2021 
lena leasú d’fhonn saoráidí breise rúnaíochta a chur ar fáil ar feadh dhá sheachtain do Chomhaltaí 
a bheadh ar shaoire atharthachta. Tá foráil sna rialacháin reatha le haghaidh saoráidí breise rúnaíochta 
do Chomhaltaí a bheadh ar shaoire mháithreachais go ceann 26 seachtain.

Faoi láthair, nuair nach bhfuil Comhalta i láthair ag an bparlaimint, agus as láthair don vóta mar sin de, 

is féidir leis an gComhalta sin socrú neamhfhoirmiúil péireála a dhéanamh le Comhalta eile ó pháirtí eile 

a aontaíonn nach vótálfaidh sé nó sí chun an asláithreacht a chothromú. Ní chumhdaíonn na socruithe 

seo ach asláithreacht ghearr de ghnáth. In 2021, bhí socruithe foirmiúla péireála idir Comhaltaí chun dhá 

thréimhse dhifriúla de shaoire mháithreachais sé mhí a chumhdach. Thug an Fóram dá aire gur Comhaltaí 

mná eile a dúirt go bpéireálfaidís lena gcomhghleacaithe sa dá chás sin, rud a laghdaigh líon na mban 

a bhí ag vótáil tuilleadh. Bheadh sé níos fearr dá nglacfadh Comhaltaí fir páirt sa chineál seo péireála 

chomh maith.

D’inis Comhalta a bhí páirteach i gceann de na péireálacha sin don Fhóram faoin gcáineadh a fuair sí 

ón bpobail toisc nár vótáil sí. Léiríonn sé seo gur gá an pobal a chur ar an eolas maidir le socruithe den 

chineál seo – tugann suíomh gréasáin an Oireachtais eolas mionsonraithe don phobal maidir leis an 

mbealach a n oibríonn an pharlaimint, lena n áirítear rialacha na parlaiminte.

Fuair an Fóram amach go bhfuil rochtain fhoirmiúil ar shaoire mháithreachais, atharthachta agus ar 

shaoire do thuismitheoirí le fáil i roinnt parlaimintí. I roinnt parlaimintí, i gcás ina gceadaíonn an córas 

toghcháin é, d’fhéadfadh Teachta Parlaiminte teacht in ionad Teachta Parlaiminte eile atá ar shaoire 

mháithreachais. I bparlaimintí eile, tá máithreachas ar cheann de na cúiseanna inchosanta lenar féidir 

a bheith as láthair ón bparlaimint gan tuarastal a chailliúint, ach ní bhíonn aon ionadaí ann agus is 

féidir leis an gComhalta vóta a chaitehamh fós. Ní chuireann parlaimintí, atá ar nós Westminster, saoire 

mháithreachais ar fáil go foirmiúil, seachas Ceanada, áit ar tugadh isteach í in 2018. Tugann Parlaimint 

na Spáinne cead do Theachtaí Parlaiminte atá ar shaoire mháithreachais vótáil go cianda agus tugann 

Teach na dTeachtaí sa Ríocht Aontaithe cead do Theachtaí Parlaiminte, atá as láthair de bharr breith 

clainne agus cúram naíonáin, leas a bhaint as seachvótáil, i.e. aimsíonn siad Teachta Parlaiminte eile 

a vótálfaidh ar a son.

Ionas go mbeadh Comhaltaí den Oireachtas in ann saoire mháithreachais, atharthachta nó bhreoiteachta 

a ghlacadh, tacaíonn an Fóram leis an rún reifreann a reáchtáil chun Airteagal 15 den Bhunreacht a leasú. 

Cheadódh sé sin don Dáil agus don Seanad Buan Orduithe nua a fhorbairt a dhéanfadh foráil le haghaidh: 

a) seachvótáil i gcúinsí áirithe, agus b) rannpháirtíocht chianda na gComhaltaí i ngnóthaí áirithe neamh 

vótála de chuid na Dála agus an tSeanaid.22 Ní bheartaítear go mbeadh ar Chomhaltaí atá ar shaoire 

mháithreachais páirt a ghlacadh i ngnóthaí na parlaiminte. Is sprioc níos fadtéarmaí é seachvótáil a 

thabhairt isteach le reifreann. Ionas go bhfreastalófaí ar riachtanais na gComhaltaí sa ghearrthéarma, tá 

machnamh déanta ag an bhFóram maidir leis an mbealach ar féidir na socruithe reatha neamhfhoirmiúla 

péireála a fheabhsú.

22 Tá Bille Comhaltaí Príobháideacha ar Riar na hOibre, de chuid na Dála, ag feitheamh leis an Dara Céim in am Comhaltaí Príobháideacha 
An Bille um an Naoú Leasú is Tríocha ar an mBunreacht (Vótáil Pharlaiminteach Chianda), 2020 – Uimh. 73 in 2020 – Tithe an Oireachtais 
Urraitheoirí: Jennifer Carroll Mac Neill.

https://www.irishstatutebook.ie/eli/2021/si/89/made/en/print?q=%2522secretarial+facilities%2522&search_type=all
https://www.oireachtas.ie/ga/bills/bill/2020/73/

MOLADH UIMH. 16 AN DÁIL, AN SEANAD AGUS 
AN TAONAD CUMARSÁIDE

12 MHÍ

Faoi mhí Mheán Fómhair 2022, córas foirmeálta péireála a fhorbairt lena éascú do Chomhaltaí 
saoire mháithreachais, saoire atharthachta nó saoire bhreoiteachta a ghlacadh, nó taisteal a dhéanamh 
ar ghnó riachtanach Rialtais. B’fhearr painéal rothlach de phéirí ná socrú péireála a mbeadh beirt 
Chomhaltaí ag baint leis. Nóta foirmeálta a bheith ann ar thaifead vótála Comhaltaí a léireodh aon 
saoire agus aon rannpháirtíocht i socruithe péireála ag Comhaltaí. Faisnéis don phobal a chur ar 
shuíomh gréasáin an Oireachtais a mhíneodh an dóigh a bhfeidhmítear na socruithe.

MOLADH UIMH. 17 AN RIALTAS 3 BLIANA

Le linn an 33ú Dáil, reifreann bunreachta a thabhairt isteach chun Airteagal 15 a leasú lena chur ar 
chumas Thithe an Oireachtais seachvótáil a thabhairt isteach (i gcás Saoire Mháithreachais, Atharthachta 
agus Bhreoiteachta) agus socruithe le gur féidir le Comhaltaí a bheith rannpháirteach go cianda agus 
pribhléid pharlaiminteach acu i ngnóthaí áirithe de chuid an Oireachtais.

Parlaimint Hibrideach – nuachóiriú

Chuir paindéim COVID 19 iallach ar pharlaimintí ar fud an domhain smaoineamh faoi bhealaí nua oibre 

chun feidhmiú leanúnach na parlaiminte a chinntiú, chomh maith le sábháilteacht na gComhaltaí agus 

na foirne. Bhí gá le leasuithe ar rialacha agus nósanna imeachta na parlaiminte i roinnt mhaith cásanna, 

chomh maith le réitigh theicniúla chun iontaofacht na vótála a chosaint agus chun craoladh na nósanna 

imeachta a éascú. Thug roinnt parlaimintí modhanna oibre hibrideacha isteach trínar ghlac roinnt 

Comhaltaí páirt i ndíospóireachtaí go cianda, agus ar vótáil siad go cianda i gcúinsí áirithe.

Tá an Fóram den tuairim go n éascódh socruithe cianda nó hibrideacha athdhearadh ar sheachtain suí 

na parlaiminte chun an scaradh dian idir laethanta parlaiminte agus laethanta dáilcheantair a bhriseadh, 

rud atá ina chúis le laethanta fada suí ar an Máirt agus ar an Déardaoin, agus a fhágann nach bhfuil na 

coinníollacha oibre sin báúil don teaghlach.

Mar sin féin, bhí an chomhairle dlí a fuair an Fóram soiléir nach mór do Chomhaltaí a bheith i láthair 

go fisiceach i gcoimpléasc na parlaiminte chun páirt a ghlacadh sna nósanna imeachta agus go mbeadh 

rannpháirtíocht den sórt sin faoin bhforáil a dhéanann Airteagal 15 den Bhunreacht. Is féidir le Comhaltaí 

páirt a ghlacadh i gcruinnithe Coistí Oireachtais trí fhíschomhdháil fad agus atá siad ar choimpléasc na 

parlaiminte, ach níl cead acu vóta a chaitheamh. Ní féidir le Comhaltaí den Oireachtas vóta a chaitheamh 

ach amháin má bhíonn siad sa Seomra nó i seomra an Choiste go fisiceach. Tá an seasamh maidir le 

finnéithe a ghlacann páirt i nósanna imeachta Coistí Oireachtais sách difriúil. Is féidir le finnéithe Coiste 

páirt a ghlacadh go cianda trí fhíschomhdháil, nó d’fhéadfaí go gcumhdóidís faoin bhforáil agus iad 

i seomra i gcoimpléasc na parlaiminte ar fhíschomhdháil.

Tacaíonn an Fóram le reáchtáil reifrinn chun seachvótáil agus rannpháirtíocht chianda i suíonna 

parlaiminte a cheadú mar bhealach chun cleachtais oibre na parlaiminte a nuachóiriú agus suíonna atá 

níos báúla don teaghlach a éascú [Moladh Uimh. 17 thuas]. Dá mbeadh toradh dearfach i reifreann den 

sórt sin, tá roinnt roghanna ann arbh fhéidir iad a phlé, lena n áirítear:

n	 Moil réigiúnacha ionas go mbeadh Comhaltaí ó na dáilcheantair máguaird in ann freastal air agus 

páirt a ghlacadh i ngnóthaí áirithe de chuid na Dála, an tSeanaid agus an Choiste gan orthu a 

bheith i gcoimpléasc na parlaiminte. D’fhéadfadh na moil a bheith i bhfoirgnimh Stáit eile. Molann 

an Fóram gur cheart go mbeadh saoráidí cúraim leanaí ar fáil ag moil réigiúnacha chun riachtanais 

na gComhaltaí agus na foirne, chomh maith le foireann na státseirbhíse ar an láthair, a 

chomhlíonadh.

n Suíonna hibrideacha de chuid na Dála, an tSeanaid agus a gcuid Coistí, mar a mbeidh Comhaltaí in 

ann a bheith rannpháirteach i ngnóthaí áirithe go cianda nó a bheith i láthair go fisiceach i dTeach 

Laighean.

n	 D’athdhearfaí an tseachtain suí ionas go mbeadh na seisiúin ar fad ar siúl go cianda ag pointí áirithe 

le linn na seachtaine, agus go mbeadh láithreacht fhisiceach ag teastáil ag pointí eile sa tseachtain. 

D’fhéadfaí suíonna a roinnt le linn na seachtaine chun suíonna go déanach istoíche a sheachaint ar 

an mbonn sin.

Dá dtabharfaí seachvótáil agus rannpháirtíocht chianda i nósanna imeachta isteach, bheadh Buan 

Orduithe nua agus athbhreithniú ar an Liúntas Caighdeánach Parlaiminte ag teastáil.

MOLADH UIMH. 18 COIMISIÚN THITHE AN 
OIREACHTAIS/AN DÁIL, AN 
SEANAD AGUS NA COISTÍ

3 BLIANA

Más féidir, faoi dheireadh théarma an 33ú Dáil, nó go dtí gur féidir Reifreann a reáchtáil le hAirteagal 
15 a leasú, agus ag glacadh leis go mbeidh toradh dearfach ann, Tithe an Oireachtais le suíonna 
hibrideacha a thabhairt isteach le haghaidh gnó áirithe de chuid na Dála, an tSeanaid agus a gcuid 
Coistí, mar a mbeidh Comhaltaí in ann a bheith rannpháirteach sa ghnó sin go cianda nó a bheith 
i láthair go fisiceach.

MOLADH UIMH. 19 COIMISIÚN THITHE AN 
OIREACHTAIS/AN DÁIL 
AGUS AN SEANAD

3 BLIANA

Más féidir, faoi dheireadh théarma an 33ú Dáil, nó go dtí gur féidir Reifreann a reáchtáil le hAirteagal 
15 a leasú, agus ag glacadh leis go mbeidh toradh dearfach ann, Tithe an Oireachtais le moil réigiúnacha 
a thabhairt isteach, a bheadh lonnaithe i bhfoirgnimh Stáit eile, ina bhféadfadh Comhaltaí as na 
dáilcheantair máguaird a bheith rannpháirteach i ngnóthaí áirithe de chuid na Dála, an tSeanaid nó 
a gcuid Coistí agus gan d’iallach orthu a bheith i láthair go fisiceach i gcoimpléasc na parlaiminte.

Mura féidir reifreann a reáchtáil le linn shaolré na Dála seo, molann an Fóram go ndéanfadh an Dáil 

athbhreithniú iomlán ar na Buan Orduithe. Thosódh an t athbhreithniú le leathanach bán chun an cur 

chuige is éifeachtaí a aimsiú maidir le gnóthaí iomlána na parlaiminte chun a chinntiú gur féidir leis 

an bparlaimint a príomhfheidhmeanna a chomhlánú. Is iad na príomhfheidhmeanna sin ionadaíocht 

a dhéanamh ar na daoine, reachtaíocht a rith agus cúram a chur ar an rialtas. D’fhéadfaí gnóthaí 

neamh vótála áirithe, amhail Ceisteanna Parlaiminte, Ráitis agus Saincheisteanna Tráthúla, a dhéanamh 

i “bpríomhchoiste” Dála nua agus d’fhéadfaí gnóthaí vótála eile a dhéanamh i Seomra na Dála. Ba cheart 

athbhreithniú a dhéanamh ar an méid ama a thugtar do mhíreanna gnó agus na sliotáin ama le haghaidh 



29

Sprioc 1

óráidí. Bheadh athbhreithniú den sórt sin dúshlánach, ach tá an Fóram den tuairim go daingean nach 

féidir ach le cur chuige suaiteach mar é aghaidh a thabhairt ar na huaireanta suí atá ag méadú mura 

féidir rannpháirtíocht chianda agus seachvótáil a thabhairt isteach.

MOLADH UIMH. 20 COIMISIÚN THITHE AN 
OIREACHTAIS/AN DÁIL

3 BLIANA

Go dtí gur féidir Reifreann a reáchtáil chun Airteagal 15 a leasú, nó sa chás go ndiúltófaí don Reifreann, 
an Dáil le Buan-Orduithe a leasú le go ndéanfar suíonna Dála a eagrú de réir sceidil a bheadh báúil don 
teaghlach: a) d’fhonn gnáthghnó neamhvótála a shainaithint a d’fhéadfaí a aistriú ó Sheomra na Dála 
go dtí “príomhchoiste” nua Dála ina bpléifí le gnóthaí neamhvótála nach n-éileodh aon chinneadh ón 
Dáil agus a mbeadh ballraíocht sholúbtha aige, b) sa chás ina mbeadh gnó práinneach le cur leis an 
sceideal, phléifí leis sa “phríomhchoiste” nua Dála nó dhéanfaí gnó a bheadh ar an sceideal cheana 
féin a aistriú chuig an “bPríomhchoiste” nua Dála.

Cúram leanaí agus freagrachtaí cúraim eile

Aithnítear gur fadhb é an cúram leanaí a chuireann bac ar níos mó ban páirt a ghlacadh sa chóras 

polaitíochta agus iad féin a chur chun cinn do thoghcháin.23 Aithníonn an Fóram gur fadhb é cúram 

leanaí inacmhainne d’ardchaighdeán do gach tuismitheoir a oibríonn, ní hamháin Comhaltaí tofa, agus 

tacaíonn sé le moltaí Thionól na Saoránach maidir le cúram leanaí.24 Chomh maith leis sin, aithníonn an 

Fóram go mbíonn freagrachtaí cúraim eile ag Comhaltaí agus ag an bhfoireann. Ní mór d’áit oibre atá 

báúil don teaghlach cabhrú lena oibrithe cothromaíocht a bhaint amach idir a bhfreagrachtaí cúraim 

agus a gcuid oibre.

Thug plé an Fhóraim maidir le soláthar saoráidí cúraim leanaí aghaidh ar an riachtanas atá ann le 

haghaidh saoráidí ar an láthair ag a mbeadh solúbthacht d’úsáideoirí ach d’aithin sé chomh maith gur 

fearr le go leor tuismitheoirí go gcomhlíonfaí a riachtanais cúraim leanaí níos gaire dá n-áit chónaithe 

agus amach ón áit oibre. Cuireann Seirbhís Thithe an Oireachtais naíolann bheag ar an láthair ar fáil atá 

in ann freastal ar suas le 29 leanbh réamhscoile. Tá saoráid ann chomh maith le haghaidh seirbhísí go 

déanach san oíche agus seirbhís buail isteach. Tá obair á déanamh chun seomra teaghlaigh a chur ar fáil 

laistigh de choimpléasc na parlaiminte. Bheadh an seomra seo a bheadh oiriúnach do pháistí ar fáil do 

thuismitheoirí ionas go mbeidís in ann am a chaitheamh lena bpáistí le linn laethanta fada suí. Ní socrú 

breise cúraim leanaí é seo.25 Tá seomraí le haghaidh cothú cíche agus seomraí scíthe ar fáil ar fud an 

choimpléisc chomh maith. Ceadaítear cothú cíche i Seomraí na Dála agus an tSeanaid.

23 An Comhchoiste um Dhlí agus Ceart, Comhionannas, Cosaint agus Cearta na mBan (2009), an Dara Tuarascáil. Rannpháirtíocht na mBan i gcúrsaí 
Polaitíochta, Comhairle Náisiúnta na mBan (NWCI) (2019) Women beyond the Dail: More women in local government.

24 Tionól na Saoránach – Ba cheart d’Éirinn: (a) Aistriú chuig samhail inrochtana rialaithe, a mhaoinítear go poiblí, de chúram leanaí inacmhainne 
d’ardchaighdeán do na luathbhlianta agus taobh amuigh de na gnáthuaireanta sna deich mbliana amach romhainn. (b) Sciar an Stáit de OTI 
a chaitear ar chúram leanaí a mhéadú ó 0.37% de OTI go dtí 1% ar a laghad, tráth nach déanaí ná 2030 i gcomhréir le sprioc UNICEF. 
Report-of-the-citizens-assembly-on-gender-equality.pdf (citizensassembly.ie).

25 D’aontaigh Coimisiún Thithe an Oireachtais le moladh ó Chácas Parlaiminte na mBan, de chuid an Oireachtais, seomra a bheadh oiriúnach do 
theaghlaigh a chur ar fáil.

https://www.nwci.ie/images/uploads/_NWCI_Research_Report_WEB.pdf
http://citizensassembly.ie/en/about-the-citizens-assembly/report-of-the-citizens-assembly-on-gender-equality.pdf

Tá moltaí déanta ag an bhFóram maidir le saoráidí cúraim leanaí an Oireachtais agus mhol sé go ndéanfaí 

suirbhé ar fud an Oireachtais chun tuiscint níos fearr a fháil ar riachtanais cúraim phobal na parlaiminte. 

Thug aighneachtaí agus cuir i láthair don Fhóram aghaidh ar riachtanais na gcúramóirí agus an chaoi a 

bhfuil forfheidhmiú na reachtaíochta reatha ródhian laistigh de sholáthar Thithe an Oireachtais maidir le 

saoire gan phá na gcúramóirí toisc nach roghnaítear cur chuige níos solúbtha maidir leis an íostréimhse 

saoire a cheadaítear. Bhainfeadh cúramóirí leas as bheith in ann tréimhsí níos giorra saoire a ghlacadh 

mar a oireann dá riachtanais féin. Tá reachtaíocht saoire na gcúramóirí faoi chúram na Roinne Leanaí, 

Comhionannais, Míchumais, Lánpháirtíochta agus Óige,26 agus leagann an Roinn Caiteachais Phoiblí 

agus Athchóirithe na Treoirlínte amach don Státseirbhís. Cuireann Tithe an Oireachtais an beartas sin 

i bhfeidhm ag an leibhéal áitiúil. Molann an Fóram go dtabharfadh Tithe an Oireachtais aghaidh ar 

an riachtanas le haghaidh níos mó solúbthachta i gcur i bhfeidhm shaoire na gcúramóirí i dTithe an 

Oireachtais chomh tapa agus is féidir. Tacaíonn an Fóram leis an bhfilleadh mall ar an obair i ndiaidh 

saoire mháithreachais agus saoire leathnaithe na gcúramóirí, toisc gur féidir leis na dúshláin a bhaineann 

le filleadh ar an áit oibre a fhágáil go bhfágann roinnt daoine, mná go háirithe, an áit oibre.

MOLADH UIMH. 21 SEIRBHÍS THITHE 
AN OIREACHTAIS

12 MHÍ

Faoi Nollaig 2022, Seirbhís Thithe an Oireachtais le breithniú a dhéanamh ar leasú a dhéanamh ar an 
dóigh a gcuirtear Saoire Chúramóra i bhfeidhm le go bhféadfaidh gach ball foirne Saoire Chúramóra 
a ghlacadh de réir mar a bheadh sí ag teastáil uathu.

MOLADH UIMH. 22 COIMISIÚN THITHE 
AN OIREACHTAIS/OOP

12 MHÍ

Faoi mhí Mheán Fómhair 2022, spásanna oiriúnacha compordacha a sholáthar ina bhféadfaí naíonáin 
a bheathú, agus a chinntiú go mbeadh saoráidí iomchuí ann ina bhféadfaí friotháil a dhéanamh ar 
naíonáin agus comharthaí a bheith ann lena bhfógairt le mbeadh a fhios ag baill foirne, Comhaltaí 
agus cuairteoirí an áit a bhfuil siad. Seomra Teaghlaigh tiomnaithe a chur ar fáil freisin (a bheadh suite, 
go hidéalach, cóngarach do na Seomraí) do pháistí na gComhaltaí.

MOLADH UIMH. 23 SEIRBHÍS THITHE 
AN OIREACHTAIS

12 MHÍ

Faoi mhí na Nollag 2022, athbhreithniú iomlán a dhéanamh ar an naíolann lena chinntiú go bhfuil sí 
ag freastal ar riachtanais phobal na parlaiminte trí go leor spásanna a bheith ar fáil agus iad a bheith 
ar fáil ag amanna a oireann do shuíonna na dTithe agus d’obair bhainteach na parlaiminte.

26 I.R. Uimh. 436/2020 – An tOrdú um Míchumas, Comhionannas, Cearta an Duine, Comhtháthú agus Glacadh (Riarachán Roinne agus Feidhmeanna 
Aire a Aistriú), 2020 (irishstatutebook.ie).

https://www.irishstatutebook.ie/eli/2020/si/436/made/en/print
https://www.irishstatutebook.ie/eli/2020/si/436/made/en/print

Bearta chun dul i ngleic le ciapadh agus le bulaíocht i bpobal 
na parlaiminte

Cuireann bagairtí d’fhoréigean polaitiúil agus ciapadh, ar líne agus san fhíorshaol, fíorbhac ar mhná 

agus ar dhaoine ó chúlraí mionlaigh dul le saol na polaitíochta agus fanacht ann. Léiríonn an taighde 

go mbíonn mná óga, baill de phobail mionlaigh eitnigh agus baill den phobal LADT+ i mbaol foréigean 

polaitiúil go díréireach.27 Bíonn polaiteoirí, ar tuismitheoirí iad, imníoch faoi shábháilteacht agus slándáil 

a gcuid páistí chomh maith. Labhair Comhaltaí den Fhóram faoin taithí phearsanta a bhí acu agus a gcuid 

imní dá bhfoirne agus dóibh féin. Is léir don Fhóram gur bagairt thromchúiseach é an foréigean polaitiúil 

ar pharlaimint chuimsitheach agus éagsúil a léiríonn sochaí na hÉireann.

Faigheann Comhaltaí den Oireachtas agus a bhfoireann cumarsáid mhaslach bhagrach ón bpobal, go 

háirithe ar ardáin na meán sóisialta. Cé go bhfuil dualgas ar na cuideachtaí meán sóisialta cumarsáid den 

sórt sin a chosc agus cé go bhfuil reachtaíocht ann chun déileáil le déantóir na coire, tá sé tábhachtach 

go mbeadh an tacaíocht theicniúil ag Comhaltaí agus a bhfoireann chun aghaidh a thabhairt ar an 

gcumarsáid seo, chomh maith le tacaíocht chuí mheabhairshláinte. Tá tacaíocht ar fáil leis an gClár maidir 

le Cúnamh san Áit Oibre do Chomhaltaí, an fhoireann pholaitiúil agus a dteaghlaigh. Chuala an Fóram 

mar gheall ar fhadhbanna a bhain le rochtain a fháil ar an tacaíocht seo agus molann sé athbhreithniú a 

dhéanamh ar inrochtaineacht na tacaíochta seo. Molann an Fóram chomh maith go dtugtar an tacaíocht 

bhreise do Chomhaltaí nuathofa chun aghaidh a thabhairt ar a sábháilteacht agus slándáil phearsanta.

MOLADH UIMH. 24 COIMISIÚN/SEIRBHÍS 
THITHE AN OIREACHTAIS

12 MHÍ

Slándáil phearsanta iomchuí a sholáthar do Chomhaltaí agus dá bhfoireann. Tacaíochtaí tiomnaithe 
a bhunú do Chomhaltaí agus dá bhfoireann a mbeadh drochíde nó ciapadh á ndéanamh orthu – idir 
thacaíocht theicniúil agus tacaí meabhairshláinte. Tacaí breise lena gcur ar fáil do Chomhaltaí nuathofa.

In 2018 sheol Tithe an Oireachtais an Ráiteas Prionsabal agus an Beartas um Dhínit agus Meas agus 

é ina shampla de chaighdeán an mheasa, na dínite, na sábháilteachta agus an chomhionannais do 

chách i bpobal na parlaiminte chun: a) bulaíocht, ciapadh agus ciapadh gnéis in áit oibre na parlaiminte 

a chosc agus b) déileáil le gearáin. Rinneadh Suirbhé maidir le hÁit Oibre na Parlaiminte in 2019 mar 

chuid d’fhorfheidhmiú an bheartais.28 Bhí an suirbhé beartaithe le leitheadúlacht na bulaíochta, an 

chiaptha agus an chiaptha ghnéis i bpobal na parlaiminte a chinneadh. Dearadh é chomh maith chun 

eolas a chur ar fáil d’fhorfheidhmiú an bheartais chun cur in aghaidh iompair atá i gcoinne na bprionsabal 

agus an bheartais, agus iad a chosc. Bhí ráta freagartha 37% ar an suirbhé ó phobal na parlaiminte – 

d’fhreagair 54% d’fhoireann an Oireachtais agus 25% den fhoireann pholaitiúil nó Comhaltaí é. Léirigh 

na torthaí go mothaíonn 78% de na freagróirí gur áit shábháilte iad Tithe an Oireachtais le bheith ag 

obair ann.

27 An tAontas Idirpharlaiminteach 2018 Sexism, harassment and violence against women in parliaments in Europe, AILG (Bealtaine 2021) 
Report following councillor survey on threats, harassment, and intimidation in public office, Tom Felle, Eimer McCauley agus Amy Blaney (2020) 
Toxic tweets: female politicians, misogyny and social media, Irish Examiner, 20 Lúnasa 2021. Claire McGing Violence against women in politics 
is a rising global problem.

28 Tithe an Oireachtais (2018) Parliamentary Workplace Survey.

https://www.ipu.org/resources/publications/issue-briefs/2018-10/sexism-harassment-and-violence-against-women-in-parliaments-in-europe
http://ailg.ie/wp-content/uploads/2021/05/AILG-CMGsurveyreport.pdf
https://www.europarl.europa.eu/ireland/resource/static/files/Events/research-by-tom-felle_slides_online_abuse_2Oct2020.pdf
https://www.irishexaminer.com/opinion/commentanalysis/arid-40362146.html
https://www.irishexaminer.com/opinion/commentanalysis/arid-40362146.html
https://data.oireachtas.ie/ie/oireachtas/corporate/reports/2019/2019-10-22_houses-of-the-oireachtas-parliamentary-workplace-survey-results_en.pdf

Bhí 15% acu ann a ndearnadh bulaíocht orthu, 8% a ndearnadh ciapadh orthu agus 3% a ndearnadh 

ciapadh gnéis orthu, ach níor thuairiscigh formhór na ndaoine siúd a ndearnadh bulaíocht orthu an t 

iompar toisc gur mhothaigh siad nach mbeadh sé éifeachtach nó go raibh eagla orthu roimh iarmhairtí.

Molann an Fóram go ndéanfaí suirbhéanna eile go rialta amach anseo chun faireachán a dhéanamh ar 

leitheadúlacht na bulaíochta, an chiaptha agus an chiaptha ghnéis agus chun eolas a chur ar fáil 

d’fhorfheidhmiú leanúnach an bheartais. Is modh é chomh maith feasacht ar an mbeartas a chur chun 

cinn, chomh maith leis na córais tuairiscithe agus tacaíocht atá ar fáil. Faoi Sprioc 3, mhol an Fóram 

oiliúint éigeantach maidir le héagsúlacht agus cuimsitheacht don fhoireann ar fad agus do na Comhaltaí 

ar fad.

MOLADH UIMH. 25 COIMISIÚN THITHE AN 
OIREACHTAIS, AN DÁIL 
AGUS AN SEANAD

12 MHÍ

Faoi mhí Mheán Fómhair 2022, athbhreithniú a dhéanamh ar na cóid iompair reatha i dtaca le 
hiompraíocht iomchuí do Chomhaltaí Thithe an Oireachtais agus smachtbhannaí soiléire a leagan 
amach sa chás go sárófaí aon cheann de na cóid sin.

MOLADH UIMH. 26 COIMISIÚN/SEIRBHÍS 
THITHE AN OIREACHTAIS

3 BLIANA

Ó 2022 i leith, suirbhéanna a reáchtáil ar Chomhaltaí, foireann na parlaiminte, foirne polaitiúla agus 
conraitheoirí gach 3 bliana d’fhonn forfheidhmiú leantach an Ráitis leasaithe Prionsabal agus an 
Bheartais um Dhínit agus Meas a threorú agus chun athbhreithniú a dhéanamh ar inrochtaineacht 
na dtacaíochtaí uile.

Bonneagar fisiceach agus rochtain ar choimpléasc na parlaiminte

Tá Tithe an Oireachtais ag teacht le chéile i dTeach Laighean ó bhí 1922 ann. Rinneadh leathnú 

agus síneadh ar choimpléasc na parlaiminte sa 100 bliain uaidh sin. Mar sin féin, is léir nach féidir leis 

an gcoimpléacs na riachtanais ar fad atá ag parlaimint nua aimseartha a chomhlíonadh. Cé go bpléitear 

le fadhbanna sonracha rochtana na gComhaltaí agus na foirne ar bhonn an duine féin, tá sé tábhachtach 

go mbeadh coimpléasc na parlaiminte níos inrochtana dóibh siúd a thugann cuairt uirthi chun críche gnó 

nó ar thurais agus go mbeadh a fhios acu siúd a leanann na himeachtaí ar líne go bhfuil sí inrochtana.

Molann an Fóram go ndéanfaí iniúchadh rochtana ar choimpléasc na parlaiminte agus aird faoi leith á 

tabhairt ar shaoráidí leithris, mar ábhar práinneach agus molann sé go gcomhlíonfadh Tithe an Oireachtais 

an caighdeán um Dhearadh Uilíoch maidir le rochtain. Is ionann Dearadh Uilíoch agus dearadh agus 

comhdhéanamh timpeallachta a fhágann gur féidir le cách, is cuma faoi aois, méid, cumas nó míchumas, 

rochtain a fháil air, é a thuiscint agus a úsáid a mhéad is féidir.29

29 An tÚdarás um Chaighdeáin Náisiúnta na hÉireann A Design Standard that Works for All | NSAI.

https://www.nsai.ie/about/news/a-design-standard-that-works-for-all/

MOLADH UIMH. 27 COIMISIÚN THITHE 
AN OIREACHTAIS/OOP

12 MHÍ

Faoi mhí Mheán Fómhair 2022, iniúchadh inrochtaineachta ar choimpléasc na parlaiminte le cur i 
gcrích lena chinntiú go bhfuil sé go hiomlán inrochtana – lena n-áirítear Seomraí na Dála agus an 
tSeanaid. Ba cheart go gcomhlíonfadh coimpléasc na parlaiminte an caighdeán inrochtana maidir 
le Dearadh Uilíoch.

MOLADH UIMH. 28 COIMISIÚN THITHE 
AN OIREACHTAIS/OOP

12 MHÍ

Faoi mhí Eanáir 2022, athbhreithniú le déanamh ar shaoráidí leithris lena chinntiú go bhfuil sciar 
leordhóthanach ann de leithris inrochtana do dhaoine atá faoi mhíchumas, de leithris do mhná agus 
d’fhir agus de leithris gan inscne agus de shaoráidí inrochtana athraithe do chách. Ba cheart go 
mbeadh saoráidí ina bhféadtar friotháil a dhéanamh ar naíonáin inrochtana ag aithreacha agus ag 
máithreacha. Ba cheart táirgí míostraithe saor in aisce agus boscaí bruscair sláintíochta a bheith ar 
fáil i ngach leithreas i gcoimpléasc na parlaiminte.

Ionas go mbeadh sé ina áit oibre chuimsitheach, ní mór go mbeadh coimpléasc Thithe an Oireachtais 

inrochtana do gach duine a oibríonn ann, nó ar mian leo oibriú ann.

Tá Oifigeach Rochtana agus Oifigeach Idirchaidrimh do Dhaoine faoi Mhíchumas ag Tithe an Oireachtais, 

atá in ann cúnamh agus treoir a chur ar fáil do dhaoine faoi mhíchumais i bpobal na parlaiminte agus 

do chuairteoirí chomh maith. Cuireann an tOifigeach Rochtana, a ceapadh faoi alt 26 (2) den Acht um 

Míchumas, 2005, cúnamh agus comhairle ar fáil do dhaoine atá faoi mhíchumas ionas go mbeidh siad 

in ann rochtain a fháil ar choimpléasc na parlaiminte. Ceanglaítear ar gach Roinn/Oifig státseirbhíse 

Oifigeach Idirchaidrimh do Dhaoine faoi Mhíchumas a cheapadh. Is é ról an Oifigigh Idirchaidrimh 

do Dhaoine faoi Mhíchumas faisnéis agus comhairle maidir le míchumais a chur ar fáil d’fhoireann 

na státseirbhíse atá faoi mhíchumais agus dá gcomhghleacaithe agus stiúrthóirí ar bhonn rúnda.

Réimse eile chun aghaidh a thabhairt ar chuimsitheacht san fhíorshaol nó ar líne ná an chaoi a n úsáideann 

Tithe an Oireachtais an teanga – go hinmheánach do phobal na Parlaiminte agus do chuairteoirí chomh 

maith. Tá Straitéis um Theanga Chomharthaíochta na hÉireann (TCÉ) ag Tithe an Oireachtais agus bhí sé 

ar cheann de na chéad eagrais státseirbhíse chun Ateangairí Teanga Comharthaíochta lánaimseartha a 

earcú. Sular tháinig na srianta a bhaineann le COVID 19 isteach, bhíodh turais ar fáil i TCÉ agus tá 

ateangaireacht TCÉ ar fáil ar Theilifís an Oireachtais, chomh maith le leathanach TCÉ ar shuíomh gréasáin 

an Oireachtais.30 Molann an Fóram go gcinnteodh Tithe an Oireachtais go n úsáideann an cháipéisíocht 

ar fad, lena n áirítear faisnéis ar shuíomh gréasáin an Oireachtais, teanga chuimsitheach inrochtana.

30 Teanga Chomharthaíochta na hÉireann san Oireachtas – Tithe an Oireachtais.

https://www.oireachtas.ie/ga/how-parliament-is-run/houses-of-the-oireachtas-service/equality-diversity-and-inclusion/irish-sign-language-in-the-oireachtas/

MOLADH UIMH. 29 SEIRBHÍS THITHE 
AN OIREACHTAIS

12 MHÍ

Seirbhís Thithe an Oireachtais le teanga neamh-idirdhealaitheach agus teanga inscne-chuimsitheach 
a úsáid ina cuid cáipéisíochta.

MOLADH UIMH. 30 SEIRBHÍS THITHE 
AN OIREACHTAIS

12 MHÍ

Seirbhís Thithe an Oireachtais le cloí le caighdeáin maidir le Béarla simplí agus Gaeilge shimplí ina 
cuid cáipéisíochta.

Foireann Uirlisí Íogair ó Thaobh Inscne, de chuid an Aontais 
Idirpharlaimintigh (IPU)

Iarradh ar an bhFóram cuimhneamh ar iniúchadh a dhéanamh ar Thithe an Oireachtais ag baint 

úsáid as Foireann Uirlisí Íogair ó Thaobh Inscne an Aontais Idirpharlaimintigh. D’fhorbair an tAontas 

Idirpharlaiminteach an fhoireann uirlisí bunaithe ar thaighde ar na dea chleachtais idirnáisiúnta a bhí ag 

parlaimintí íogaire ó thaobh inscne chun cabhrú le parlaimintí measúnú a dhéanamh ar a íogaire atá siad 

ó thaobh inscne, measúnú a dhéanamh ar na cleachtais agus beartais reatha, réimsí a d’fhéadfaí a leasú 

a aithint, pleanáil le haghaidh athrú agus córais a chur ar bun chun faireachán a dhéanamh ar an dul 

chun cinn.31 Bhuail an Fóram leis an bhfoireann ó Fhoireann Inscne an Aontais Idirpharlaimintigh chun 

tuilleadh eolais a fháil faoin bpróiseas, an taithí a bhí ag parlaimintí eile agus an tacaíocht a thugann 

an tAontas Idirpharlaiminteach do pharlaimintí leis an bhfoireann uirlisí féinmheasúnaithe.

Cé nárbh fhéidir an féinmheasúnú a dhéanamh in achar ama obair an Fhóraim, is léir don Fhóram 

go mbeadh an féinmheasúnú ina uirlis luachmhar chun íogaireacht Thithe an Oireachtais i dtaobh 

inscne/éagsúlachta a thomhas agus chun plean gníomhartha a fhorbairt. Teastaíonn ceannaireacht le go 

n-éireodh le féinmheasúnú agus ceannach isteach maidir leis an bpróiseas ag Comhaltaí den Oireachtas 

agus oifigigh shinsearacha. Thógfadh an féinmheasúnú ar obair an Fhóraim.

MOLADH UIMH. 31 COIMISIÚN THITHE 
AN OIREACHTAIS

12 MHÍ

Faoi mhí na Nollag 2022, tabhairt faoi Mheasúnú ar Íogaireacht ó thaobh Inscne de chuid an Aontais 
Idirpharlaimintigh agus, sna sála air sin, plean gníomhaíochta dhá bhliain a bheith ann lena n-áirítear 
spriocanna agus gealltanais tuairiscithe.

31 Gender-sensitive parliaments | An tAontas Idirpharlaiminteach (ipu.org).

https://www.ipu.org/our-impact/gender-equality/gender-sensitive-parliaments

Sprioc 2: A chinntiú go dtugtar tacaíocht agus 
acmhainní do Thithe an Oireachtais chun deacrachtaí 
inscne agus comhionannais a chur san áireamh nuair 
a bhíonn reachtaíocht á rith

Tá reachtaíocht a rith ar cheann de na príomhfheidhmeanna a bhíonn ag an bparlaimint. Tá sé 

ríthábhachtach go mbeadh saincheisteanna maidir le hinscne agus comhionannas ag croílár an phróisis 

reachtaíochta chun a chinntiú go mbunaítear agus go gcothaítear cearta agus deiseanna comhionanna 

chun rochtain a fháil ar sheirbhísí agus acmhainní. Is féidir le rochtain ar shonraí agus anailís chuí, chomh 

maith le rannpháirteachas le réimse leathan saineolais, eolas a chur ar fáil do Chomhaltaí agus iad ag 

cuimhneamh ar thograí reachtaíochta agus roghanna beartais. Tá grinnscrúdú réamh reachtaíochta agus 

grinnscrúdú Billí Comhaltaí Príobháideacha ag Coistí Oireachtais ag an gCéim Réamhchoiste i ndiaidh 

na deiseanna do Chomhaltaí chun tionchar a imirt ar reachtaíocht a leathnú le blianta beaga anuas.32

Is léir don Fhóram go bhfeabhsófaí an bealach a smaoiníonn Comhaltaí ar an dréachtireachtaíocht 

dá bhfoilseodh an Rialtas Measúnacht Tionchar Inscne agus Comhionannais gach bliain do gach togra 

reachtaíochta. Tá próisis éagsúla ann chun a chinntiú go ndéantar machnamh ar cheisteanna inscne agus 

comhionannais i bhforbairt reachtaíocht an Rialtais sula mbainfidh sí an tOireachtas amach (e.g. Anailís 

Tionchair Rialála agus Meamraim don Rialtas).33 Ní foilsítear an fhaisnéis a bhailítear le linn na bpróiseas 

go rialta, áfach.

MOLADH UIMH. 32 AN RIALTAS 12 MHÍ

Faoi mhí Eanáir 2022, an Rialtas le Measúnachtaí Tionchair Comhionannais Inscne a fhoilsiú in éineacht 
leis an dréacht-reachtaíocht.

Rinne an Fóram machnamh ar na hacmhainní agus an tacaíocht atá ar fáil do Chomhaltaí faoi láthair. 

Tá foinsí nua sonraí ann chun eolas a chur ar fáil maidir le ceisteanna inscne agus comhionannais agus 

reachtaíocht á rith, amhail aschuir ó thionscnaimh athchóirithe buiséid amhail Buiséadú Feidhmíochta 

agus Buiséadú Comhionannais, chomh maith leis an gCreat Folláine. Cuireann Seirbhís Thithe an 

Oireachtais seirbhísí taighde agus anailíse ar fáil chun tacú le hobair reachtaíochta na gComhaltaí, go 

háirithe an tSeirbhís Leabharlainne agus Taighde, an Oifig Buiséid Pharlaiminteach agus Rúnaíocht na 

gCoistí. Cé go bhfuarthas go raibh caighdeán na hanailíse ard agus úsáideach do Chomhaltaí agus iad 

i mbun machnaimh, níl aon bheartas ainmnithe maidir le daoine le saineolas ar cheisteanna inscne agus 

comhionannais a fhostú nó an saineolas sin a chur ar fáil. Chuir roinnt páirtithe leasmhara béim ar an 

luach agus an tairbhe a bhaineann leis an saineolas sin a chur ar fail, agus aontaíonn an Fóram leis sin.

Creideann an Fóram gur cheart go mbeadh soláthar acmhainní agus forbairt ar shaineolas inmheánach 

ina thosaíocht do Sheirbhís Thithe an Oireachtais maidir le reachtaíocht a fheabhsú ó thaobh inscne agus 

comhionannais. Beidh sé riachtanach sa ghearrthéarma rochtain a fháil ar thacaíocht sheachtrach dó sin, 

agus é mar aidhm an acmhainn inmheánach a fhorbairt laistigh d’aonaid chuí Sheirbhís Thithe an 

Oireachtais chun tacú le Comhaltaí sa mheántéarma.

32 Seirbhís Leabharlainne agus Taighde an Oireachtais (2018) Spotlight Post-enactment scrutiny by parliament, Seirbhís Leabharlainne agus Taighde 
an Oireachtais (2014) Spotlight Pre-legislative scrutiny by parliament. 

33 Cabinet Handbook.

https://data.oireachtas.ie/ie/oireachtas/libraryResearch/2018/2018-01-08_spotlight-post-enactment-scrutiny-in-parliament_en.pdf
https://data.oireachtas.ie/ie/oireachtas/libraryResearch/2014/2014-12-18_spotlight-pre-legislative-scrutiny-by-parliament_en.pdf
https://assets.gov.ie/6813/2a580791a7b24decb97a550539a0faff.pdf

MOLADH UIMH. 33 SEIRBHÍS THITHE 
AN OIREACHTAIS

12 MHÍ

Seirbhís Thithe an Oireachtais le foráil a dhéanamh le haghaidh rochtain ar shaineolas seachtrach 
ar chúrsaí inscne, comhionannais agus éagsúlachta do Chomhaltaí agus iad ag breithniú dréacht-
reachtaíochta.

MOLADH UIMH. 34 SEIRBHÍS THITHE 
AN OIREACHTAIS

3 BLIANA

Seirbhís Thithe an Oireachtais le saineolas inmheánach a fhorbairt ar chúrsaí inscne, comhionannais 
agus éagsúlachta sa bheartas poiblí.

Is féidir le rannpháirteachas le saineolaithe, grúpaí sainleasa, acadóirí agus taighdeoirí, chomh maith 

leo siúd ar thug a gcuid taithí saoil léargas ar dhúshláin i mbeartais phoiblí, na cuir chuige chun aghaidh 

a thabhairt ar na dúshláin sin a fheabhsú. Cé go gcuireann Coistí Oireachtais fáilte roimh aiseolas agus 

ionchur tairbheach, ní bhíonn go leor daoine ná eagraíochtaí compordach a bheith rannpháirteach sna 

próisis mura dtugtar cuireadh dóibh páirt a ghlacadh. D’fhéadfadh sé a bheith thar a bheith fiúntach 

iarracht a dhéanamh grúpaí a aithint go réamhghníomhach, go háirithe eagraíochtaí a dhéanann 

ionadaíocht do ghrúpaí mionlaigh, chun aighneachtaí agus smaointe a mhéadú. Cuireadh an Fóram ar 

an eolas go mbíonn an fhoireann in Eagraíochtaí Neamhrialtasacha ag obair go páirtaimseartha agus gur 

spriocdháta réasúnta le haghaidh aighneachtaí do chomhairliúcháin phoiblí é trí seachtaine nó níos faide.

Creideann an Fóram go bhfuil sé tábhachtach go mbeadh Coistí Oireachtais rannpháirteach le finnéithe 

éagsúla chun tacú lena gcuid oibre agus mar gheall air sin, molann an Fóram go ndéanfadh Tithe an 

Oireachtais tuairisciú bliantúil ar éagsúlacht liostaí na bhfinnéithe, ag tosú le miondealú ar na finnéithe 

ó thaobh inscne.

MOLADH UIMH. 35 COISTÍ/COIMISIÚN THITHE 
AN OIREACHTAIS

12 MHÍ

Coistí Thithe an Oireachtais le héagsúlacht na ngrúpaí a chuirtear san áireamh i gcomhairliúcháin 
phoiblí ar a gcuid oibre a mhéadú, agus le tuairisciú a dhéanamh ar bhonn bliantúil ar éagsúlacht 
na liostaí finnéithe.

B’éigean do Thithe an Oireachtais agus parlaimintí eile a gcuid cleachtas seanbhunaithe a athrú mar 

gheall ar phaindéim COVID 19. Athrú amháin ná gur chuir na Coistí fáilte roimh fhinnéithe fianaise a 

thabhairt ó chian. Tá sé tábhachtach go dtabharfaí faoi deara nach mbaineann pribhléid pharlaiminteach 

ach le finnéithe a thagann chuig coimpléasc na parlaiminte go fisiceach. Níorbh fhadhb é sin do neart 

finnéithe, áfach. Is léir go n éascaíonn rannpháirtíocht chianda rannpháirteachas le réimse níos leithne 

saineolaithe agus páirtithe leasmhara agus is cleachtas é atá níos báúla don teaghlach, rud a d’éascódh 

rannpháirtíocht níos mó ban.

MOLADH UIMH. 36 COISTÍ 12 MHÍ

Ba cheart do choistí Thithe an Oireachtais leanúint den rannpháirtíocht chianda le finnéithe, nuair 
is cuí, agus a chinntiú go mbíonn tacaíocht stóinsithe TF i bhfeidhm d’fhonn rannpháirtíocht iomlán 
a éascú.

Is féidir le cur chuige córasach i leith aghaidh a thabhairt ar dhúshláin beartais a bheith ríthábhachtach 

chun saincheisteanna agus tionchair fhéideartha a nochtadh. Is féidir leis a bheith úsáideach sraith 

réamhshannta ‘lionsaí’ a úsáid chun amharc ar thograí chun tionchair a aithint. Cé go bhfuil súil ag an 

bhFóram go gcuimhneoidh an Rialtas ar mheasúnachtaí tionchair ar inscne agus comhionannas a fhoilsiú 

do dhréacht reachtaíocht, d’fhéadfadh Coistí tuilleadh béime a chur air sin agus machnamh á dhéanamh 

acusan maidir le tionchair inscne agus comhionannais na dtograí don reachtaíocht le linn ghrinnscrúdú 

réamh reachtaíochta Billí Rialtais. Déanann grinnscrúdú roimh Chéim an Choiste ar Bhillí Comhaltaí 

Príobháideacha scrúdú ar thograí “de réir beartais, ó thaobh an dlí agus an airgeadais de”.34 Agus 

machnamh á dhéanamh ar ghnéithe beartais de Bhillí Comhaltaí Príobháideacha, ba cheart aird a 

thabhairt ar an tionchar inscne agus comhionannais.

MOLADH UIMH. 37 COISTÍ 12 MHÍ

Ba cheart do Choistí Thithe an Oireachtais aird a bheith acu ar an tionchar féideartha éagsúlachta 
a bheadh ag dréacht-Bhillí Rialtais le linn an bhreithnithe Réamh-reachtaíochta ar Bhillí agus ar Bhillí 
Comhaltaí Príobháideacha le linn grinnscrúdú roimh Chéim an Choiste.

34 Buan-Orduithe na Dála, Uimh. 178.

https://oireachtas.cloud.gov.ie/apps/eDocs/S/HOS106/Files/HOS106-012-2021/On%20demand/Forum%20on%20FFIP/Report/Final%20Report/STAN07$1XL%20(oireachtas.ie)

Sprioc 3: Éagsúlacht phobal na parlaiminte a fheabhsú 
chun léiriú níos fearr a thabhairt ar shochaí na hÉireann

Tá roinnt cúinsí a chinneann éagsúlacht i bpobal na parlaiminte. Toghtar na Comhaltaí i dtús báire agus 

cé go bhfuil cuótaí inscne sa chóras toghcháin agus go bhfuil roinnt dreasachtaí airgeadais ann chun 

rannpháirtíocht na mban agus daoine óga a chur chun cinn35, níl aon bheart eile (cuótaí, suíocháin in 

áirithe, etc.) ann chun aghaidh a thabhairt ar mharcóirí éagsúlachta eile. Ar an dara dul síos, fostaítear 

foireann na státseirbhíse de réir chreat reachtaíochta na státseirbhíse ina n-áirítear beartais a chuireann 

cearta agus cuimsiú grúpaí chun cinn faoi na naoi bhforas comhionannais.36 Ar an tríú dul síos, is iad 

na Comhaltaí agus na páirtithe polaitíochta a fhostaíonn foireann pholaitiúil go díreach faoin Scéim 

um Chúnamh Rúnaíochta.37

Labhair go leor de na daoine a bhí páirteach san Fhóram faoin tábhacht a bhaineann le héagsúlacht 

Thithe an Oireachtais maidir lena n-ionadaíocht ionas go mbeidh daoine ag a bhfuil réimse leathan 

eispéireas agus dearcthaí ag imirt tionchar ar na cinntí a dhéantar in Éireann. Rinne Tionól na Saoránach 

an pointe an-soiléir ina ‘Litir Oscailte chuig an Oireachtas’: “Tá athrú uaillmhianach agus ní athrú de réir a 

chéile ag teastáil ionas go ndéanfaidh institiúidí polaitiúla, gnó, spóirt, agus cultúir ionadaíocht níos fearr 

ar shochaí na hÉireann maidir le cothromaíocht inscne agus leis an ionadaíocht a dhéantar ar mhionlaigh. 

Beidh an t-athrú rómhall gan gníomh dearfach chun líon na mban san oifig ionadaíoch ag an oifig 

náisiúnta agus ag leibhéal áitiúil a mhéadú, agus táimid ag iarraidh go dtarlódh an t-athrú anois.”.

Tá sé mar aidhm ag an bhFóram cur lena rath maidir leis na cuótaí inscne agus mhol sé gníomh dearfach 

a ghlacadh chun éagsúlacht na n-iarrthóirí a fheabhsú i dtoghcháin agus é mar chuspóir aige comhaltas 

Thithe an Oireachtais a dhéanamh níos éagsúla. Moltar chomh maith leis sin gur cheart sonraí a bhailiú, 

dá dtoil féin, maidir le haois, inscne, míchumas agus stádas mionlaigh na n-iarrthóirí agus na gComhaltaí 

a thoghtar chun faireachán a dhéanamh ar an dul chun cinn a dhéanamh sa réimse seo.

Rinne go leor de na páirtithe leasmhara a bhí páirteach san Fhóram an-mhachnamh ar thacaíochtaí 

praiticiúla eile a d’fhéadfaí a chur i bhfeidhm chun tacú le hiarrthóirí ó ghrúpaí atá faoi ghannionadaíocht sa 

pharlaimint chun seasamh i dtoghchán. Roinnfidh an Fóram na smaointe i litir chuig an Roinn chuí Rialtais 

agus na daoine atá ag obair chun Coimisiún Toghcháin a bhunú d’Éirinn. Tá cóip den litir sin in aguisíní na 

tuarascála seo.

Tá sé d’aidhm ag na moltaí eile faoin Sprioc seo tacú le héagsúlacht phobal na parlaiminte agus é a 

leathnú trí chláir earcaíochta agus intéirneachta chomh maith le cultúr eagraíochta a chur chun cinn ina 

dtacaítear le héagsúlacht agus ina ndéantar í a cheiliúradh. Tá sé tábhachtach don Fhóram go bhfuil na 

daoine atá ina gcónaí in Éirinn in ann breathnú ar obair na parlaiminte amhail agus a d’fhéadfaidís féin a 

bheith ag obair ann, mar Chomhalta tofa, mar dhuine den fhoireann pholaitiúil nó mar dhuine d’fhoireann 

na státseirbhíse. Tá tuairisciú bliantúil ar éagsúlacht phobal na parlaiminte riachtanach chun faireachán a 

dhéanamh ar athruithe le himeacht ama. Rinne an Fóram moltaí faoi leith chun cothromaíocht inscne 

a chinntiú maidir le Coistí an Oireachtais.

35 Airgeadas faoin Acht Toghcháin, 1997, arna leasú.

36 Cuireann beartais fostaíochta na Státseirbhíse cearta agus cuimsiú grúpaí chun cinn faoi na naoi bhforas comhionannais, níl aon cheanglas 
saoránachta faoi leith maidir leis na bhfoireann parlaiminte. Tá spriocanna faoi leith ag straitéisí éagsúla; mar shampla, méadú ó 3% go dtí 6% 
de dhaoine faoi mhíchumas sa lucht saothair (an straitéis chuimsitheach fostaíochta do dhaoine faoi mhíchumas) agus 1% den lucht saothair ina 
mionlach eitneach (an Straitéis um Inimircigh a Chomhtháthú, an Straitéis Náisiúnta maidir le Cuimsiú an Lucht Siúil agus na Romach 2017–2021).

37 Tithe an Oireachtais An Scéim um Chúnamh Rúnaíochta.

https://www.oireachtas.ie/ga/members/salaries-and-allowances/scheme-for-secretarial-assistance/

Comhaltaí tofa agus éagsúlacht

Is córas éifeachtach é cuótaí inscne reachtacha a úsáid maidir le héagsúlacht na n-iarrthóirí a chur 

chun cinn i dtoghcháin. Tá tuiscint mhaith ar chuótaí inscne agus bíonn siad an-éifeachtach in Éirinn.38 

Méadófar an tairseach ar an gcuóta inscne i gcomhair páirtithe polaitíochta a bhfuil iarrthóirí acu 

san Olltoghchán go dtí gurb é 40% an íosmhéid do gach inscne ó 2023 ar aghaidh. Tugann an Fóram 

tacaíocht do mholadh Thionól na Saoránach go gcuirfí an méadú suas go dtí 40% i bhfeidhm in 2022.39 

Tá sé tábhachtach go ndéantar athbhreithniú leanúnach ar chóras an chuóta inscne reachtaigh, agus 

is dóigh gurb é an Coimisiún Toghcháin nua an comhlacht is feiliúnaí chun scrúdú a dhéanamh ar 

roghnóireacht agus ar eispéiris na n-iarrthóirí mná. Aithníonn an Fóram tábhacht na polaitíochta áitiúla 

mar bhealach d’iarrthóirí chuig na toghcháin náisiúnta. Chomh maith leis sin tacaíonn an Fóram le 

leathnú an chuóta inscne reachtaigh go dtí toghcháin áitiúla ach níor mhol sé aon rud maidir leis an 

gcás céanna ó tharla go mbaineann sainchúram an Fhóraim le Tithe an Oireachtais. Mar sin féin, mhol 

an Fóram go leagfadh páirtithe polaitíochta spriocanna sonracha síos le haghaidh ban atá mar chuid 

de mhionlach eitneach taobh istigh de chuótaí inscne na bpáirtithe polaitíochta agus go ndéanfadh 

an Coimisiún Toghcháin faireachán air sin.

MOLADH UIMH. 38 PÁIRTITHE POLAITÍOCHTA AN CHÉAD OLLTOGHCHÁN 
EILE

Tá páirtithe polaitíochta le spriocanna a shocrú i dtaca le hionadaíocht ó mhionlaigh eitneacha laistigh 
de chuótaí inscne na bpáirtithe polaitíochta.

Chuir roinnt tíortha cuótaí i bhfeidhm agus chuir suíocháin in airithe do ghrúpaí mionlach chun ionadaíocht 

ar mhionlaigh eitneacha i reachtais a chinntiú.40 Tacaíonn tuarascálacha a foilsíodh le déanaí leis an gcur 

chuige sin, mar shampla, an Tuarascáil ó Choiste Comhairliúcháin Phoiblí an tSeanaid – An Lucht Siúil i 

dTreo Éire Níos Cothroime Tar Éis Aitheantas a Fháil (Eanáir 2020).41 In 2020, cheap an Taoiseach Micheál 

Martin an Seanadóir Eileen Flynn chuig an Seanad. Molann an Fóram go leanfaí leis an gcleachtadh sin 

agus trí 11 ainmní an Taoisigh, ionadaithe ó phobail mionlaigh eitnigh a cheapadh chuig an Seanad.

MOLADH UIMH. 39 AN TAOISEACH AN 27Ú SEANAD

Trí 11 ainmní an Taoisigh, tá ionadaithe ó phobail mionlaigh eitnigh le ceapadh chuig an Seanad.

38 Is beag nár tháinig méadú faoi dhó ar líon na n-iarrthóirí mná idir 2011 agus 2016 nuair a cuireadh an cuóta inscne i bhfeidhm den chéad uair, 
ach ní raibh méadú suntasach ar líon na mná a toghadh i dtoghchán 2020. Tugann taithí idirnáisiúnta le fios go dtógann sé tréimhse trí sheal 
toghcháin nó go n-imreoidh an tionchar iomlán ar na córais toghcháin dar le Fiona Buckley & Yvonne Galligan (2020) The 2020 general election: 
a gender analysis, Irish Political Studies, 35:4, 602-614, DOI: 10.1080/07907184.2020.1762283.

39 report-of-the-citizens-assembly-on-gender-equality.pdf (citizensassembly.ie).

40 Bird K. Ethnic quotas and ethnic representation worldwide. International Political Science Review. 2014;35(1):12-26.

41 An Tuarascáil ó Choiste Comhairliúcháin Phoiblí an tSeanaid – An Lucht Siúil i dTreo Éire Níos Cothroime Tar Éis Aitheantas a Fháil (Eanáir 2020).

http://citizensassembly.ie/en/about-the-citizens-assembly/report-of-the-citizens-assembly-on-gender-equality.pdf
https://data.oireachtas.ie/ie/oireachtas/committee/dail/32/seanad_public_consultation_committee/reports/2020/2020-01-23_report-on-travellers-towards-a-more-equitable-ireland-post-recognition_en.pdf

Chun a chinntiú gur léiriú níos fearr é Tithe an Oireachtais ar shochaí na hÉireann, molann an Fóram 

go gcuirfeadh páirtithe polaitíochta spriocanna roimh ionadaíocht mionlach eitneach agus go ndéanfadh 

an Coimisiún Toghcháin faireachán air sin. Mura bhfuil aon dul chun cinn déanta i ndiaidh an chéad seala 

toghcháin eile, moltar tionscnamh reachtach a chur i bhfeidhm. Tá sé tábhachtach go bhforbraítear aon 

reachtaíocht maidir le spriocanna na mionlach eitneach i gcomhairle le haon ghrúpa a bhfuil tionchar aici 

orthu agus go gceaptar í ar bhealach nach bhfágfaidh sí grúpaí ar lár agus í curtha i gcrích.

MOLADH UIMH. 40 PÁIRTITHE POLAITÍOCHTA/AN 
COIMISIÚN TOGHCHÁIN/AN 
ROINN TITHÍOCHTA, RIALTAIS 
ÁITIÚIL AGUS OIDHREACHTA

3 BLIANA

Tá páirtithe polaitíochta le spriocanna a shocrú i dtaca le hionadaíocht ó mhionlaigh eitneacha. 
Sa chás nach mbeidh aon dul chun cinn déanta i ndiaidh an chéad togh-thimthrialla eile, ní mór 
reachtaíocht a fhorbairt, i gcomhairle leis na grúpaí bainteacha, agus í a cheapadh ar bhealach, 
ó thaobh a deartha deiridh de, nach n-eisiann aon ghrúpa.

Faoi láthair, nílimid in ann cur síos a dhéanamh ar éagsúlacht Chomhaltaí Thithe an Oireachtais ach 

i dtéarmaí inscne agus aoise, agus maidir le cúlra gairmiúil go pointe áirithe, agus tá sé sin bunaithe ar 

chumhdach na meán agus ar fhoilseacháin ar nós na sraithe How Ireland Voted.42 Níl aon sonraí ar fáil 

faoi pholaiteoirí Éireannacha maidir le cúlra eitneach, gnéaschlaonadh, stádas tuismitheora nó míchumas 

sa Dáil ná sa Seanad. Ní bhailíonn ná ní fhoilsíonn Tithe an Oireachtais sonraí ar éagsúlacht Chomhaltaí 

Thithe an Oireachtais. Molann an Fóram gur cheart go mbaileodh an Coimisiún Toghcháin sonraí faoi 

inscne, aois agus stádas mionlaigh na n-iarrthóirí agus na gComhaltaí tofa agus gur cheart an t-eolas 

céanna a thuairisciú leis na torthaí toghcháin. Chuirfeadh bailiúchán na sonraí sin ar chumas duine 

cuntas a choinneáil ar na hathruithe maidir le héagsúlacht le himeacht ama agus mar sin, chuirfeadh 

sé aon tionscnamh reachtach sa réimse sin ar an eolas faoi. Tá sonraí ar chéatadán na suíochán atá ag 

mná agus ag mionlaigh ina dtreoir ar chinnteoireacht luathfhreagrach, cuimsitheach, rannpháirtíochta 

agus ionadaíoch faoi sprioc 16 de Spriocanna Forbartha Inbhuanaithe na Náisiún Aontaithe.43 Bailíonn 

an tAontas Idirpharlaiminteach sonraí faoi inscne agus faoi aois na ndaoine atá sa Pharlaimint agus 

tuairiscíonn sé ar threochtaí domhanda.44 Chuirfeadh bailiú na sonraí faoi Chomhaltaí an Oireachtais 

eolas ar fáil faoin gcás náisiúnta agus chuirfeadh sé le tomhais dhomhanda agus réigiúnacha ar 

éagsúlacht i measc chomhaltaí na parlaiminte.

MOLADH UIMH. 41 AN COIMISIÚN TOGHCHÁIN/
AN ROINN TITHÍOCHTA, 
RIALTAIS ÁITIÚIL AGUS 
OIDHREACHTA

3 BLIANA

Sa chéad toghchán eile, sonraí le bailiú maidir le haois, le hinscne, agus le stádas mionlaigh atá ag 
iarrthóirí agus ag na Comhaltaí a thoghfar chun na Dála agus chun an tSeanaid, ar bhonn deonach, 
agus iad a fhoilsiú in éineacht le torthaí oifigiúla an toghcháin.

42 Tá sé sin bunaithe go príomha ar fhoilseacháin ar nós na sraithe How Ireland Voted nó nuachtáin. 

43 SDG Indicators – SDG Indicators (un.org).

44  Data on youth participation | An tAontas Idirpharlaiminteach (ipu.org), Gender equality (ipu.org).

https://unstats.un.org/sdgs/metadata/?Text=&Goal=16&Target=
https://www.ipu.org/our-impact/youth-empowerment/data-youth-participation
https://www.ipu.org/our-impact/gender-equality

Tugann an Fóram faoi deara nach bhfuil bean ar bith ar chuid de na Coistí Oireachtais reatha agus 

tugann sé moltaí ar bhealaí a bhféadfaí dul i ngleic leis sin tar éis an chéad toghcháin eile.45 Tá na Coistí 

Oireachtais ina gcuid riachtanach d’obair pharlaiminte: tugann siad an rialtas chun cuntais, scrúdaíonn 

siad dréacht-reachtaíocht, forbraíonn siad moltaí beartais, agus is minic a chuireann siad an fócas is 

mionsonraithe ar thionscnaimh agus ar thograí. Tá sé riachtanach go ndéantar machnamh cuimsitheach 

ar dhearcthaí inscne i gCoistí. Molann roghnóireacht Choistí na Dála agus an tSeanaid comhaltas na 

gCoistí ar fad agus a dTithe faoi seach, bunaithe ar ainmniúcháin ó pháirtithe polaitíochta agus grúpaí. 

Is iad na páirtithe polaitíochta a ainmníonn Cathaoirligh an Choiste freisin – úsáidtear córas D’Hondt chun 

na cathaoireacha a dháileadh chun ionadaíocht gach páirtí sa Dáil a léiriú. 46 Mhol an Fóram spriocanna 

sonracha a leagan síos do Chomhaltaí mná ionas go bhfaighidh siad cathaoir agus go mbeidh siad mar 

Chomhaltaí ar Choistí Oireachtais. Is spriocanna uaillmhianacha iad do pháirtithe polaitíochta i bhfianaise 

líon na mban atá sa Dáil agus sa Seanad faoi láthair. Dá réir sin, molann an Fóram gur cheart go gcuirfí 

Cúntóir Parlaiminte breise ar fáil do na Comhaltaí mná ar Cathaoirligh iad go dtí gur mná iad 40% de 

Chomhaltaí na Dála agus an tSeanaid. Is éard is cúis leis seo, nach mór dul i ngleic le freagrachtaí breise 

an Choiste a bhíonn ag Comhaltaí mná ar Cathaoirligh iad.

MOLADH UIMH. 42 PÁIRTITHE AGUS GRÚPAÍ 
POLAITÍOCHTA

3 BLIANA

Ní mór go mbeadh bean amháin ar a laghad ó gach Teach ar gach Coiste sna coistí a bhunaíonn an 
34ú Dáil agus an 27ú Seanad. Tar éis an chéad toghcháin eile, 50% de na Cathaoirligh Coiste le bheith 
ina bhfir agus 50% le bheith ina mná agus cothromaíocht inscne 40% le bheith ann ar gach Coiste. 
Tá tacaíocht bhreise Cúntóra Parlaiminte le cur ar fáil do na Cathaoirligh mná go dtí gur mná iad 40% 
de na Comhaltaí a toghfar.

Foireann agus éagsúlacht

Creideann an Fóram go bhfuil tuairisciú bliantúil ar éagsúlacht phobal na parlaiminte riachtanach 

chun forléargas a fháil ar an bpobal reatha agus chun faireachán a dhéanamh ar athruithe le himeacht 

ama. Molann Dualgas na hEarnála Poiblí go ndéanfadh Ranna Rialtais agus na heagraíochtaí 

cuí machnamh ar shonraí éagsúlachta a bhailiú. Moltar go dtabharfaí faoi sin i gcomhar leis na 

príomhstraitéisí cuimsithe náisiúnta a chlúdaíonn cúig cinn de na naoi bhforas comhionannais: 

Inscne, Míchumas, an Lucht Siúil agus Romaigh, Imeascadh Imirceach agus Daoine Leispiacha, 

Aeracha, Déghnéasacha, Trasinscneacha agus Idirghnéasacha.47 Molann an Fóram go ndéanfadh 

Tithe an Oireachtais na sonraí sin a bhailiú agus a fhoilsiú go bliantúil, trí Thuarascáil Bhliantúil Thithe 

an Oireachtais, ag aithint go bhféadfadh bearnaí a bheith ann ó tharla go gcaithfear sonraí na ndaoine 

ábhartha a bailiú dá ndeoin féin.

45 Coiste Ghnó na Dála, an Comhchoiste um Achainíocha ón bPobal agus an Coiste um Iompar agus Cumarsáid agus Roghchoiste na Dála maidir 
le Talmhaíocht – féach ar na hAguisíní.

46 Maidir le coistí – Tithe an Oireachtais.

47 Straitéis Náisiúnta na mBan agus na gCailíní 2017–2021, an Straitéis Náisiúnta um Chuimsiú Daoine LADTI+ 2019–2021, an Straitéis Náisiúnta 
Míchumais 2017–2021, Straitéis Náisiúnta um Chuimsiú an Lucht Siúil agus na Romach 2017–2021, an Straitéis um Imeascadh Imirceach – 
Treoirphlean don Todhchaí.

https://www.oireachtas.ie/ga/committees/about-committees/

MOLADH UIMH. 43 SEIRBHÍS THITHE 
AN OIREACHTAIS

12 MHÍ

Tuairisciú éagsúlachta bliantúil lena chur san áireamh i Straitéis Comhionannais, Éagsúlachta agus 
Cuimsithe Thithe an Oireachtais i gcomhréir le Straitéisí Cuimsithe Náisiúnta (Inscne, Míchumas, an 
Lucht Siúil & Romaigh, Imeascadh Imirceach agus LADTI) (Tuarascáil Bhliantúil Thithe an Oireachtais).

Dhírigh an Fóram freisin ar bhealaí ar féidir leis an méid seo a leanas feabhas a chur ar éagsúlacht 

phobal na parlaiminte: cleachtais earcaíochta, cláir thaithí oibre, chomh maith le cultúr eagraíochta 

atá cuimsitheach.

Cé go bhfuil reachtaíocht ann a threoraíonn cleachtais earcaíochta d’fhoireann na státseirbhíse, molann 

an Fóram athbhreithniú ar chleachtais reatha chun dul i ngleic le leatrom comhfhiosach nó neamh-

chomhfhiosach a d’fhéadfadh cur isteach ar earcaíocht lucht saothair níos éagsúla i dTithe an Oireachtais. 

Ba cheart na doiciméid uile agus an chaoi a bhfógraítear deiseanna fostaíochta a bheith san áireamh.

MOLADH UIMH. 44 SEIRBHÍS THITHE AN 
OIREACHTAIS, COMHALTAÍ 
AGUS PÁIRTITHE AGUS 
GRÚPAÍ POLAITÍOCHTA

12 MHÍ

Athbhreithniú a dhéanamh ar phróisis earcaíochta le haghaidh fhoireann na Státseirbhíse agus na 
foirne polaitiúla, chun aon leatrom comhfhiosach nó neamh-chomhfhiosach a íoslaghdú mar go 
bhféadfadh a leithéid cur isteach ar earcú lucht saothair a bheadh éagsúil agus ionadaíoch sna Tithe.

Meastar gur uirlis ríthábhachtach í oiliúint chuimsitheachta agus éagsúlachta éigeantach chun tacú leis 

an sprioc seo. Thacaigh go leor de na haighneachtaí agus de na cuir i láthair le soláthar oiliúna éigeantaí 

do Chomhaltaí agus don fhoireann.

MOLADH UIMH. 45 SEIRBHÍS THITHE 
AN OIREACHTAIS

12 MHÍ

Oiliúint chuimsitheach éigeantach chuimsitheachta agus éagsúlachta a fhorbairt agus a sholáthar 
do gach Comhalta agus don fhoireann ar fad.

Chuir go leor páirtithe leasmhara a d’oibrigh le grúpaí atá faoi ghannionadaíocht i bpobal na parlaiminte 

an Fóram ar an eolas faoi luach na gclár intéirneachta, agus rinne an Fóram machnamh ar na cláir a 

chuirtear ar fáil i bparlaimintí eile. Ó tharla go bhfuil Seirbhís Thithe an Oireachtais ag déanamh 

athbhreithniú ar intéirneachtaí agus ar phrintíseachtaí faoi láthair chomh maith leis na cláir fostaíochta 

tacaithe eile, tá sé tráthúil go molann an Fóram tuilleadh forbartha maidir le cláir dá leithéid chun cur le 

cláir reatha: Clár Foghlama Oibre an Oireachtais (OWL), Willing, Able, Mentoring (WAM) agus socrúcháin 

do scoláirí Idirbhliana.

Ba cheart go ndéanfadh an t-athbhreithniú machnamh sonrach ar intéirneacht agus cláir phrintíseachtaí 

íoctha a thagann le SOLAS/An Roinn Oideachais agus Scileanna do dhaoine a bhfuil teistiméireacht leibhéal 

5 agus níos airde acu ar an gCreat Náisiúnta Cáilíochtaí (CNC). Tá sé ríthábhachtach go dtugtar poiblíocht 

do na cláir seo go cuí chun a chinntiú gur féidir le grúpaí atá faoi ghannionadaíocht iarratas a dhéanamh 

chun cur isteach ar na cláir.

MOLADH UIMH. 46 SEIRBHÍS THITHE 
AN OIREACHTAIS

3 BLIANA

Tacair de chláir socrúcháin oibre a fhorbairt ina mbeidh béim ar rochtain chothrom thrédhearcach, 
ar chaighdeáin dea-chleachtais agus ar thorthaí maithe foghlama.

Cultúr eagraíochta agus éagsúlacht

Tá sé tábhachtach go gcothaíonn Tithe an Oireachtais cultúr cuimsithe eagraíochta ina rialacha foirmeálta 

agus ina noirm agus ina gcleachtais neamhfhoirmeálta.

Tá Seirbhís Thithe an Oireachtais ag forbairt Straitéis Comhionannais, Éagsúlachta agus Cuimsithe 

do Thithe an Oireachtais. Díreoidh an straitéis chéanna ar thacaíocht a thabhairt d’fhoireann Sheirbhís 

Thithe an Oireachtais ó ghrúpaí mionlaigh lena n-áirítear baill de phobail an Lucht Siúil agus na Romach, 

ag teacht le moltaí a rinneadh faoi Straitéis Náisiúnta um Chuimsiú Lucht Siúil agus na Romach 2017-

2021. Cuireann Straitéis Sláinte, Folláine agus Cuimsithe 2021-23 de chuid Sheirbhís Thithe an Oireachtais 

béim faoi leith ar thacaíocht a thabhairt do na baill foirne oibre atá faoi mhíchumas. Cuireann an Fóram 

fáilte roimh fhorbairt na straitéisí sin agus molann sé go ndéanfaí faireachán agus tuairisciú ar spriocanna 

chun tacaíocht a thabhairt don fhoireann oibre atá faoi mhíchumas agus ó phobail an Lucht Siúil agus na 

Romach chomh maith leis an bhfoireann sin a mhéadú.

MOLADH UIMH. 47 SEIRBHÍS THITHE 
AN OIREACHTAIS

3 BLIANA

Faireachán le déanamh ar an Straitéis Comhionannais, Éagsúlachta agus Cuimsithe agus ar Straitéis 
Sláinte, Folláine agus Cuimsithe 2021-23 de chuid an Oireachtais agus measúnú le déanamh ar a gcur 
i bhfeidhm chun dréachtú na straitéisí amach anseo a threorú.

Tá ról tábhachtach ag clubanna sóisialta agus spóirt agus ag líonraí tacaíochta i ngach áit oibre chun 

comhtháthú sóisialta na foirne a chothú agus a fhorbairt. Tá grúpa LADT+, cór agus grúpa reatha ag 

pobal na parlaiminte, chomh maith le líonraí níos foirmeálta d’fhoireann na státseirbhíse. Tacaíonn an 

Fóram le forbairt grúpaí dá leithéid, chomh maith le grúpaí breise a chomhordaítear de bhunú cultúir, 

cumais, inscne agus bróid i dteannta líonra atá báúil don teaghlach nó tuismitheoirí.

MOLADH UIMH. 48 COIMISIÚN THITHE 
AN OIREACHTAIS

12 MHÍ

Athbhreithniú le déanamh ar rialacha a bhaineann le hainmneacha a thabhairt ar na grúpaí deonacha, 
na cumainn agus na líonraí a bhunaíonn Comhaltaí agus baill foirne Thithe an Oireachtais. Próiseas le 
bunú ionas go bhféadfaidh na grúpaí sin iarratas a dhéanamh le go mbeidh baint fhoirmeálta acu le 
Tithe an Oireachtais trí fhaomhadh a lorg ó fhoras cuí agus gealltanas a tabhairt maidir le Cód Cleachtais.

https://www.justice.ie/en/JELR/National%20Traveller%20and%20Roma%20Inclusion%20Strategy,%202017-2021.pdf/Files/National%20Traveller%20and%20Roma%20Inclusion%20Strategy,%202017-2021.pdf
https://www.justice.ie/en/JELR/National%20Traveller%20and%20Roma%20Inclusion%20Strategy,%202017-2021.pdf/Files/National%20Traveller%20and%20Roma%20Inclusion%20Strategy,%202017-2021.pdf

Tá an Fóram den tuairim gur féidir le híomhánna agus le siombail i bhfoirgnimh pharlaiminte tionchar mór 

a bheith acu ar na daoine a oibríonn iontu agus ar na daoine a thugann cuairt orthu. Mar sin, ba cheart 

go mbeadh na híomhánna agus na siombailí i dTithe an Oireachtais, agus sna hábhair dhigiteacha agus 

ghréasáinbhunaithe, cuimsitheach chun léiriú níos fearr a thabhairt ar an éagsúlacht i sochaí na hÉireann. 

Rud a bhaineann leis sin ná an gá chun feistis náisiúnta a aithint mar éadaí cuí don pharlaimint agus na 

laethanta idirnáisiúnta gurb údair cheiliúrtha iad do ghrúpaí mionlaigh a aithint agus a cheiliúradh.

MOLADH UIMH. 49 COIMISIÚN THITHE 
AN OIREACHTAIS

12 MHÍ

Athbhreithniú le déanamh ar íomhánna agus ar shiombailí i gcoimpléasc na parlaiminte agus ar 
suíomh gréasáin an Oireachtais lena chinntiú go léiríonn siad spriocanna cuimsitheachta. Leanúint 
de na tionscnaimh ‘mná ar bhallaí’ agus iad a leathnú chun íomhánna de ghrúpaí eile atá faoi 
ghannionadaíocht a chur san áireamh.

MOLADH UIMH. 50 COIMISIÚN THITHE AN 
OIREACHTAIS

12 MHÍ

Aitheantas a bheith ann laistigh de ghnás feistis an Oireachtais d’fheistis náisiúnta mar aon le 
haitheantas do laethanta náisiúnta/idirnáisiúnta ceiliúrtha, rud a léireodh sochaí nua-aimseartha 
na hÉireann ar bhonn ní ba chothroime.

� Cur�i�bhfeidhm�mholtaí�an�Fhóraim

Chuir an Fóram a chuid moltaí i láthair don Cheann Comhairle Seán Ó Fearghaíl TD a chuirfidh i láthair 

iad do Choimisiún Thithe an Oireachtais. Thug an Fóram faoi deara an eagraíocht is mó atá freagrach as 

gach moladh agus thug sé amscála praiticiúil maidir le cur i bhfeidhm na moltaí. Iarrtar i moladh 

deireanach an Fhóraim ar an gCoimisiún faireachán a dhéanamh ar an dul chun cinn a bheidh déanta 

maidir le comhlíonadh na spriocanna atá leagtha amach ag an bhFóram trí athbhreithniú a dhéanamh ar 

chur i bhfeidhm mholtaí an Fhóraim gach sé mhí agus tuairisciú a dhéanamh ar an dul chun cinn a bheidh 

déanta ina Thuarascálacha Bliantúla sna ceithre bliana ina dhiaidh sin.

MOLADH UIMH. 51 COIMISIÚN THITHE 
AN OIREACHTAIS

12 MHÍ

Coimisiún Thithe an Oireachtais le hathbhreithniú a dhéanamh ar chur i bhfeidhm mholtaí an Fhóraim 
gach sé mhí agus le tuairisciú ar an dul chun cinn trína Thuarascálacha Bliantúla go ceann ceithre 
bliana.

Cur i bhfeidhm mholtaí an Fhóraim

Tábla Achomair de na Moltaí

Sa tábla seo tugtar achoimre ar 51 moladh an Fhóraim maidir leis na trí Sprioc agus na téamaí, 

agus sainaithnítear an comhlacht atá freagrach agus an t-amscála chun iad a chur i bhfeidhm.

SPRIOC A hAON FORFHEIDHMIÚ 
TAOBH ISTIGH DE:

Téama Moltaí An 
Comhlacht 
Freagrach

12  
mhí

3 
bliana

Uaireanta 
suí a bhíonn 
deireanach, fada 
agus dothuartha

1. Le héifeacht láithreach, Coistí an 
Oireachtais le cloí le sliotáin ama 
le haghaidh cruinnithe.

Coistí 

2. Faoi dheireadh 2021, an dá Theach 
chun tiomantas láidir a léiriú sna 
Buan-Orduithe i leith cleachtais/
suíonna a bheadh báúil don 
teaghlach. Promhadh inscne le 
déanamh ar Bhuan-Orduithe gach 
uair a leasaítear iad.

An Dáil agus 
an Seanad



3. Faoi mhí Eanáir 2022, Dáil Éireann 
le cloí le ham atráthaithe mar atá 
leagtha amach sna Buan-Orduithe. 
Sa chás ina gcuirfí gnó breise le 
sceideal na Dála, gnó eile lena chur 
ar athló go dtí lá suí eile.

An Dáil 

4. Faoi mhí Mheán Fómhair 2022, 
an Dáil, an Seanad agus a gcuid 
Coistí le féilire suíonna a fhoilsiú 
don bhliain, agus seachtainí sosa a 
bheith ag teacht le saoirí scoile ag 
an gCáisc, ag an tSamhain agus ag 
an Nollaig, mar a bheadh leagtha 
amach i gciorcláin na Roinne 
Oideachais.

An Dáil, an 
Seanad agus 
na Coistí



5. Faoi mhí Mheán Fómhair 2022, 
an Seanad le hamanna atráthaithe 
a bhunú do na laethanta suí sna 
Buan-Orduithe agus bloc vótála 
a thabhairt isteach a ghlacfaí 
tráthnóna ar lá suí.

An Seanad 

6. Faoi mhí Mheán Fómhair 2022, 
bloc vótála na Dála lena aistriú 
laistigh den sceideal seachtainiúil 
le go ndéanfaí é tráthnóna.

An Dáil 

Tábla Achomair de na Moltaí

� Tábla�Achomair�de�na�Moltaí

SPRIOC A hAON FORFHEIDHMIÚ 
TAOBH ISTIGH DE:

Téama Moltaí An 
Comhlacht 
Freagrach

12  
mhí

3 
bliana

7. Le linn an 33ú Dáil, measúnú a 
dhéanamh ar a indéanta a bheadh 
sé sceideal coicísiúil nó míosúil a 
thabhairt isteach don Dáil, don 
Seanad agus dá gcuid Coistí. Faoi 
láthair, déanann Coiste Gnó na 
Dála an sceideal a leagan amach 
ar bhonn seachtainiúil.

An Dáil, an 
Seanad agus 
na Coistí



8. Le linn an 33ú Dáil, córas iomchuí 
a bhunú d’fhonn amchláir Bhillí an 
Rialtais a bhainistiú.

Coimisiún 
Thithe an 
Oireachtais/
An Dáil/An 
Seanad/An 
Rialtas



9. Le linn an 33ú Dáil, breithniú a 
dhéanamh ar “phríomhchoiste” 
nua Dála a bhunú48 mar a bhféadfaí 
gnó áirithe neamh-vótála a 
láimhseáil, mar shampla, Ceisteanna 
Parlaiminte agus Saincheisteanna 
Tráthúla, nó gnó breise a chuirfí 
leis an sceideal.

Coimisiún 
Thithe an 
Oireachtais/
An Dáil



Dálaí oibre 
a mbaineann 
uaireanta suí atá 
deireanach, fada 
agus dothuartha 
leo

10. Seirbhís Thithe an Oireachtais le 
haghaidh a thabhairt ar na réimsí 
sin ina mbíonn ar bhaill foirne 
uaireanta atá iontach fada a oibriú. 
D’fhéadfadh sé go gcuimseodh sé 
sin baill foirne bhreise, uainchláir 
a úsáid, agus/nó róil poist a 
athdhearadh.

Seirbhís 
Thithe an 
Oireachtais



11. Faoi mhí an Mhárta 2022, Seirbhís 
Thithe an Oireachtais le socruithe 
solúbtha hibrideacha oibre a chur 
chun cinn agus a éascú do bhaill 
foirne státseirbhíse, nuair is cuí agus 
i gcomhréir le treoirlínte na Roinne 
Caiteachais Phoiblí agus 
Athchóirithe (RCPA).

Seirbhís 
Thithe an 
Oireachtais



48  Le “Príomhchoiste” nua Dála a bhunú, d’fhéadfadh sé gur ghá ath-earraíocht a bhaint as seomra Coiste a bheadh ann cheana, as an seomra 
Closamhairc nó as spás oiriúnach eile.

SPRIOC A hAON FORFHEIDHMIÚ 
TAOBH ISTIGH DE:

Téama Moltaí An 
Comhlacht 
Freagrach

12  
mhí

3 
bliana

12. Molann an Fóram go ndéanfaí 
athbhreithniú ar scálaí pá agus ar 
phróifílí róil na gCúntóirí Rúnaíochta 
agus go méadófaí an tuarastal 
tosaigh, i bhfianaise na gcomparáidí 
a d’fhéadfaí a dhéanamh le 
tuarastail agus le próifíl róil 
na gCúntóirí Parlaiminte.

Coimisiún 
Thithe an 
Oireachtais/
RCPA



13. Le héifeacht láithreach, Comhaltaí, 
páirtithe agus grúpaí polaitíochta le 
socruithe oiriúnacha solúbtha oibre 
agus socruithe oibre cianda a éascú 
dá gcuid ball foirne le dul i ngleic 
leis na huaireanta fada suí, go dtí go 
gcuirfear i bhfeidhm moltaí eile 
chun uaireanta fada a dhíothú.

Páirtithe/
Grúpaí 
Polaitíochta/
Comhaltaí



14. Seirbhís Thithe an Oireachtais le 
beartas ‘ceart dínasctha’ a fhorbairt 
agus a chur chun cinn lena n-iarrfaí 
ar Chomhaltaí agus ar bhaill foirne 
gan aon ríomhphoist ná aon 
scairteanna neamhphráinneacha a 
chur ar chomhghleacaithe ag 
amanna áirithe den lá nó ag an 
deireadh seachtaine (mar shampla, 
idir 7pm agus 8am ar laethanta na 
seachtaine).

Seirbhís 
Thithe an 
Oireachtais/
Comhaltaí/
Páirtithe 
Polaitíochta



Saoire 
Mháithreachais, 
Atharthachta 
agus Saoire Eile 
do Chomhaltaí 
an Oireachtais

15. Na Rialacháin um an Oireachtas 
(Oifigí Aireachta agus Parlaiminte) 
(Saoráidí Rúnaíochta), 2021 lena 
leasú d’fhonn saoráidí breise 
rúnaíochta a chur ar fáil ar feadh 
dhá sheachtain do Chomhaltaí a 
bheadh ar shaoire atharthachta. 
Tá foráil sna rialacháin reatha le 
haghaidh saoráidí breise rúnaíochta 
do Chomhaltaí a bheadh ar shaoire 
mháithreachais go ceann 26 
seachtain.

Coimisiún 
Thithe an 
Oireachtais/
RCPA

SPRIOC A hAON FORFHEIDHMIÚ 
TAOBH ISTIGH DE:

Téama Moltaí An 
Comhlacht 
Freagrach

16. Faoi mhí Mheán Fómhair 2022, 
córas foirmeálta péireála a fhorbairt 
lena éascú do Chomhaltaí saoire 
mháithreachais, saoire atharthachta 
nó saoire bhreoiteachta a ghlacadh, 
nó taisteal a dhéanamh ar ghnó 
riachtanach Rialtais. B’fhearr painéal 
rothlach de phéirí ná socrú péireála 
a mbeadh Comhalta amháin ag 
baint leis. Nóta foirmeálta a bheith 
ann ar thaifead vótála Comhaltaí 
a léireodh aon saoire agus aon 
rannpháirtíocht i socruithe péireála 
ag Comhaltaí. Faisnéis don phobal 
a chur ar shuíomh gréasáin an 
Oireachtais a mhíneodh an dóigh 
a bhfeidhmítear na socruithe.

An Dáil, an 
Seanad agus 
an tAonad 
Cumarsáide



17. Le linn an 33ú Dáil, reifreann 
bunreachta a thabhairt isteach 
chun Airteagal 15 a leasú lena chur 
ar chumas Thithe an Oireachtais 
seachvótáil a thabhairt isteach 
(i gcás Saoire Mháithreachais, 
Atharthachta agus Bhreoiteachta) 
agus socruithe le gur féidir le 
Comhaltaí a bheith rannpháirteach 
go cianda agus pribhléid 
pharlaiminteach acu i ngnóthaí 
áirithe de chuid an Oireachtais.

An Rialtas 

Nuachóiriú: 
Parlaimint 
Hibrideach

18. Más féidir, faoi dheireadh théarma 
an 33ú Dáil, nó go dtí gur féidir 
Reifreann a reáchtáil le hAirteagal 
15 a leasú, agus ag glacadh leis 
go mbeidh toradh dearfach ann, 
Tithe an Oireachtais le suíonna 
hibrideacha a thabhairt isteach le 
haghaidh gnó áirithe de chuid na 
Dála, an tSeanaid agus a gcuid 
Coistí, mar a mbeidh Comhaltaí 
in ann a bheith rannpháirteach 
sa ghnó sin go cianda nó a bheith 
i láthair go fisiceach.

Coimisiún 
Thithe an 
Oireachtais/
An Dáil, an 
Seanad agus 
na Coistí

19. Más féidir, faoi dheireadh théarma 
an 33ú Dáil, nó go dtí gur féidir 
Reifreann a reáchtáil le hAirteagal 
15 a leasú, agus ag glacadh leis go 
mbeidh toradh dearfach ann, Tithe 
an Oireachtais le moil réigiúnacha 
a thabhairt isteach, a bheadh 
lonnaithe i bhfoirgnimh Stáit eile, 
ina bhféadfadh Comhaltaí as na 
dáilcheantair máguaird a bheith 
rannpháirteach i ngnóthaí áirithe 
de chuid na Dála, an tSeanaid nó 
a gcuid Coistí agus gan d’iallach 
orthu a bheith i láthair go fisiceach 
i gcoimpléasc na parlaiminte.

Coimisiún 
Thithe an 
Oireachtais/
An Dáil agus 
an Seanad



20. Go dtí gur féidir Reifreann a 
reáchtáil chun Airteagal 15 a 
leasú, nó sa chás go ndiúltófaí don 
Reifreann, an Dáil le Buan-Orduithe 
a leasú le go ndéanfar suíonna Dála 
a eagrú de réir sceidil a bheadh báúil 
don teaghlach: a) d’fhonn gnáthghnó 
neamhvótála a shainaithint a 
d’fhéadfaí a aistriú ó Sheomra 
na Dála go dtí “príomhchoiste” 
nua Dála ina bpléifí le gnóthaí 
neamhvótála nach n-éileodh aon 
chinneadh ón Dáil agus a mbeadh 
ballraíocht sholúbtha aige, b) sa 
chás ina mbeadh gnó práinneach 
le cur leis an sceideal, phléifí leis 
sa “phríomhchoiste” nua Dála 
nó dhéanfaí gnó a bheadh ar an 
sceideal cheana féin a aistriú chuig 
an “bPríomhchoiste” nua Dála.

Coimisiún 
Thithe an 
Oireachtais/
An Dáil



Cúram leanaí 
agus 
freagrachtaí 
cúraim eile

21. Faoi Nollaig 2022, Seirbhís Thithe an 
Oireachtais le breithniú a dhéanamh 
ar leasú a dhéanamh ar an dóigh 
a gcuirtear Saoire Chúramóra i 
bhfeidhm le go bhféadfaidh gach 
ball foirne Saoire Chúramóra a 
ghlacadh de réir mar a bheadh 
sí ag teastáil uathu.

Seirbhís 
Thithe an 
Oireachtais

22. Faoi mhí Mheán Fómhair 2022, 
spásanna oiriúnacha compordacha 
a sholáthar ina bhféadfaí naíonáin 
a bheathú, agus a chinntiú go 
mbeadh saoráidí iomchuí ann ina 
bhféadfaí friotháil a dhéanamh ar 
naíonáin agus comharthaí a bheith 
ann lena bhfógairt le mbeadh a 
fhios ag baill foirne, Comhaltaí 
agus cuairteoirí an áit a bhfuil siad. 
Seomra Teaghlaigh tiomnaithe a 
chur ar fáil freisin (a bheadh suite, 
go hidéalach, cóngarach do na 
Seomraí) do pháistí na gComhaltaí.

Seirbhís 
Thithe an 
Oireachtais/
OOP



23. Faoi mhí na Nollag 2022, 
athbhreithniú iomlán a dhéanamh 
ar an naíolann lena chinntiú go 
bhfuil sí ag freastal ar riachtanais 
phobal na parlaiminte trí go leor 
spásanna a bheith ar fáil agus iad a 
bheith ar fáil ag amanna a oireann 
do shuíonna na dTithe agus d’obair 
bhainteach na parlaiminte.

Seirbhís 
Thithe an 
Oireachtais



Bearta chun 
dul i ngleic le 
ciapadh agus 
le bulaíocht 
i bpobal na 
parlaiminte

24. Slándáil phearsanta iomchuí a 
sholáthar do Chomhaltaí agus dá 
bhfoireann. Tacaíochtaí tiomnaithe 
a bhunú do Chomhaltaí agus dá 
bhfoireann a mbeadh drochíde nó 
ciapadh á ndéanamh orthu – idir 
thacaíocht theicniúil agus tacaí 
meabhairshláinte. Tacaí breise lena 
gcur ar fáil do Chomhaltaí nuathofa.

Seirbhís/
Coimisiún 
Thithe an 
Oireachtais



25. Faoi mhí Mheán Fómhair 2022, 
athbhreithniú a dhéanamh ar na 
cóid iompair reatha i dtaca le 
hiompraíocht iomchuí do 
Chomhaltaí Thithe an Oireachtais 
agus smachtbhannaí soiléire a 
leagan amach sa chás go sárófaí 
aon cheann de na cóid sin.

Coimisiún 
Thithe an 
Oireachtais, 
an Dáil agus 
an Seanad

26. Ó 2022 i leith, suirbhéanna a 
reáchtáil ar Chomhaltaí, foireann 
na parlaiminte, foirne polaitiúla agus 
conraitheoirí gach 3 bliana d’fhonn 
forfheidhmiú leantach an Ráitis 
leasaithe Prionsabal agus an 
Bheartais um Dhínit agus Meas a 
threorú agus chun athbhreithniú a 
dhéanamh ar inrochtaineacht na 
dtacaíochtaí uile.

Seirbhís/
Coimisiún 
Thithe an 
Oireachtais



Bonneagar 
fisiciúil agus 
rochtain ar 
champas Theach 
Laighean

27. Faoi mhí Mheán Fómhair 2022, 
iniúchadh inrochtaineachta ar 
choimpléasc na parlaiminte le cur i 
gcrích lena chinntiú go bhfuil sé go 
hiomlán inrochtana – lena n-áirítear 
Seomraí na Dála agus an tSeanaid. 
Ba cheart go gcomhlíonfadh 
coimpléasc na parlaiminte an 
caighdeán inrochtana maidir le 
Dearadh Uilíoch.

Coimisiún 
Thithe an 
Oireachtais/
OOP



28. Faoi mhí Eanáir 2022, athbhreithniú 
le déanamh ar shaoráidí leithris lena 
chinntiú go bhfuil sciar 
leordhóthanach ann de leithris 
inrochtana do dhaoine atá faoi 
mhíchumas, de leithris do mhná 
agus d’fhir agus de leithris gan 
inscne agus de shaoráidí inrochtana 
athraithe do chách. Ba cheart go 
mbeadh saoráidí ina bhféadtar 
friotháil a dhéanamh ar naíonáin 
inrochtana ag aithreacha agus ag 
máithreacha. Ba cheart táirgí 
míostraithe saor in aisce agus boscaí 
bruscair sláintíochta a bheith ar fáil i 
ngach leithreas i gcoimpléasc na 
parlaiminte.

Coimisiún 
Thithe an 
Oireachtais/
OOP



29. Seirbhís Thithe an Oireachtais le 
teanga neamh-idirdhealaitheach 
agus teanga inscne-chuimsitheach 
a úsáid ina cuid cáipéisíochta.

Seirbhís 
Thithe an 
Oireachtais

30. Seirbhís Thithe an Oireachtais le cloí 
le caighdeáin maidir le Béarla simplí 
agus Gaeilge shimplí ina cuid 
cáipéisíochta.

Seirbhís 
Thithe an 
Oireachtais



Measúnú ar 
Íogaireacht ó 
thaobh Inscne de 
chuid an Aontais 
Idirpharlaimintigh

31. Faoi mhí na Nollag 2022, tabhairt 
faoi Mheasúnú ar Íogaireacht ó 
thaobh Inscne de chuid an Aontais 
Idirpharlaimintigh agus, sna sála 
air sin, plean gníomhaíochta dhá 
bhliain a bheith ann lena n-áirítear 
spriocanna agus gealltanais 
tuairiscithe.

Coimisiún 
Thithe an 
Oireachtais

Ceisteanna 
inscne agus 
comhionannais 
nuair atá 
reachtaíocht 
á rith

32. Faoi Eanáir 2022, an Rialtas 
le Measúnachtaí Tionchair 
Comhionannais Inscne a fhoilsiú in 
éineacht leis an reachtaíocht ar fad.

An Rialtas 

33. Seirbhís Thithe an Oireachtais le 
foráil a dhéanamh le haghaidh 
rochtain ar shaineolas seachtrach ar 
chúrsaí inscne, comhionannais agus 
éagsúlachta do Chomhaltaí agus iad 
ag breithniú dréacht-reachtaíochta.

Seirbhís 
Thithe an 
Oireachtais



34. Seirbhís Thithe an Oireachtais le 
saineolas inmheánach a fhorbairt ar 
chúrsaí inscne, comhionannais agus 
éagsúlachta sa bheartas poiblí.

Seirbhís 
Thithe an 
Oireachtais



35. Coistí Thithe an Oireachtais le 
héagsúlacht na ngrúpaí a chuirtear 
san áireamh i gcomhairliúcháin 
phoiblí ar a gcuid oibre a mhéadú, 
agus le tuairisciú a dhéanamh ar 
bhonn bliantúil ar éagsúlacht na 
liostaí finnéithe.

Coistí/
Coimisiún 
Thithe an 
Oireachtais



36. Ba cheart do choistí Thithe 
an Oireachtais leanúint den 
rannpháirtíocht chianda le finnéithe, 
nuair is cuí, agus a chinntiú go 
mbíonn tacaíocht stóinsithe TF i 
bhfeidhm d’fhonn rannpháirtíocht 
iomlán a éascú.

Coistí 

37. Ba cheart do Choistí Thithe an 
Oireachtais aird a bheith acu ar an 
tionchar féideartha éagsúlachta a 
bheadh ag dréacht-Bhillí Rialtais 
le linn an bhreithnithe Réamh-
reachtaíochta ar Bhillí agus ar 
Bhillí Comhaltaí Príobháideacha 
le linn grinnscrúdú roimh Chéim 
an Choiste.

Coistí 

Comhaltaí tofa 
agus Éagsúlacht

38. Páirtithe polaitíochta le spriocanna 
a leagan síos i dtaca le líon na mban 
ó chúlra mionlaigh eitnigh laistigh 
de chuótaí inscne na bpáirtithe 
polaitíochta.

Páirtithe 
Polaitíochta



39. Trí 11 ainmní an Taoisigh, tá 
ionadaithe ó phobail mionlaigh 
eitnigh le ceapadh chuig an Seanad.

An Taoiseach 

40. Tá páirtithe polaitíochta le spriocanna 
a shocrú i dtaca le hionadaíocht ó 
mhionlaigh eitneacha. Sa chás nach 
mbeidh aon dul chun cinn déanta i 
ndiaidh an chéad togh-thimthrialla 
eile, ní mór reachtaíocht a fhorbairt, 
i gcomhairle leis na grúpaí bainteacha, 
agus í a cheapadh ar bhealach, ó 
thaobh a deartha deiridh de, nach 
n-eisiann aon ghrúpa.

Páirtithe 
Polaitíochta/
An Coimisiún 
Toghcháin/
An Roinn 
Tithíochta, 
Rialtais 
Áitiúil agus 
Oidhreachta



41. Sa chéad toghchán eile, sonraí le 
bailiú maidir le haois, le hinscne, 
agus le stádas mionlaigh atá ag 
iarrthóirí agus ag na Comhaltaí a 
thoghfar chun na Dála agus chun an 
tSeanaid, ar bhonn deonach, agus 
iad a fhoilsiú in éineacht le torthaí 
oifigiúla an toghcháin.

An Coimisiún 
Toghcháin/
An Roinn 
Tithíochta, 
Rialtais 
Áitiúil agus 
Oidhreachta



42. Ní mór go mbeadh bean amháin 
ar a laghad ó gach Teach ar gach 
Coiste sna coistí a bhunaíonn an 
34ú Dáil agus an 27ú Seanad. Tar 
éis an chéad toghcháin eile, 50% 
de na Cathaoirligh Coiste le bheith 
ina bhfir agus 50% le bheith ina 
mná agus cothromaíocht inscne 
40% le bheith ann ar gach Coiste. 
Tá tacaíocht bhreise Cúntóra 
Parlaiminte le cur ar fáil do na 
Cathaoirligh mná go dtí gur mná 
iad 40% de na Comhaltaí a toghfar.

Páirtithe 
agus grúpaí 
polaitíochta

Foireann agus 
Éagsúlacht

43. Tuairisciú éagsúlachta bliantúil 
lena chur san áireamh i Straitéis 
Comhionannais, Éagsúlachta agus 
Cuimsithe Thithe an Oireachtais i 
gcomhréir le Straitéisí Cuimsithe 
Náisiúnta (Inscne, Míchumas, an 
Lucht Siúil & Romaigh, Imeascadh 
Imirceach agus LADTI) (Tuarascáil 
Bhliantúil Thithe an Oireachtais).

Seirbhís/
Coimisiún 
Thithe an 
Oireachtais



44. Athbhreithniú a dhéanamh ar 
phróisis earcaíochta le haghaidh 
fhoireann na Státseirbhíse agus na 
foirne polaitiúla, chun aon leatrom 
comhfhiosach nó neamh-
chomhfhiosach a íoslaghdú mar 
go bhféadfadh a leithéid cur isteach 
ar earcú lucht saothair a bheadh 
éagsúil agus ionadaíoch sna Tithe.

Seirbhís 
Thithe an 
Oireachtais/
Comhaltaí, 
páirtithe 
agus grúpaí 
polaitíochta



45. Oiliúint chuimsitheach éigeantach 
chuimsitheachta agus éagsúlachta a 
fhorbairt agus a sholáthar do gach 
Comhalta agus don fhoireann ar 
fad.

Seirbhís 
Thithe an 
Oireachtais/
Comhaltaí 
agus páirtithe 
polaitíochta



46. Tacair de chláir socrúcháin oibre 
a fhorbairt ina mbeidh béim ar 
rochtain chothrom thrédhearcach, 
ar chaighdeáin dea-chleachtais 
agus ar thorthaí maithe foghlama.

Seirbhís 
Thithe an 
Oireachtais



Cultúr 
eagraíochta 
agus Éagsúlacht

47. Faireachán le déanamh 
ar an Straitéis Comhionannais, 
Éagsúlachta agus Cuimsithe agus 
ar Straitéis Sláinte, Folláine agus 
Cuimsithe 2021-23 de chuid an 
Oireachtais agus measúnú le 
déanamh ar a gcur i bhfeidhm chun 
dréachtú na straitéisí amach anseo 
a threorú.

Seirbhís 
Thithe an 
Oireachtais

48. Athbhreithniú le déanamh 
ar rialacha a bhaineann le 
hainmneacha a thabhairt ar na 
grúpaí deonacha, na cumainn agus 
na líonraí a bhunaíonn Comhaltaí 
agus baill foirne Thithe an 
Oireachtais. Próiseas le bunú ionas 
go bhféadfaidh na grúpaí sin 
iarratas a dhéanamh le go mbeidh 
baint fhoirmeálta acu le Tithe an 
Oireachtais trí fhaomhadh a lorg ó 
fhoras cuí agus gealltanas a tabhairt 
maidir le Cód Cleachtais.

Coimisiún 
Thithe an 
Oireachtais



49. Aitheantas a bheith ann laistigh de 
ghnás feistis an Oireachtais d’fheistis 
náisiúnta mar aon le haitheantas do 
laethanta náisiúnta/idirnáisiúnta 
ceiliúrtha, rud a léireodh sochaí 
nua-aimseartha na hÉireann ar 
bhonn ní ba chothroime.

Coimisiún 
Thithe an 
Oireachtais



50. Athbhreithniú le déanamh ar 
íomhánna agus ar shiombailí i 
gcoimpléasc na parlaiminte agus 
ar suíomh gréasáin an Oireachtais 
lena chinntiú go léiríonn siad 
spriocanna cuimsitheachta. Leanúint 
de na tionscnaimh ‘mná ar bhallaí’ 
agus iad a leathnú chun íomhánna 
de ghrúpaí eile atá faoi 
ghannionadaíocht a chur san 
áireamh.

Coimisiún 
Thithe an 
Oireachtais



Cur i bhfeidhm 
mholtaí an 
Fhóraim

51. Coimisiún Thithe an Oireachtais le 
hathbhreithniú a dhéanamh ar chur 
i bhfeidhm mholtaí an Fhóraim gach 
sé mhí agus le tuairisciú ar an dul 
chun cinn trína Thuarascálacha 
Bliantúla go ceann ceithre bliana.

Coimisiún 
Thithe an 
Oireachtais

Aguisín 1: Sonraí an Fhóraim

Comhaltas, Téarmaí Tagartha, Sceideal na gCruinnithe agus Mionsonraí na nAighneachtaí a fuarthas.

Comhaltas an Fhóraim

Chuir an Ceann Comhairle fáilte roimh na daoine seo a gcuid saineolais a roinnt leis an bhFóram:

n	 Mary Upton, an Cathaoirleach, agus iar TD

n Uruemu Adejinmi, Comhairleoir agus Cathaoirleach Cheantar Bardasach an Longfoirt

n An Dr Fiona Buckley, léachtóir sa Roinn Rialtais agus Polaitíochta, Coláiste na hOllscoile, Corcaigh, 

ag speisialú i bpolaitíocht inscne

n Holly Ní Chiaráin, TD

n Norah Casey, Bean Ghnó agus Craoltóir

n Lisa Nic Ambróis, Seanadóir

n Jim Clarken, Príomhoifigeach Feidhmiúcháin Oxfam Ireland, Stiúrthóir Feidhmiúcháin ar Oxfam 

International agus Coimisinéir de chuid Choimisiún na hÉireann um Chearta an Duine agus 

Comhionannas

n Alison Cowzer, an Cathaoirleach, Women for Election

n Róisín Deery, Oifigeach Comhionannais, Éagsúlachta agus Cuimsithe, Seirbhís Thithe an Oireachtais

n Fiona O’Loughlin, Seanadóir agus Cathaoirleach Chácas Parlaiminte na mBan in Éirinn

n Tom Mallon, Abhcóide

n Ronan Murphy, Eolaí Polaitiúil a bhfuil a chúlra in athchóiriú na seirbhíse poiblí agus i mbainistíocht 

athruithe, Seirbhís Thithe an Oireachtais

n Cáit Nic Amhlaoibh, Comhairleoir agus Riarthóir Beartais Polaitíochta

n Néil Richmond, TD

n	 Fintan Warfield, Seanadóir

Téarmaí Tagartha an Fhóraim

Seo a leanas na Téarmaí Tagartha a threoraigh agus a mhúnlaigh cur chuige chomhaltaí an Fhóraim 

maidir lena gcuid oibre:

1. Tá daoine ceaptha ag an gCeann Comhairle chun grúpa a chur le chéile, a dtabharfar an Fóram 

um Parlaimint Ionchuimsitheach atá Báúil don Teaghlach orthu (a dtabharfar ‘an Fóram’ air anseo 

feasta) chun forbairt leanúnach Thithe an Oireachtais mar phobal parlaiminte atá báúil don 

teaghlach a éascú, pobal a fhreagraíonn do riachtanais agus leasanna fear agus ban araon atá 

mar chuid dá chomhdhéanamh, struchtúir, oibríochtaí, modhanna agus obair, agus mar phobal 

parlaiminte cuimsitheach a léiríonn sochaí na hÉireann ar shlí níos fearr.

2. Tabharfaidh an Fóram comhairle agus moltaí don Cheann Comhairle agus leagfaidh seisean 

tuarascáil an Fhóraim faoi bhráid Choimisiún an Oireachtais lena breithniú.

3. Déanfaidh an Fóram machnamh agus moltaí praiticiúla maidir leis na nithe seo a leanas:

i. Tithe an Oireachtais a dhéanamh níos cuimsithí, níos báúla don teaghlach agus níos íogaire 

ó thaobh inscne mar áit oibre do phobal na parlaiminte;

ii. a chinntiú go dtugtar tacaíocht agus acmhainní do Thithe an Oireachtais chun deacrachtaí 

inscne agus comhionannais a chur san áireamh nuair a bhíonn reachtaíocht á rith;

iii. éagsúlacht phobal na parlaiminte a fheabhsú chun léiriú níos fearr a thabhairt ar shochaí 

na hÉireann.

4. Cuimhneoidh an Fóram ar iniúchadh a dhéanamh ar Thithe an Oireachtais ag baint úsáid 

as foireann uirlisí íogair ó thaobh inscne an Aontais Idirpharlaimintigh.

5. Déanfaidh an Fóram machnamh ar na hábhair seo a leanas:

n	forálacha ábhartha an Bhunreachta, agus Buan Orduithe na Dála agus an tSeanaid;

n socruithe oibre na dTithe;

n na próisis a chuireann ar chumas na dTithe smaoineamh ar na ceisteanna maidir le hinscne 

agus comhionannas ina bhfeidhmeanna reachtaíochta agus grinnscrúdaithe;

n beartais agus nósanna imeachta ábhartha na dTithe agus riarachán na parlaiminte;

n	dea chleachtas parlaiminteach idirnáisiúnta i réimsí lena n áirítear beartais atá báúil don 

teaghlach, cuimsitheacht agus íogaireacht inscne,

agus ábhair oiriúnacha eile a mheasann an Fóram a bheith cuí, maidir leis an méid thuas.

Sceideal cruinnithe an Fhóraim

Aontaíodh leis an dréacht sceideal cruinnithe ar an 26 Aibreán. Chruinnigh an Fóram le chéile deich n 

uaire idir mí an Mhárta agus mí Dheireadh Fómhair 2021.

n	 23 Márta

n 26 Aibreán

n 17 Bealtaine

n 31 Bealtaine

n 21 Meitheamh

n 19 Iúil

n 6 Meán Fómhair

n 27 Meán Fómhair

n 11 Deireadh Fómhair

n	 18 Deireadh Fómhair

Rinne na haoichainteoirí seo a leanas cur i láthair ag cruinnithe ar líne de chuid an Fhóraim ar dhátaí 

idir mí Aibreáin agus mí Mheán Fómhair 2021:

26 AIBREÁN 2021

Ramona Quinn, Príomhoifigeach, Oifig na Comhairle Dlí Parlaimintí (OCDP)

Elaine Gunn, Leas-Chléireach na Dála, Rúnaí Cúnta, Rannóg na Seirbhísí Parlaiminteacha

17 BEALTAINE 2021

Jane Boushell, Eagraí Earnála, Earnáil Stáit agus Earnáil Phobail, SIPTU

Una Faulkner, Ard Rúnaí Cúnta, Fórsa

Ciarán Rohan, Ard Rúnaí, Comhlachas na Seirbhíseach Uachtarach Stáit agus Poiblí (AHCPS)

Charles Hearne, Seirbhís Thithe an Oireachtais

Noel Ward, Seirbhís Thithe an Oireachtais

Karren Jabre, Stiúrthóir Clár, an tAontas Idirpharlaiminteach, Gender Sensitive Self-Assessment Toolkit

31 BEALTAINE 2021

Orla O’Connor, Stiúrthóir, Comhairle Náisiúnta na mBan

Emma DeSouza, Comhordaitheoir Ceannaireachta na mBan, Comhairle Náisiúnta na mBan

Paula Fagan, Príomhoifigeach Feidhmiúcháin, LGBT Ireland

Jason Kiernan, Cathaoirleach an ghrúpa LADT+ i dTithe an Oireachtais

21 MEITHEAMH 2021

James Doorley, Leas-Stiúrthóir, Comhairle Náisiúnta na nÓg

John Dolan, Príomhoifigeach Feidhmiúcháin, Cónaidhm na hÉireann um Míchumas

An Dr Catherine Day, Cathaoirleach, Tionól na Saoránach um Chomhionannas Inscne

Mary-Clare O’Sullivan, Rúnaí, Tionól na Saoránach um Chomhionannas Inscne

19 IÚIL 2021

Maria Joyce, Comhordaitheoir, an Fóram Náisiúnta do Thaistealaithe Mná

An Seanadóir Eileen Flynn, Grúpa Rannpháirtíochta Sibhialta an tSeanaid

Soumya Joseph, Comhpháirtíocht na bPobal Nua

Caitriona Gleeson, Príomhoifigeach Feidhmiúcháin, Women for Election

Ivana Bacik, TD

27 MEÁN FÓMHAIR 2021

An tOllamh Sarah Childs, údar na tuairisce The Good Parliament (Westminster, an Ríocht Aontaithe)

Aighneachtaí a fuair an Fóram

Fuarthas 43 aighneacht scríofa ó pháirtithe leasmhara inmheánacha agus seachtracha. Foilsíodh na 

haighneachtaí ar leathanach gréasáin an Fhóraim ar Oireachtas.ie.

PÁIRTITHE LEASMHARA INMHEÁNACHA (29) PÁIRTITHE LEASMHARA SEACHTRACHA (14)

n	 Foireann seirbhíse (13)

n Foireann pholaitiúil (2)

n Polaiteoirí (4)

n Ceardchumainn (FORSA, AHCPS, agus SIPTU)

n Cácas Parlaiminte na mBan in Éirinn

n Grúpa Rannpháirtíochta Sibhialta an tSeanaid 
(CEG)

n Labour Youth/Labour Women

n Sinn Féin

n Fianna Fáil

n Grúpa LADT+ (Oireachtas)

n Pi Communications (Conraitheoir)

n	 Comhairle Náisiúnta na mBan

n Women for Election

n An Fóram Náisiúnta do Thaistealaithe Mná

n Gluaiseacht Taistealaithe na hÉireann

n Comhpháirtíocht na bPobal Nua

n Black and Irish

n Cónaidhm na hÉireann um Míchumas

n LGBT Ireland

n Coimisiún na hÉireann um Chearta an Duine 
agus Comhionannas (IHREC)

n Cónaidhm Ghnólachtaí agus Fhostóirí na 
hÉireann (IBEC)

n Comhdháil na gCeardchumann (ICTU)

n Cumann Altraí agus Ban Cabhrach na 
hÉireann (INMO)

n Employment Bar Association.

n An Comhairleoir Declan Meenagh

https://www.oireachtas.ie/

Aguisín 2: Sainmhínithe arna n-úsáid ag an bhFóram

Teaghlach

Tá an rogha déanta ag an bhFóram ‘an teaghlach’ a shonrú leis an gciall is leithne; agus, mar sin de, 

ní bhaineann an tuiscint atá aige ar an téarma leis an gciall traidisiúnta de theaghlach ‘núicléach’; ach 

tuigeann sé go gcuimsíonn sé teaghlach sínte, teaghlaigh chumaisc, teaghlaigh ina bhfuil tuismitheoir 

amháin agus na teaghlaigh (agus pobail) a roghnaímid dúinn féin.

Parlaimint atá Báúil don Teaghlach

Ciallaíonn áit oibre atá ‘báúil don teaghlach’ a chruthú iarracht a dhéanamh beartais agus nósanna 

imeachta, cleachtais laethúla agus bonneagar fisiceach agus cultúr institiúideach a fhorbairt a éascaíonn 

agus a chumasaíonn daoine le cothromaíocht a bhaint amach idir an áit oibre agus a ndualgas teaghlaigh 

lasmuigh den áit oibre. Is ionann parlaimint atá báúil don teaghlach agus parlaimint a léiríonn an tsochaí 

agus atá cuimsitheach agus éagsúil, agus a fhreagraíonn do riachtanais agus leasanna gach duine i 

bpobal na parlaiminte. Imreoidh freagrachtaí cúraim (lena n áirítear cúram leanaí, cúram do thuismitheoirí 

níos sine, cúram do bhaill teaghlaigh spleácha agus cúram do ghaolta breoite) tionchar ar rannpháirtithe 

phobal na parlaiminte ag pointí difriúla sa saol. Mar sin de, is ionann parlaimint atá báúil don teaghlach 

agus ceann a chinntíonn go bhfuil a struchtúir, oibríochtaí agus próisis cuimsitheach maidir le feidhm 

riachtanach cúraim an chine dhaonna. (Campbell agus Childs, 2014)49

Comhionannas

Cuireann na hAchtanna um Chomhionannas Fostaíochta agus na hAchtanna um Stádas Comhionann, 

2000-2018 cosc ar idirdhealú i gcúinsí sonracha. Tarlaíonn idirdhealú nuair a chaitear le duine ar shlí 

níos diúltaí ná duine eile i gcás comhchosúil toisc go bhfuil siad difriúil mar gheall ar cheann de na forais 

seo a leanas: Aois, Stádas Sibhialta, Míchumas, Stádas Teaghlaigh, Inscne, Duine den Lucht Siúil, Cine, 

Creideamh, Gnéaschlaonadh. Ceanglaíonn sainchúram an Fhóraim chun moltaí a dhéanamh a chruthódh 

pobal parlaiminte atá níos báúla don teaghlach agus níos cuimsithí ar Thithe an Oireachtais aghaidh 

a thabhairt ar idirdhealú agus comhionannas a chur chun cinn bunaithe ar na naoi bhforas sin.

49 Rosie Campbell and Sarah Childs, Parents in Parliament: ‘Where’s Mum?’ The Political Quarterly 2015, https://doi.org/10.1111/1467-923X.12092.

https://doi.org/10.1111/1467-923X.12092

Parlaimintí Íogaire ó Thaobh Inscne

Cuireann an tAontas Idirpharlaiminteach síos ar pharlaimint atá íogair ó thaobh inscne mar pharlaimint 

a fhreagraíonn do riachtanais agus leasanna fear agus ban araon lena struchtúir, oibríochtaí, modhanna 

agus a cuid oibre. Baineann parlaimintí íogaire ó thaobh inscne na constaicí atá roimh rannpháirtíocht 

iomlán na mban agus cuireann siad eiseamláir dhearfach nó múnla ar fáil don mhórshochaí.50

Tá aird faoi leith tugtha ag an bhFóram seo ar an gcomhionannas agus íogaireacht inscne laistigh de 

phobal na parlaiminte. Bunaítear institiúidí íogaire ó thaobh inscne ar chomhionannas inscne, ina bhfuil 

an ceart comhionann ag mná agus fir páirt a ghlacadh gan idirdhealú ná frithmhilleánú. Ba cheart go 

mbeadh parlaimintí ina n áiteanna a chomhlíonann riachtanais na mban agus na bhfear sa bhealach a 

reáchtáiltear iad agus an struchtúr a bhaineann leo, agus ní hamháin mar áit inar féidir le mná a bheith 

ag obair, ach áit ar mhian leo a bheith ag obair ann. Ba cheart dóibh bheith ina dtimpeallachtaí atá báúil 

don teaghlach, áit ina mothaíonn fir agus mná go gcuirtear a gcuid riachtanas saoil agus oibre san 

áireamh. Ba cheart go mbeidís ina n áiteanna freisin nach nglactar le teanga ná iompar gnéasaíoch.51

Éagsúlacht agus Cuimsiú

Is ionann éagsúlacht agus daoine ó réimse cúlraí sóisialta agus eitneacha éagsúla, agus inscní éagsúla, 

gnéaschlaontaí, etc. a bheith rannpháirteach.

Is ionann éagsúlacht san áit oibre agus na difríochtaí eadrainn a aithint. Aithníonn sé an leas a bhaineann 

le réimse dearcthaí agus cinntí á ndéanamh, chomh maith le lucht saothair atá ionadaíoch de phobal na 

parlaiminte agus na mórshochaí.52

Ciallaíonn cuimsiú go dtuigtear luach difríochtaí daoine agus go n úsáidtear na difríochtaí sin chun é a 

chur ar chumas gach duine a bheith rathúil san obair. Is ionann timpeallacht oibre chuimsitheach agus 

ceann ina mothaíonn gach duine go bhfuil áit ann dóibh gan iad féin a athrú, áit ina bhfuil luach ar a 

rannpháirtíocht agus ar féidir leo barr a gcumais a bhaint amach, is cuma faoina gcúlraí, a bhféiniúlacht 

nó cúinsí a saoil. Bíonn beartais agus cleachtais chothroma i bhfeidhm ag áit oibre chuimsitheach agus 

cumasaíonn sé réimse leathan daoine le bheith ag obair le chéile go héifeachtach.53

50 An tAontas Idirpharlaiminteach (2011) Gender Sensitive Parliaments. A Global Review of Good Practice.

51 An tAontas Idirpharlaiminteach (IPU) Gender sensitive parliaments https://www.ipu.org/our-impact/gender-equality/gender-sensitive-parliaments 

52 Inclusion and Diversity in the Workplace | Factsheets | CIPD.

53 Inclusion and Diversity in the Workplace | Factsheets | CIPD.

https://www.ipu.org/resources/publications/reports/2016-07/gender-sensitive-parliaments
https://www.ipu.org/our-impact/gender-equality/gender-sensitive-parliaments
https://www.cipd.ie/news-resources/practical-guidance/factsheets/diversity-inclusion#gref
https://www.cipd.ie/news-resources/practical-guidance/factsheets/diversity-inclusion#gref

Aguisín 3: Litir chuig na rannóga ábhartha sa Roinn Tithíochta, 
Rialtais Áitiúil agus Oidhreachta agus iad siúd atá ag cur Coimisiún 
Toghcháin ar bun in Éirinn

I mí an Mhárta 2021, bhunaigh an Ceann Comhairle Seán Ó Fearghail Fóram um Parlaimint 

Ionchuimsitheach atá Báúil don Teaghlach. I measc chomhaltas an Fhóraim bhí saineolaithe sa réimse, 

Comhaltaí den dá Theach agus an fhoireann san Oireachtas agus cuireadh de chúram an Fhóraim moltaí 

a dhréachtú don Cheann Comhairle, go gcuirfeadh sé faoi bhráid Choimisiún an Oireachtais iad le go 

bhféadfaí breithniú a dhéanamh orthu.

Rinne an Fóram scrúdú ar eagrúchán Thithe an Oireachtais, agus é mar aidhm aige pobal na parlaiminte a 

fheabhsú, agus moltaí praiticiúla a dhéanamh chun Tithe an Oireachtais a dhéanamh níos cuimsithí, níos 

báúla don teaghlach agus níos íogaire ó thaobh inscne mar áit oibre do phobal na parlaiminte ar fad.

Gné amháin d’obair an Fhóraim ab ea éagsúlacht na gComhaltaí tofa a mhéadú, agus tá moltaí déanta 

ag an bhFóram maidir le cúrsaí a luíonn faoi shainchúram na Roinne Tithíochta, Rialtais Áitiúil agus 

Oidhreachta agus an Choimisiúin Toghcháin. Iarrann an Fóram ar an Roinn, agus ar an gCoimisiún 

Toghcháin, nuair a chuirfear ar bun é, go ndéanfaidís machnamh ar na moltaí seo agus é i gceist acu 

athruithe a chur i bhfeidhm.

An Roinn 
Tithíochta, 
Rialtais Áitiúil 
agus Oidhreachta

Tá páirtithe polaitíochta le spriocanna a shocrú i dtaca le hionadaíocht ó 
mhionlaigh eitneacha. Sa chás nach mbeidh aon dul chun cinn déanta i ndiaidh 
an chéad togh-thimthrialla eile, ní mór reachtaíocht a fhorbairt, i gcomhairle leis 
na grúpaí bainteacha, agus í a cheapadh ar bhealach, ó thaobh a deartha 
deiridh de, nach n-eisiann aon ghrúpa. (Moladh 40 ón bhFóram)

An Coimisiún 
Toghcháin

Sa chéad toghchán eile, sonraí le bailiú maidir le haois, le hinscne, agus le 
stádas mionlaigh atá ag iarrthóirí agus ag na Comhaltaí a thoghfar chun na 
Dála agus chun an tSeanaid, ar bhonn deonach, agus iad a fhoilsiú in éineacht 
le torthaí oifigiúla an toghcháin. (Moladh 41 ón bhFóram)

Agus a chuid oibre á déanamh, chuir an Fóram gairm amach le haghaidh aighneachtaí ón bpobal agus 

bhain sé an tairbhe as na haighneachtaí a rinne eagraíochtaí agus daoine aonair, ag a bhfuil saineolas 

sa réimse seo. Rinne go leor de na haighneachtaí sin tagairt don tábhacht a bhaineann le héagsúlacht 

ionadaíochta i dTithe an Oireachtais. Rinne go leor acu moltaí maidir leis an mbealach is fearr chun 

tacaíocht a thabhairt do dhaoine aonair ó na grúpaí sin nach ndéantar ionadaíocht orthu sa pharlaimint 

de ghnáth, ionas go mbeidís in ann seasamh sa toghchán agus bhí smaointe acu maidir leis an tacaíocht 

a bheadh cabhrach.

Toisc gur chlúdaigh shainchúram an Fhóraim na gníomhartha féideartha nuair a thoghtar Comhaltaí i dTithe 

an Oireachtais, níor bhreithnigh sé go domhan aon cheann de na moltaí a rinneadh chun an próiseas 

toghcháin é féin a fheabhsú, agus an tacaíocht dóibh siúd a sheasann sa toghchán. Creideann an Fóram 

go bhféadfadh roinnt de na moltaí sin a bheith cabhrach dóibh siúd a oibríonn sa réimse sin agus ag a 

bhfuil freagracht as roghanna beartais phoiblí maidir le heagrú toghchán agus an tacaíocht a d’fhéadfaí a 

chur ar fáil d’iarrthóirí. Cé go dtacaíonn an Fóram go soiléir le mór aidhm na moltaí seo – go mbeadh na 

hionadaithe poiblí a thoghaimid chomh héagsúil leis an daonra, ag nochtadh gach cineál taithí saoil agus 

beartas poiblí á dhéanamh in Éirinn – níl an Fóram ag tacú le haon mholadh faoi leith sa réimse seo toisc 

nár bhreithnigh an Fóram aon cheann de na moltaí nár bhain leis an sainchúram a bhí aige. Mar sin féin, 

léiríonn an liosta moltaí a fuarthas bailiúchán suimiúil de smaointe úsáideacha praiticiúla.

Mar sin de, thar cheann an Fhóraim, tá liosta de na moltaí a cuireadh faoi bhráid an Fhóraim sa réimse 

seo á chur san áireamh agam anseo:

n	 Ba cheart leasú a dhéanamh ar an bpróiseas ainmniúcháin don Rolla Oibreachais le haghaidh an 

toghcháin don Seanad ionas go n-éileofaí ionadaithe ar mhná a oibríonn, arna eagrú sna 

ceardchumainn.

n Cuótaí inscne a leathnú d’iarrthóirí páirtithe polaitíochta chun toghcháin áitiúla, toghcháin do 

Sheanad Éireann, agus Parlaimint na hEorpa, a chur san áireamh, chomh maith le hOlltoghcháin.

n Ba cheart oibriú na gcuótaí inscne i gcomhair iarrthóirí san Olltoghchán a athbhreithniú agus ba 

cheart an tairseach a mhéadú go dtí gurb í an íosmhéid 40% do gach inscne.

n Cuótaí sonracha a shocrú do rannpháirtíocht Taistealaithe Mná laistigh den chuóta inscne.

n An tAcht Toghcháin a leasú chun cuóta mionlaigh eitnigh a éascú. Ba cheart tabhairt faoi seo i 

gcomhairle le haon ghrúpaí a bhfuil tionchar aige orthu agus é a cheapadh ar bhealach nach 

bhfágfaidh grúpaí ar lár agus é curtha i gcrích.

n Cuótaí a bhunú do Thaistealaithe Mná agus do Mhná Romaigh taobh istigh de struchtúir fhoirmiúla 

polaitíochta le suíocháin faoi leith in áirithe sa Dáil, sa Seanad, sa Choinbhinsiún ar an mBunreacht 

agus ar Chomhairlí Áitiúla.

n Grúpaí faoi ghannionadaíocht a shainmhíniú chun na naoi bhforas comhionannais chomh maith 

le daoine ó chúlraí socheacnamaíocha difriúla a chur san áireamh.

n Grúpaí faoi ghannionadaíocht a spreagadh le bheith gníomhach i bpolaitíocht agus le seasamh 

i dtoghchán ag gach leibhéal. Athbhreithniú a dhéanamh ar chonstaicí a bhíonn roimh ghrúpaí 

faoi ghannionadaíocht i dTithe an Oireachtais

n Córas tacaíochta iarrthóra a chruthú a aithníonn na costais bhreise a bhíonn ar dhaoine faoi 

mhíchumas agus iad ag seasamh i dtoghchán agus a sholáthraíonn leibhéal cuí de chúnamh 

airgeadais a théann i ngleic le roinnt de na costais a tharlaíonn de bharr a míchumais [bunaithe 

ar an ‘gCiste Rochtana ar Oifig Tofa’ atá i bhfeidhm in Albain].

n Líne tacaíochta mheabhairshláinte a chruthú, atá tiomnaithe do thacaíocht a thabhairt do na daoine 

a sheasann i dtoghchán agus atá ar fáil 12 mhí roimh na toghcháin (nuair atá an dáta ar eolas) nó 

le linn thréimhse an toghcháin (nuair nach bhfuil an dáta ar eolas).

n ‘Dearbháin’ cúraim leanaí a sholáthar d’iarrthóirí a sheasann i dtoghchán agus ar tuismitheoirí 

le páistí óga a éilíonn cúram iad.

n Ba cheart an éagsúlacht agus an cuimsiú a spreagadh go réamhghníomhach ag leibhéal an rialtais 

áitiúil chun tacú le hiarrachtaí ag leibhéal náisiúnta.

n	 Ba cheart do chuideachtaí meán sóisialta a bheith freagrach as ábhar gríosaithe agus 

idirdhealaitheach a bhaint óna n-ardáin.

Rinneadh tagairt in aighneachtaí do thuarascáil ón gComhchoiste um Dhlí agus Ceart, Comhionannas, 

Cosaint agus Cearta na mBan a foilsíodh in 2009. Cuireadh cuid de mholtaí na Tuarascála sin i bhfeidhm, 

ach ní iad ar fad:

n	 Ba cheart leas a bhaint as an gcóras oideachais le mná a spreagadh le dul leis an bpolaitíocht 

trí chláir um oideachas saoránach sna meánscoileanna, mar shampla.

n Oiliúint agus meantóireacht le soláthar do mhná a théann i ngleic leis na constaicí is mó roimh 

pháirt a ghlacadh i dtoghcháin, lena n-áirítear Taistealaithe Mná agus Mná Romaigh, mná faoi 

mhíchumas, mná imirceacha, mná LADTAI+, mná bochta, mná ar tuismitheoirí aonair iad agus 

mná faoin tuath.

n Feachtas tiomsaithe airgid náisiúnta atá tiomanta d’airgead a bhailiú ó dheontóirí príobháideacha 

a bhunú le feachtais thoghcháin na mban a mhaoiniú.

n Maoiniú an stáit le cur in áirithe d’iarrthóirí mná go dtí go mbaintear sprioc ionadaíochta faoi leith 

amach.

n Na forálacha deonacha de chistí breise ó pháirtithe polaitíochta a úsáid chun tacú le hiarrthóirí mná.

n Ba cheart eiseamláirí mná a aimsiú agus sampla a bhaint astu i gcláir oideachais scoile agus vótálaí, 

ar mhaithe leis an íomhá steiréitipiciúil den ‘pholaiteoir fir’ a athrú.

n Dúshlán a chur faoin mbac cultúrtha do mhná a théann leis an bpolaitíocht toisc go bhfeictear ar 

chúram leanaí mar fhreagracht na mban, caithfear athbhreithniú níos leithne a dhéanamh ar an 

gceist faoi chearta na n-aithreacha agus faoi shaoire atharthachta sa tsochaí.

n Ba cheart smaoineamh ar fheachtas fógraíochta cosúil leis an gceann ar cuireadh tús leis san 

Íoslainn, agus ar pháirt a thabhairt do pholaiteoirí na bpáirtithe go léir, chun dul i ngleic arís leis 

na steiréitíopaí traidisiúnta de pholaiteoirí fir.

n	 Ba cheart banc sonraí náisiúnta d’iarrthóirí mná féideartha a bhunú, á reáchtáil ag an Stát, nó ag 

eagraíocht neamhrialtasach náisiúnta amhail Comhairle Náisiúnta na mBan, ar bhonn toghcheantair.

Le gach dea-mhéin,

Mary Upton 

An Cathaoirleach

An Fóram um Parlaimint Ionchuimsitheach atá Báúil don Teaghlach

Aguisín 4: Litir chuig an Roinn Caiteachais Phoiblí agus 
Athchóirithe

I mí an Mhárta 2021, bhunaigh an Ceann Comhairle Seán Ó Fearghail Fóram um Parlaimint Ionchuimsitheach 

atá Báúil don Teaghlach. Ghlac saineolaithe éagsúla chomh maith le Comhaltaí foirne na dTithe agus an 

Oireachtais comhaltas san Fhóram. Cuireadh de chúram an Fhóraim moltaí a dhréachtú don Cheann 

Comhairle, go gcuirfeadh sé faoi bhráid Choimisiún an Oireachtais iad le go bhféadfaí breithniú 

a dhéanamh orthu.

Rinne an Fóram imscrúdú ar an eagrúchán de Thithe an Oireachtais, agus é mar aidhm aige pobal na 

parlaiminte a fheabhsú, agus céimeanna praiticiúla a mholadh chun Tithe an Oireachtais a dhéanamh 

níos cuimsithí, níos báúla don teaghlach agus níos íogaire ó thaobh inscne mar áit oibre do gach duine.

Le linn don Fhóram breathnú ar conas mar a fheidhmíonn Tithe an Oireachtais, cuireadh roinnt moltaí 

faoina bhráid a bhain le nithe is cúram don Roinn Caiteachais Phoiblí agus Athchóirithe. Tá cóip faoi iamh 

agam den Tuarascáil iomlán a tíolacadh don Cheann Comhairle, agus ba mhaith liom d’aird a dhíriú, go 

mór mhór, ar na moltaí seo a leanas lena mbreithniú. Téann torthaí an chéad mholta níos faide ná Tithe an 

Oireachtais ach baineann an dara agus an tríú ceann go sonrach leis an bhfoireann pholaitiúil agus le 

Comhaltaí den Oireachtas faoi seach.

1. Athbhreithniú a dhéanamh ar fheidhmiú an Achta um Shaoire Cúramóra, 2001 ar fud na seirbhíse 

poiblí chun go mbeidh cead ag cúramóirí saoire a thógáil ar an gcaoi a dteastaíonn uathu, lena 

n-áirítear i bloic ama atá níos lú ná 13 seachtaine.

2. Athbhreithniú a dhéanamh ar na scálaí pá agus ar phróifílí an róil do Chúntóirí Rúnaíochta atá ag 

obair i dTithe an Oireachtais. Cuireadh in iúl gur cúis imní tuarastal tosaigh íseal an róil seo agus is 

dóigh leis an bhFóram gur chóir dul i ngleic leis sin. Chuala an Fóram go mbíonn trasnú i gceist go 

minic idir an obair a dhéanann na Cúntóirí Rúnaíochta agus an obair a dhéanann na Cúntóirí 

Parlaiminte. Mholfadh an fóram go mbreithnófaí, in aon athbhreithniú a dhéanfar amach anseo, na 

cosúlachtaí idir an ról seo agus ról an Chúntóra Parlaiminte lena ngabhann tuarastal níos airde.54 Is 

cás leis an bhFóram an cheist seo toisc gur mian leis go mbeidh níos mó éagsúlachta ann ar fud 

phobal na parlaiminte. D’éist an Fóram fianaise a thabharfadh le tuiscint go bhfuil tionchar ag na 

leibhéil tuarastail don ról seo ar phróifíl na ndaoine ar acmhainn dóibh glacadh leis an obair seo, 

agus go bhfuil tionchar aige sin ar éagsúlacht phróifíl na gCúntóirí Rúnaíochta. Toisc go 

bhfaigheann daoine taithí ar obair an Oireachtais sa ról seo, rud a spreag iad go minic chun 

seasamh lena dtoghadh mar Chomhaltaí de na Tithe, tá tionchar aige sin ar éagsúlacht phobal na 

parlaiminte mar atá sé faoi láthair na huaire, agus ar éagsúlacht phobal na parlaiminte amach 

anseo.

54 Tithe an Oireachtais An Scéim um Chúnamh Rúnaíochta

https://www.oireachtas.ie/ga/members/salaries-and-allowances/scheme-for-secretarial-assistance/

3. An socrú a dhéantar leis na Rialacháin um an Oireachtas (Oifigí Aireachta agus Parlaiminte) (Saoráidí 

Rúnaíochta), 2021 (Ionstraim Reachtúil Uimh. 89/2021)55 a leathnú chun tacaíocht rúnaíochta a 

sholáthar do Chomhaltaí den Oireachtas a ghlacann saoire atharthachta ar feadh dhá sheachtain. 

Is dóigh leis an bhFóram go bhfuil sé tábhachtach tacú le Comhaltaí de Thithe an Oireachtais ionas 

go mbeidh siad ar thús cadhnaíochta agus ina n-eiseamláir ó thaobh saoire a thógáil iad féin. Ag 

deireadh na dála, má thacaítear le tuismitheoirí nua chun saoire a thógáil, déanfar cur chuige i leith 

freagrachtaí cúraim, i gcoitinne agus go háirithe maidir le cúram leanaí, a chur chun cinn a bheidh 

níos cothroime ó thaobh inscne de.

Le gach dea-mhéin,

Mary Upton 

An Cathaoirleach

Aguisín 5: Tacaíocht do mholtaí faoi leith a rinne Tionól 
na Saoránach um Chomhionannas Inscne

D’fhoilsigh Tionól na Saoránach um Chomhionannas Inscne a thuarascáil dheireanach i mí an Mheithimh 

2021, nuair a bhí obair an Fhóraim fós ar bun. Rinne Cathaoirleach an Tionóil, an Dr Catherine Day, cur i 

láthair don Fhóram faoi na moltaí a rinneadh i dtuarascáil dheireanach an Tionóil. Bhí sainchúram an 

Tionóil níos leithne agus níos fairsinge ná sainchúram an Fhóraim áfach agus, mar sin, ní thagann cuid 

mhaith dá mholtaí faoi shainchúram an Fhóraim. Rinne Tionól na Saoránach roinnt moltaí faoi leith, 

áfach, atá ag teacht go hiomlán le sainchúram an Fhóraim. Mar sin, cuireann an Fóram fáilte roimh an 

tuarascáil agus tacaíonn sé le cur i bhfeidhm iomlán na moltaí seo a leanas ó Thionól na Saoránach:

n Ba cheart go mbeadh sé riachtanach d’áiteanna oibre beartais agus cleachtais earcaíochta agus 

ardaithe céime atá neodrach ó thaobh inscne de a fhorbairt, a chur i bhfeidhm agus acmhainní a 

chur ar fáil dóibh chomh maith le faireachán a dhéanamh orthu lena n-áirítear: a) Beartais faoi leith 

chun comhionannas inscne i bpoist cheannaireachta a chur chun cinn, b) Riachtanas i dtaca le próisis 

roghnúcháin agus ardaithe céime atá íogair ó thaobh inscne de agus frith-idirdhealaitheach a chur i 

bhfeidhm, c) Rochtain chothrom ar oiliúint, ar thascanna agus ar dheiseanna meantóireachta do 

gach fostaí lena gcuimsítear oibrithe páirtaimseartha agus cianoibrithe.

n Cleachtais atá báúil don teaghlach a fheabhsú do gach ionadaí a thoghtar chuig oifig phoiblí trí: 

a) Saoire mháithreachais, atharthachta agus saoire do thuismitheoirí a chur ar fáil do gach ionadaí 

tofa, Airí san áireamh (trí reachtaíocht nó trí leasú bunreachtúil de réir mar is gá), b) Roghanna oibre 

solúbtha a sholáthar lena n-áirítear an chianobair agus vótáil chianda maidir le huaireanta agus le 

rialacha cruinnithe a athrú chun bheith oiriúnach do fhreagrachtaí cúraim (trí reachtaíocht nó trí 

leasú bunreachtúil de réir mar is gá).

n Agus dea-chleachtas idirnáisiúnta á léiriú, measúnacht tionchair inscne a dhéanamh riachtanach 

don reachtaíocht bheartaithe go léir agus buiséadú comhionannais a reachtú thar gach comhlacht 

Rialtais, údaráis áitiúla san áireamh.

n Maidir leis an reachtaíocht frith-idirdhealaithe agus comhionannais, ba cheart: a) Athbhreithniú 

rialta a dhéanamh uirthi chun faireachán, iniúchadh, tuairisciú agus forfheidhmiú éifeachtach 

a dheimhniú, b) Í a bheith mar chuid bhunúsach d’oiliúint fostaí.

n Ba cheart airteagal 40.1 den Bhunreacht a leasú chun tagairt fhollasach a dhéanamh don 

chomhionannas inscne agus don fhrith-idirdhealú.

n Comhlacht reachtúil um chomhionannas inscne a chumasú agus acmhainní cuí a chur ar fáil dó 

faoi chúram Aire Rialtais a bheadh i gceannas ar chomhordú trasrialtais i dtaca le ceisteanna 

comhionannais inscne.

n Ba cheart Moltaí OECD maidir le buiséadú comhionannais a chur i bhfeidhm. Ba cheart buiséid 

láidre a ndearnadh promhadh inscne agus comhionannais orthu a sholáthar.

n Comhionannas inscne ar bhoird a fheabhsú trí mhaoiniú do chomhlachtaí poiblí a nascadh le cuóta 

cothromaíochta inscne 40% a bhaint amach faoi 2025.

n Faoi dheireadh 2022: An cuóta inscne le haghaidh iarrthóirí páirtithe in olltoghcháin a leathnú go 

toghcháin áitiúla, go toghcháin don Seanad agus go toghcháin do Pharlaimint na hEorpa, agus 

athbhreithniú a dhéanamh air gach cúig bliana.

n Faoi dheireadh 2022: Pionóis a mhéadú do pháirtithe nach gcomhlíonann na cuótaí inscne 

reachtúla.

n Faoi dheireadh 2022: Ba cheart an tairseach 30% a ardú go 40% do mhná (agus 40% d’fhir) 

do gach toghchán.

n	 Reachtaíocht, tuairisciú agus faireachán ar na meáin agus ar na meáin shóisialta a láidriú trí: 

(a) Cuideachtaí teicneolaíochta agus meán sóisialta a dhéanamh freagrach as baint aon ábhar ar líne 

a d’aimsigh siad nó ar cuireadh in iúl dóibh ina bhfuil gnéaschiapadh, bulaíocht, stalcaireacht agus 

ábhar foréigneach go gnéasach nó maslach i gceist. (b) Pionós a ghearradh ar theanga ghránna 

agus mhaslach agus fáil réidh léi, ar bhonn inscne san áireamh, le hathbhreithnithe rialta le cinntiú 

go gcoinníonn an reachtaíocht suas le dul chun cinn na teicneolaíochta.

Aguisín 6: Tionscnaimh agus Tacaíochtaí Reatha atá Báúil 
don Teaghlach

TACAÍOCHTAÍ, BEARTAIS AGUS CLEACHTAIS DE CHUID THITHE AN OIREACHTAIS

Foireann Thithe an Oireachtais

n	 Socruithe oibre solúbtha lena n-áirítear amanna tosaithe agus críochnaithe leasaithe (Fleisc-am) 
– Na huaireanta oibre níos faide a bhíonn ag an Oireachtas á gcur san áireamh

n	 Príomhshocruithe Saoire: Saoire Mháithreachais Íoctha/Saoire Bhliantúil (os cionn liúntais reachtúil)/
Saoire do Thuismitheoirí/Saoire Atharthachta/Saoire Uchtaíoch/Saoire Cúramóra/Bliain Oibre Níos 
Giorra/Force Majeure/Saoire Chúitimh/Saoire Bhreoiteachta Íoctha (baineann socruithe saoire leis 
an bhfoireann pholaitiúil chomh maith)

n	 Deiseanna le haghaidh sos gairme

n	 Beartas agus Treoirlínte Tinrimh lena n-áirítear socruithe i dtaca le saoire, amanna sosa agus 
riachtanais faoin Acht um Eagrú Ama Oibre, 1997 a bhainistiú.

n	 An Beartas maidir leis an Dínit san Ionad Oibre, Beartas Frithbhulaíochta, Ciaptha agus 
Gnéaschiaptha don Státseirbhís

 An Beartas maidir leis an Dínit san Ionad Oibre

Pobal na Parlaiminte

n	 An Ráiteas Prionsabal agus an Beartas um Dhínit agus Meas (Pobal na Parlaiminte)

	 An Ráiteas Prionsabal agus an Beartas um Dhínit agus Meas

n	 Beathú Cíche, Seomraí Scíthe agus Saoráidí Friothála ar Naíonáin ar an láthair i dTeach Chill Dara, i 
bhFoirgneamh Mhuirfean agus sa Seomra Leighis i dTeach Laighean.

n Naíolann ar an láthair – Tá Comhaltaí Thithe an Oireachtais, an fhoireann pholaitiúil agus an 
fhoireann oifige in ann úsáid a bhaint as an naíolann. Tá an naíolann á reáchtáil ag Kids Inc.

n	 Seomra teaghlaigh (á fhorbairt)

Tacaíochtaí Seachtracha

Foireann Thithe an Oireachtais

Seirbhís Cúnamh d’Fhostaithe CSEAS

Is seirbhís rúnda láraithe í an tSeirbhís Cúnaimh d’Fhostaithe na Státseirbhíse (CSEAS) taobh istigh 
den Roinn Caiteachais Phoiblí agus Athchóirithe atá ar fáil do gach státseirbhíseach in amanna a 
bhfuil deacrachtaí pearsanta acu agus/nó cinn a bhaineann leis an obair. Is é príomhfheidhm CSEAS 
ná acmhainn agus seirbhís tacaíochta a sholáthar don fhoireann ar fad a théann i bhfeidhm go 
dearfach ar shláinte agus ar fholláine an duine chomh maith leis an éifeachtacht eagraíochta araon trí:

n	 Seirbhís tacaíochta agus atreorúcháin a sholáthar don fhoireann.

n Seirbhís chomhairleach a sholáthar do bhainisteoirí agus do stiúrthóirí.

n Feidhmiú mar acmhainn faisnéise don fhoireann.

n Tacú le tionscnaimh réamhghníomhacha i réimse fholláine na foirne.

https://www.cseas.per.gov.ie/

TACAÍOCHTAÍ, BEARTAIS AGUS CLEACHTAIS DE CHUID THITHE AN OIREACHTAIS

Seirbhís Sláinte Ceirde CMO

Is é ról na Seirbhíse Sláinte Ceirde:

n	 Measúnuithe leighis réamhfhostaíochta a dhéanamh ar son na Seirbhíse chun cumas an iarratasóra 
a dheimhniú maidir leis an bpost a chur i gcrích.

n A bheith ag obair le daoine aonair, trína gclár um athshlánú san áit oibre, chun tacaíocht agus 
spreagadh a thabhairt dóibh le filleadh ar an áit oibre chomh luath agus is féidir i dtaca lena 
sláinte.

n Seirbhís chomhairleach i dtaca le ceisteanna sláinte a bhaineann leis an obair a sholáthar do 
phearsanra na n-acmhainní daonna, bainisteoirí líne, oifigigh sláinte agus sábháilteachta agus 
oifigigh cúnaimh d’fhostaithe.

n	 Seirbhísí scagthástála le haghaidh brú fola, diaibéitis agus colaistéaróil a sholáthar.

Foireann pholaitiúil – Clár maidir le Cúnamh san Áit Oibre de Thithe an Oireachtais 
Spectrum.Life

Seirbhís rúnda a sholáthraíonn tacaíocht do Chomhaltaí, don fhoireann pholaitiúil agus dá dteaghlaigh. 
Cuirtear seirbhísí ar fáil 24/7, 365 lá in aghaidh na bliana lena n-áirítear:

n	 Comhairleoireacht

n Faisnéis airgeadais

n Gairmthreoir

n Cóitseáil saoil

n Faisnéis sláinte

n Tacaíocht ailse

n Tacaíocht uathachais

n Tacaíocht um chúram seanóra

n	 Cóitseáil tuismitheora

Foireann pholaitiúil – Seirbhís Sláinte Ceirde (Tá sonraí na seirbhíse seo ar fáil do Chomhaltaí 
trí Acmhainní Daonna na gComhaltaí)

Soláthraíonn an tseirbhís sláinte ceirde iad seo a leanas don fhoireann pholaitiúil:

n	 Measúnuithe sláinte ceirde caighdeánacha

n Coinní leantacha

n Measúnuithe sláinte ceirde casta (m.sh. scor drochshláinte)

https://cmo.gov.ie/
https://oireachtas.spectrum.life/login

TACAÍOCHTAÍ, BEARTAIS AGUS CLEACHTAIS DE CHUID THITHE AN OIREACHTAIS

Tacaíochtaí Sláinte agus Folláine atá ar fáil don Fhoireann

Pobal na Parlaiminte

n	 Coiste Sláinte agus Sábháilteachta

n Seomra Corpacmhainne

n	 Grúpa Rite

Foireann Thithe an Oireachtais

n	 Féilire Bliantúil d’imeachtaí an Ghrúpa Sláinte agus Folláine

n An Straitéis Sláinte, Folláine agus Cuimsithe

Tacaíochtaí/Líonraí Sóisialta

Foireann Thithe an Oireachtais

n	 An Club Sóisialta

n An Líonra PO

n An Líonra AP

n	 An Líonra HEO

Pobal na Parlaiminte

n	 An Cór

n An Grúpa LADT+

Aguisín 7: Miondealú Inscne de réir Coiste Oireachtais

Líon Iomlán de Shuíocháin Coiste Cathaoirligh Leas-Chathaoirligh

28%

72%

28%

72%

20%

80%

Comhaltaí Oireachtais atá ar fáil le bheith ar Chomhchoistí, de réir Tí agus Inscne 

DÁIL ÉIREANN SEANAD ÉIREANN

Fear Bean Fear Bean

Níl ar Fáil* 27 9 0 1

Líon atá ar Fáil 100 24 36 23

Iomlán 127 33 36 24

*  Níl siad ar fáil chun bheith ina gcomhaltaí de choistí mar Tá na sonraí seo ceart amhail ar an 10 Bealtaine 2021 
gheall ar oibleagáidí Aire/Páirtí/Ceannaire

